
ብዕራችን ለኢትዮጵያ ህዳሴ ይተጋል!83ኛ ዓመት ቁጥር  194 መጋቢት 14 ቀን  2016  ዓ.ም   ዋጋ  10:00 

12ገጽ10ገጽ 11ገጽ

የአዲስ አበባ ... ወደ ገጽ 4 ዞሯል

ከ110 ሚሊዮን ... ወደ ገጽ 4 ዞሯል“ችግሮችን በንድፈ ... ወደ ገጽ 4 ዞሯል

ገጽ  4

ለስድስት 
ዓመታት የተደበቀው ቀብር

አፍሪካዊ 
ሚዲያ ለምን አልኖረም?

የልጅነት 
ህልሙን ያሳካው የቱሪዝም አምባሳደር

ሄለን ወንድምነው

አዲስ አበባ፡- ችግሮችን በንድፈ ሃሳብ ከመተንተን ባለፈ 
በተግባር፣ በመፍጠርና በመፍጠን ለመፍታት መሥራት 
ይገባል ሲሉ ከንቲባ አዳነች አቤቤ ገለጹ።

9ኛው ከተማ አቀፍ  የሳይንስ ፈጠራ ሥራ አውደ ርዕይ 
“በፈጠራ ሥራ የዳበረ ትውልድ ለሁለንተናዊ እድገትና 
ብልጽግና” በሚል መሪ ቃል ትናንት በአዲስ አበባ በወዳጅነት 
ፓርክ መካሄድ ጀምሯል፡፡

የአዲስ አበባ ከንቲባ አዳነች አቤቤ በአውደ ርዕዩ 

የመክፈቻ ሥነ ሥርዓቱ ላይ ባደረጉት ንግግር፤ ሳይንስ እና 
ፈጠራ ኢትዮጵያ ለምታደርገው መዋቅራዊ ሽግግር ወሳኝ 
ነው፡፡ ከዚህ መነሻነትም ተማሪዎች ፣ መምህራንና የዘርፉ 
ተዋንያን ችግር ፈቺ የፈጠራ ውጤቶች ላይ መሳተፋቸው

“ችግሮችን በንድፈ ሃሳብ ከመተንተን ባለፈ 
በተግባር ለመፍታት መሥራት ይገባል”

- ከንቲባ አዳነች አቤቤ

ሳሙኤል ወንደሰን 

ዜና ሀተታ

ከአራት ኪሎ ወደ ፒያሳ የሚወስደው  የግረኛም ሆነ 
የመኪና መንገድ ምቹና ጹዱ ሆኗል፡፡ በግራም ሆነ በቀኝ 
የሚገኙ ህንጻዎች ላይ የሚገኙ መብራቶች መንገዱን 
ማራኪነት አጎልተው ያሳያሉ፡፡ በዚህ አካባቢ በምሽትም 
ሆነ በቀን መጓዝ ቀልብን የሚስቡ፤ መንፈስን የሚያረኩ 
አዲስ የኮሪደር ልማቶችን እያጣጣሙ ያልፋሉ፡፡

የአዲስ አበባ  

ፍካት 

አሕመድ ዘካሪያ (ፕ/ር)

የኢትዮጵያን ዘላቂ ሠላም 
በሚያጸናው ሀገራዊ ምክክር ላይ  

መሳተፍና መደገፍ ያስፈልጋል

ከ110 ሚሊዮን ዶላር 
በላይ ወጪ የአውሮፕላን 
አካላት አምራች ፋብሪካ 

ሊገነባ ነው

- ስምምነቱ ሀገሪቱን በኤሮስፔስ 
ከአፍሪካ ቀዳሚ ለማድረግ 
ያስችላል 

ፋንታነሽ ክንዴ

አዲስ አበባ፡- በኢትዮጵያ ከ110 ሚሊዮን 
ዶላር በላይ ወጪ የአውሮፕላን አካላት አምራች 
ፋብሪካ ሊገነባ መሆኑ የኢንዱስትሪ ፓርኮች 
ልማት ኮርፖሬሽን አስታወቀ፡፡ ኮርፖሬሽኑ 
ከናሽናል ኢንቨስትመንት ግሩፕ ጋር በቂሊንጦ 
ኢንዱስትሪ ፓርክ የአውሮፕላን አካላትንና 
መለዋወጫዎችን ማምረት የሚያስችል ስምምነት 
ትናንት ተፈራርሟል። 

ዜና

ዮርዳኖስ ፍቅሩ

አዲስ አበባ፡- ከሚሠራቸው የምርምር ሥራዎች 
ባሻገር የነዋሪውን የዶሮ ተጠቃሚነት ማሳደግ መቻሉን 
በኢትዮጵያ ግብርና ምርምር ኢንስቲትዩት የሆለታ 
ግብርና ምርምር ማዕከል  ገለጸ።

በምርምር ማዕከሉ የዶሮ ምርምር አስተባባሪና 
ተመራማሪ አቶ አራርሳ ቦጋለ ለኢትዮጵያ ፕሬስ ድርጅት 
እንደገለጹት፣ የኢትዮጵያ ግብርና ምርምር ኢንስቲትዩት 
በግብርናው ዘርፍ ትኩረት ሰጥቶ ከሚያከናውናቸው 
ምርምሮች መካከል የዶሮ ምርምር አንዱ ነው።  
በኢንስቲትዩቱ ስር የሚገኘው የሆለታ ምርምር ማዕከልም 
የዶሮ ምርምር ለልማት የሚል ፕሮግራምን ቀርጾ 
የነዋሪውን የዶሮ ተጠቃሚነት ማሳደግ ችሏል። 

አቶ አራርሳ፣ ፕሮግራሙ ተጀምሮ ወደ ሥራ ከገባ 
አንድ ዓመት ከስድስት ወራት ማስቆጠሩን አስታውሰው፣ 
በዚህ ጊዜ ውስጥ ለተማሪዎች የምገባ አገልግሎት የሚሰጥ 
አንድ ትምህርት ቤትን ጨምሮ ለ216 አርሶ አደሮች የዶሮ 
ዝርያዎችን በመስጠት ወደ ምርት ማስገባቱን ተናግረዋል። 

ማዕከሉ የዶሮ ዝርያዎቹን ከመስጠቱ አስቀድሞ 
ምርታማ የሚሆኑ ዝርያዎችን መለየቱን የተናገሩት አቶ 
አራርሳ፣ ከዝርያ መረጣ በኋላ ወጣትና ሴት አርሶ አደሮች 
በማደራጀት በአማካይ ለአንድ ገበሬ 50 ዶሮ መስጠት 
መቻሉን አስታውቀዋል።

ተመራማሪው፣ ፕሮግራሙ ከሌሎች አካላት ጋር 
በትብብር መሥራትን ለሥራው ውጤት ትኩረት አድርጎ 
መያዙን አንስተው፣ ይህም ከምርምር እስከ ገበያ ያለውን 
ስንሰለት ምቹ ሁኔታን ለመፍጠር አግዞታል ብለዋል። 

በዚህም፣ ገበሬዎቹ የመኖ፣ የመድሃኒት እንዲሁም፣ 
ሥራቸውን ማስፋፋት ቢፈልጉ ብድር የሚያገኙበትን 
ሁኔታዎች የማመቻቸት ሥራዎችን አከናውኗል። 
ምርታቸውን ወደ ገበያ ማውጣት እንዲችሉም እንዲሁ 
ሁኔታዎችን አመቻችቷል። 

ቀደም ባሉ ጊዜያት ሆለታና አካባቢው ደጋማና ብርድ 
ያለበት አካባቢ ነው ስለሚባል ብዙ ሰዎች ዶሮ ምርት ላይ 
ለመሰማራት መነሳሳት እንዳልነበራቸው ያወሱት አቶ 
አራርሳ፣ አሁን ግን ብዙ ወጣቶች ሆለታን ለዶሮ እርባታ 
ምቹ አድርገው እየሠሩ ነው ብለዋል። 

የምርምር ማዕከሉ የነዋሪውን የዶሮ 
ተጠቃሚነት ማሳደግ ችሏል

- የእንቁላል ዋጋን ከ11 ብር ወደ ስድስት ብር ከሃምሳ ማውረድ ተችሏል

ማህሌት ብዙነህ

አዲስ አበባ፡- የብሄራዊ የሳይበር ተሰጥኦ 
ውድድር በሳይበር ደህንነት ዘርፍ ተሰጥኦ 
ያላቸውን በመለየት ዘርፉን እንዲቀላቀሉ ለማድረግ 
የሚያስችል መሆኑን የኢንፎርሜሽን መረብ ደህንነት 
አስተዳደር አስታወቀ፡፡ ብሔራዊ የሳይበር ተሰጥኦ 
ውድድር ምዝገባ ግንቦት 16 ጀምሮ እስከ ግንቦት 30 
ቀን 2016 ዓ.ም እንደሚካሄድ ተገልጿል፡፡

በአስተዳደሩ የሳይበር ልህቀት ማዕከል 
ዳይሬክተር አቶ ቢሻው በየነ ውድድሩን አስመልክቶ 
በሰጡት መግለጫ  እንደገለፁት ፤ የሳይበር ደህንነት 
በየጊዜው ተለዋዋጭ የሆነ ክህሎትና እውቀት 
የሚያስፈልግው ነው፡፡ በትምህርት ከሚገኝ 
እውቀት በተጨማሪ ተሰጥኦ ላይ ማተኮር አስፈላጊ 
ነው፡፡

ውድድሩ በሳይበር ደህንነት እና ተያያዥ 
መስኮች ልዩ ተሰጥኦ ያላቸውን ሰዎች በመመልመል 
በዘርፉ ላይ ተጨባጭ ተጽዕኖ መፍጠር የሚችል 
ብቁ የሰው ሃይል ለመገንባት ለማስቻል ያለመ 
መሆኑን አብራርተዋል፡፡

ዘርፉ እንደ ሀገር ብሎም በዓለም አቀፍ 
ደረጃ  ከፍተኛ የባለሙያ እጥረት ያለበት መሆኑን 
ጠቁመው፤ ይህንን ለመቅረፍ ፍላጎትና ብቃት 
ያላቸው ሰዎችን ለመለየትና ዘርፉን እንዲቀላቀሉ 
ለማስቻል ከሀገር አልፎ ለዓለም አቀፍ ገበያ ማቅረብ 
እንደሚቻል ተናግረዋል፡፡ 

በውድድሩም በመላው ሀገሪቱ የሚገኙ 
ከ11 ዓመት እድሜ ጀምሮ በዘርፉ ተሰጥኦ 
ያላቸው መሳተፍ እንደሚችሉ አስታውቀዋል። 
ውድድሩም በሳይበር ደህንነት፣ ቴክኒክና ሲስተም 
ዴቨሎፕመንት እንዲሁም ተያያዥ የሆኑ ዘርፎች 
የትኩረት የሚደረግባቸው መሆኑን  ገልጸዋል፡፡

ለዚህ ሥራ መሳካትም የመገናኛ ብዙሃን፣ 
የትምህርት ተቋማት፣ የግሉ ዘርፍ እንዲሁም ቁልፍ 
የመንግሥት ተቋማት የበኩላቸውን ሚናቸውን 
እንዲወጡ ጥሪ አቅርበዋል።

አስተዳደሩ  በ2014 ዓ.ም 67 እንዲሁም  በ2015 
ዓ.ም 127 በሳይበር ደህንነት እና ተያያዥ ዘርፎች 
ልዩ ተሰጥኦ ያላቸውን ታዳጊ ወጣቶች በክረምት 
ፕሮግራም አሠልጥኖ ማስመረቁና በተለያዩ ተቋማት 
መቀጠራቸውን ገልጸዋል፡፡

ውድድሩ 
ለሳይበር ደህንነት ባለተሰጥኦዎች ምቹ ዕድል ይፈጥራል

አማን ረሺድ 

  አዲስ አበባ፡- በመንደር የንግድ ቁጥጥር የአሠራር 
ሥርዓት ዙርያ አዲስ የወጣውን መመሪያ ተግባራዊ 
ማድረግ መጀመሩን የአዲስ አበባ ከተማ ንግድ ቢሮ 
አስታወቀ።

  በመመሪያው ይዘትና አተገባበር ዙርያ ጋዜጣዊ 
መግለጫ የሰጡት በቢሮ የቁጥጥር ዘርፍ ምክትል ኃላፊ 
ወይዘሪት ቅድስት ስጦታው  መመሪያው የማህበረሰቡን 
የንግድ ተግባር በተረጋጋ መንፈስ ለማከናወን 
የሚያስችል ነው ብለዋል፡፡

  እንደ ወይዘሪት ቅድስት ገለጻ፤ መመሪያው 
ከንግድ ቁጥጥር ሥርዓት ጋር በተያያዘ አዳዲስ 
አሠራሮችን ያካተተና በየደረጃው ባሉ የአስተዳደር 
እርከኖች የሚወሰኑ አስተዳደራዊ ርምጃዎች ምን መሆን 
እንዳለባቸው የሚደነግግ ነው፡፡

   በንግድ ሥራ የተሠማሩ የፀና ንግድ ሥራ ፈቃድ 
ስለመኖሩ ለሸማች በሚታይ ቦታ ማስቀመጥ፣ የዕቃዎች 
ዋጋ ዝርዝር መለጠፉ፣ ሸማቾች ለሚገዙት ዕቃ ደረሰኝ 
መስጠት በመንደር ቁጥጥር ትኩረት የሚደረግባቸው 
ጉዳዮች መሆናቸውን ጠቅሰዋል፡፡

  መመሪያው ባሉት አምስት ክፍሎችን ጠቅላላ 
ድንጋጌዎች፣ ቁጥጥር የሚደረግባቸው የመንደር የንግድ 
ጉዳዮችና የቁጥጥር ሥርዓት፣ በመንደር የአሠራር 
ሥርዓት የቢሮ አደረጃጀቶችና የቁጥጥር ባለሙያዎች 
ተግባርና ኃላፊነት፣ አስተዳደራዊ  ርምጃዎች እና ልዩ 
ልዩ ድንጋጌዎችን ይዟል።

   ነጋዴዎችና ሸማቾች ከንግድ ሥርዓቱ 
የሚጠበቀውን ትክክለኛ አገልግሎት እንዲያገኙ 
ለማድረግና ሕገ-ወጥ የንግድ እንቅስቃሴን ለመግታት 
መመሪያው መዘጋጀቱን አስረድተዋል። 

  በተጨማሪም መመሪያው የተዘጋጀው በመዲናዋ 
ሕግን መሠረት በማድረግ ወጥ የሆነና ተጠያቂነት 
ያለበት ትክክለኛ የቁጥጥር የአሠራር ሥርዓት መዘርጋት 
አስፈላጊ ሆኖ በመገኘቱ መሆኑን አመላክተዋል። 

  በመንደርና በወረዳ አደረጃጀት አሠራር ሥርዓት 
ሕጉንና ደንቡን በሚተላለፉ፣ የንግድ ሥራ ፈቃድ 
ሳይኖረው ሥራ ላይ ተሰማርቶ የሚገኝ፣ የንግድ ፈቃድ 
ሳያድስ ወይም በተሰረዘ የንግድ ፈቃድ ሥራ በሚሠራ 
ነጋዴ ላይ በአዋጁ መሠረት በሚደረገው ቁጥጥርና 
ክትትል አስተዳደራዊ ርምጃዎች በተለያዩ ደረጃዎች 
እንደሚወሰድ ጠቅሰዋል፡፡

  በሚወሰዱ አስተዳደራዊ ርምጃዎች ላይ ቅሬታ 
ሲኖር ቅሬታ የመቀበል ሥርዓት በ 10 ቀናት ውስጥ 
እንደሚከናወን ጠቅሰው፤ የንግድ ሥርዓቱ ፍትሃዊ፣ 
ዘመናዊ፣ ቀልጣፋና ተደራሽ እንዲሆን ያግዛል ብለዋል፡፡

  በቢሮው የሕግ አገልግሎት ኃላፊ መለሰ ተገኑ 
በበኩላቸው መመሪያው ብልሹ አሠራርን ለመከላከል፣ 
ነጋዴው መብቱንና ግዴታውን አውቆ በተረጋጋ ሁኔታ 
ሥራውን እንዲሠራ የሚያደርግ መሆኑን ገልጸዋል፡፡

  መመሪያው ወቅቱን የጠበቀና ትክክለኛ መሆኑን 
ገልጸው፤ ነጋዴውና  አስፈጻሚ አካላት ሕጉን በመገንዘብ 
በአግባቡ እንዲመሩበት አሳስበዋል፡፡ መመሪያው 
በፍትህ ሚኒስቴር ተመዝግቦ ወደ ተግባር መግባቱም 
ተገልጿል።

መመሪያው የማህበረሰቡን 
የንግድ ተግባር በተረጋጋ 

ሁኔታ ለማከናወን 
የሚያስችል ነው

“የዶሮ ምርምር ለልማት” ፕሮግራም ዋነኛ ዓላማ 
ለአካባቢው ወጣቶች ሥራ መፍጠርና ዘላቂ የሆነ የዶሮ 
እና የዶሮ ተዋጽኦ ምርትን በዘላቂነት ማስቀጠል ነው 
ያሉት ተመራማሪው፤  በተሠራው ሥራ የእንቁላል ዋጋን 
ከ11 ብር ወደ ስድስት ብር ከሃምሳ መቀነስ መቻሉንም 
ተመራማሪው ተናግረዋል።      

“የዶሮ ምርምር ለልማት” የተሰኘው ፕሮግራም ዋነኛ 
ዓላማ ለአካባቢው ወጣቶች ሥራ መፍጠርና ዘላቂ የሆነ 

የዶሮ እና የዶሮ ተዋጽኦ ምርትን በዘላቂነት ማስቀጠል 

መሆኑንም አመላክተዋል።  

ህብረተሰቡ ከተለመደው የዶሮ አዘገጃጀትና 

አመጋገብ በተለየ መልኩ፣ የሥርዓተ ምግብ ልምዱን 

ሊያሻሽል በሚችልበት መልኩ የዶሮ አዘገጃጀት ላይ 

ሥልጠናዎችን እየሰጠ እንዳለም ነው ተመራማሪው 

ያስታወቁት።

ወይዘሪት ቅድስት ስጦታው  

አቶ ቢሻው በየነ

ሄለን ወንድምነው 

አዲስ አበባ፡- በ2016 በጀት ዓመት በ10 ወራት 
በተተከሉት 235 ሺህ 500 የሶላር ቴክኖሎጂዎች  ከአንድ 
ነጥብ አንድ ሚሊዮን በላይ ዜጎች የኤሌክትሪክ ኃይል 
ተጠቃሚ መሆናቸውን የውሃና ኢነርጂ ሚኒስቴር 
አስታወቀ፡፡ አንድ ነጥብ 18 ሚሊዮን የተሻሻሉ ምድጃዎች 
መሰራጨታቸውና ሶስት ሺህ 696 የባዮጋዝ ማብላያዎች 
መገንባታቸው ተመላክቷል፡፡

በውሃና ኢነርጂ ሚኒስቴር የገጠር ኢነርጂ ቴክኖሎጂ 
ልማትና ሽግግር ዋና ሥራ አስፈፃሚ አቶ ብርሃኑ ወልዱ 
ለኢትዮጵያ ፕሬስ ድረጅት እንደገለጹት፤ የህብረተሰቡን 
የንጹህ ኢነርጂ ልማት ችግሮች በመዳሰስና በመለየት 
ችግር ፈች የሆኑ ቴክኖሎጂዎችን በማላመድ፣ በማሻሻል 
እና በማፍለቅ ለህብረተሰቡ ተደራሽ የማድረግ ሥራ 
እየተሠራ ነው።

በ2016 በጀት ዓመት 10 ወራት 171 ሺህ 800 የሶላር 
ቴክኖሎጂዎችን ለመገንባት ታቅዶ 235 ሺህ 500 የሶላር 
ቴክኖሎጂዎች በመገንባት ከአንድ ነጥብ አንድ ሚሊዮን 
በላይ ዜጎችን የኤሌክትሪክ ኃይል ተጠቃሚ ማድረግ 
መቻሉን አስታውቀዋል፡፡

የገጠሩ የህብረተሰብ ክፍሎች በጸሀይ ሃይል 
የሚሠራ የኤሌክትሪክ ኃይል ተጠቃሚ በመሆናቸውም 
የመብራት፣ ተንቀሳቃሽ ስልካቸውን ቻርጅ ማድረግና 
የጸጉር የማስተካከል ሥራዎች ተጠቃሚ መሆናቸውን 
ጠቅሰዋል፡፡

የተሻሻሉ፣ ንጹህና ኢነርጂ ቆጣቢ የማብሰያ 
ቴክኖሎጂዎችን ስርጭት ከማሳደግ አንጻር በ10 
ወራት አንድ ነጥብ 41 ሚሊዮን የማብሰያ ምድጃዎችን 
ለማሰራጨት ታቅዶ አንድ ነጥብ 18 ሚሊዮን ምድጃዎች 
ከባላድርሻ አካላት ጋር በመሆን  ለተጠቃሚዎች 

ከአንድ ነጥብ አንድ ሚሊዮን በላይ ዜጎች የሶላር 
ኤሌክትሪክ ኃይል ተጠቃሚ ሆነዋል

ተሠራጭተዋል ብለዋል፡፡
ሶስት ሺህ 696 የቤተሰብ ባዮጋዝ ማብላያዎች 

ተገንብተው 25 ሺህ 872 የቤተሰብ አባላቶች የንጹህ 
ኢነርጂ ተጠቃሚ መሆናቸውን እና  ሦስት ባለ ዘጠኝ 
ኪሎ ዋት የሶላር ፒቪ የኤሌክትሪክ ማመንጫዎች 
ተገንብተው አገልግሎት መስጠት መጀመራቸውን 
ጨምረው ገልጸዋል፡፡

አንድ ነጥብ 18 ሚሊዮን የተሻሻሉና ኃይል ቆጣቢ 
ምድጃዎች ለተጠቃሚዎች መሰራጨቱ፣ 235 ሺህ 
500 የሶላር ቴክኖሎጂዎች፣ ሶስት ሺህ 696 የባዮጋዝ 
ማብላያዎች እና አንድ ሞዴል ባዮጋዝ መገንባታቸው 
በበጀት ዓመቱ 10 ወራት ከተሠሩት ሥራዎች ዋና ዋናዎቹ 
መሆናቸውን አስረድተዋል፡፡

በሌላ በኩል ከወርልድ ቪዥን ኢትዮጵያ ጋር 
በመተባበር በኦሮሚያ፣ በአማራ በደቡብ ምዕራብ 
ኢትዮጵያ፣ በመካከለኛው ኢትዮጵያና በደቡብ ኢትዮጵያ 
ብሄር ብሄረሰቦች ክልሎች የካርበን ፋይናንስ ተጠቃሚ 
ሊያደርግ የሚችል በ 100 የገጠር ቤቶች ላይ የቤዝላይን 
ጥናቶች መከናወናቸውን ተናግረዋል፡፡

በተጨማሪም ቀደም ብለው የካርበን ፋይናንስ 
ተጠቃሚ የነበሩ በኦሮሚያ ፣በአማራና በመካከለኛው 
ኢትዮጵያ በሚገኙ አስራ ሁለት ወረዳዎች ላይ 
በጠቅላላው በ90 የገጠር ቤቶች ላይ ዓመታዊ ፍተሻዎች 
ተከናውነዋል ብለዋል፡፡

በኦሮሚያ ክልል በጅማ ዞን የጊቤ አነስተኛ የውሃ 
ማመንጫ እንዲሁም በማዕከላዊ ኢትዮጵያ ክልል 
በሃዲያ ዞን የአመካ አነስተኛ የውሃ ማመንጫ  ግንባታ 
ለማስጀመር የሚረዳ የቅድመ ግንባታ ጥናቶች በማከናወን 
የአመካ አነስተኛ የውሃ ማመንጫ ፕሮጀክት የጨረታ 
ሂደት ተከናውኖ የሲቪል ግንባታ ለማስጀመር የሳይት 
ርክክብ መከናወኑን ጠቁመዋል፡፡  አቶ ብርሃኑ ወልዱ

የፕሮጀክቶች አፈፃፀም መዘግየት፣ የዕቃዎች ዋጋ 
በመናሩ የሚከናወኑ የፕሮጀክቱ ወጪዎችን ለማጠጣት 
የግንባታዎችን ቁጥር መቀነስ፣ የባዮጋዝ የጨረታ ግምገማ 
መዘግየት፣ የጨረታ ግምገማው የሚከናወነው ከሀገር 
ውጪ መሆን እና ሌሎች መሰል ጉዳዮች ተግዳሮት 
መሆናቸውን አመላክተዋል፡፡

በየጊዜው በሚደረጉ ስብሰባዎች የክለሳ እና 
የማስተካከያ ሥራዎችን የመሥራት፣ የበጀት ማዟዟረ፣ 
የሳይት መረጣ የማከናወን፣ የበላይ አመራሩ በቅርበት 
እየተከታተለ ድጋፉንና አስፈላጊ አቅጣጫ ማድረግ 
በመፍትሄ የተወሰዱ ናቸው ሲሉ ተናግረዋል፡፡

አመለወርቅ ከበደ

አዲስ አበባ፡- የቱሪዝም ማሠልጠኛ ኢንስቲትዩት 
የሚያከናውናቸው ሥራዎችና ምርምሮች ቱሪዝሙን በላቀ 
ደረጃ የሚያሳድጉ መሆን እንዳለባቸው የሥራና ክህሎት 
ሚኒስቴር አመላከተ።

በቱሪዝም ማሠልጠኛ ኢንስቲትዩት የተዘጋጀው 
13ኛው የቱሪዝም ምርምር ጉባዔ ትናንት ተካሂዷል፡፡

  በወቅቱ የሥራና ክህሎት ሚኒስትር ዴኤታ ተሻለ 
በሬቻ (ዶ/ር) እንደገለፁት፤ ኢንስቲትዩቱ የሚያደርጋቸው 
ጥናትና ምርምሮች በተቻለ መጠን ዘርፉን ለማሳደግ 
የሚረዱ ሊሆን ይገባል።

ቱሪዝም የአገልግሎት ዘርፍ እንደመሆኑ ጥራት 
ያለው የክህሎት ሥልጠና በማቅረብ የግሉ ዘርፍ 
በሚፈልገው ደረጃ የሠለጠ የሰው ኃይል ማፍራት 
እንደሚገባ ጠቁመው፤ በዘርፉ ያለውን ችግር በመቅረፍ 
ረገድ  ውጤታማ ምርምሮችን ማከናወን እንደሚገባ 
አስረድተዋል። 

ሚኒስትር ዴታው እንደተናገሩት፤ ከተለያዩ ተቋማት 
ሠልጥነው የሚወጡ ተማሪዎችና የቱሪዝም አገልግሎት 
ሰጪዎች ዘንድ ያለው የሰው ኃይል ፍላጎት ያለመጣጣም 
ችግር አለበት። 

ሠልጣኝ ተማሪዎች በቱሪዝም ዘርፉ ዘመኑ 
የሚጠይቀውን ጥራት ያለው አገልግሎት እንዲሰጡ 
የሚያስችል ክህሎት ማግኘት አለባቸው ያሉት ሚኒስቴር 
ዴኤታው፤ የኢንስቲትዩቱ ምርምሮች  የቱሪዝም 
ኢንዱስትሪው የሚፈልገውን የሰው ኃይል ማፍራት ላይ 
ትኩረት ሊያደርጉ ይገባል ብለዋል።

ዘርፉ ከትምህርትና ምርምር ተቋማት ጋራ ያለውን 
ትብብር በማስፋት ረገድ ትኩረት ተደርጎ ሊሠራበት 
እንደሚገባ መልዕክታቸውን አስተላልፈዋል።

የሥልጠና ተቋሙ ከዚህ ቀደም ያዘጋጃቸው 
ምርምሮች በሀገር አቀፍ ደረጃ ለሚዘጋጁ መመሪያዎችና 
እቅዶችን በግብዓትነት ማገልገላቸውን አንስተው፤ 
ምርምሮቹ ተጠናክረው እንደሚቀጥሉ አመላክተዋል። 

የቱሪዝም ሚኒስትር ዴኤታ አቶ ስለሺ ግርማ 
በበኩላቸው እንደገለፁት፤ ኢትዮጵያ ካለፉት ጊዜያት 

ኢንስቲትዩቱ የሚያከናውናቸው ሥራዎች ቱሪዝሙን 
የሚያሳድጉ መሆን አለባቸው

መስከረም  ሰይፉ
 

አዲስ አበባ፡- የሥራ ፈጠራ ሃሳቦችን ወደ ተግባር 
በማስገባት ውጤታማ ለማድረግ ለዜጎች የተሻለ ድጋፍ 
እየተደረገ መሆኑን የአዲስ አበባ ከተማ አስተዳደር የሥራና 
ክህሎት ቢሮ  አስታወቀ፡፡

  ቢሮው  “የሃሳብ ፈጠራ ለብሩህ ነገ” በሚል መሪ  
ሃሳብ ያዘጋጀው  የንግድና ፈጠራ ሃሳብ የመጨረሻ ዙር 
ውድድር ትናንትናው ተካሂዷል፡፡ 

  በመርሀግብሩ  የተገተኙት በምክትል ከንቲባ ማዕረግ  
የአዲስ አበባ ከተማ የሥራና ክህሎት ቢሮ ኃላፊ  አቶ 
ጥራቱ በየነ እንደገለጹት፤ አዲስ የሥራ ሃሳብ ያላቸውን  
የከተማዋን  ነዋሪዎች ሃሳባቸውን ተግባራዊ እንዲያደርጉ 
በማገዝ ውጤታማ እንዲሆኑ  በትኩረት እየተሠራ ነው።  

  አቶ ጥራቱ  እንዳመላከቱት፤ አዳዲስ የሥራ  ፈጠራ 
ሃሳብ ይዘው ነገር ግን ሃሳባቸውን ወደ መሬት ለማውረድ 
የተለያዩ ችግሮች ያሉባቸውን ወጣቶች ለማበረታታትና 
ውጤታማ ለማድረግ ጥረት እየተደረገ ነው።

  የተለያዩ የፈጠራ ውድድሮችን በማድረግ 
ለአሸናፊዎች የመነሻ ካፒታልና ቴክኒካል ድጋፍ  እንዲያገኙ 
ማስቻል አንዱ የድጋፍ አማራጭ በመሆኑ ተግባራዊ 
እየተደረገ ይገኛል ብለዋል፡፡ 

  በዚህም  በዘንድሮ ዓመት በከተማ አቀፍ ደረጃ 
በሁሉም ወረዳዎች የፈጠራ ሃሳብ ውድድር መደረጉን 
ጠቁመው፤  በውድድሩ 157 ዜጎች ተሳትፈው ምርጥ 

አምስቶቹ የገንዘብ ድጋፍ እንዲያገኙ እንዲሁም በቀጣይ 
በሀገር አቀፍ ደረጃ በሚካሄደው የሥራ ፈጠራ ውድድር 
አዲስ አበባን ወክለው እንዲሳተፉ መለየታቸውን 
ተናግረዋል፡፡ 

  በውድድሩ አሸናፊ የሆኑ ተወዳዳሪዎች ያመጧቸው 
ሃሳቦች በተለያዩ ዘርፎች ያሉ ችግሮችን የሚፈቱ ፣ ብዙ 
የሥራ እድል መፍጠር የሚችሉ ፣ ከውጭ የሚገቡ 
ምርቶችን የሚያስቀሩ ብሎም የውጭ ምንዛሬን ማስገኘት 
የሚችሉ መሆናቸውን ገልጸዋል፡፡ 

  አቶ ጥራቱ እንዳስታወቁት፤ የፈጠራ ሃሳብን 
ለማበረታታት በ2017 ዓ.ም  አንድ የቴክኒክና ሙያ ኮሌጅን 
በመለየት  የልህቀት ማዕከል ለማድረግ ታቅዷል። በዚህም 
ከውጭ የሚገቡ ምርቶችን በሀገር ውስጥ በመተካት ዘላቂ 
የሥራ እድል ለመፍጠር እንደሚሠራ  አመላክተዋል፡፡

   የአዲስ አበባ ምክትል ከንቲባ እና የኢንዱስትሪ 
ልማት ቢሮ ኃላፊ አቶ ጃንጥራር አባይ በበኩላቸው፤  
አዳዲስ ሃሳብ ያላቸውን ሰዎች የመደገፍ ልምድ እምብዛም 
እንደነበር አስታውሰው፤  አሁን ግን  አዳዲስ የሥራ ሃሳቦችን 
ወደ ተግባር  የሚለውጡ አሠራሮችን ተግባራዊ በማድረግ 
በሀገር አቀፍ ደረጃ ድጋፍ እየተደረገ ነው ብለዋል፡፡ 

   በውድደሩ ላይ በማኑፋክቸሪንግ ፣  በግብርና ፣ 
በዕደ ጥበብ፣ እንዲሁም በትራፊክ አደጋ ቅነሳ ላይ ያተኮሩ 
የፈጠራ የሥራ ሃሳቦች የቀረቡ ሲሆን፤ የተለያዩ የግብርና 
ምርቶችን ለማጨድ የሚረዳ የፈጠራ ሃሳብ ያቀረበው ለገሰ 
ተፈራ በውድድሩ አሸናፊ ሆኗል፡፡

የሥራ ፈጠራ ሃሳቦችን ወደ ተግባር ለማስገባት 
የተሻለ ድጋፍ እየተደረገ ነው

በፈጠራ ሃሳብ ውድድሩ 157 ሰዎች ተሳትፈዋል

በበለጠ ለቱሪዝም ዘርፉ ትኩረት ሰጥታ እየሠራች ነው።
የሀገሪቱ ኢኮኖሚ ግብርናና ኢንዱስትሪ መር 

እንደነበር በማስታወስ፤  አሁን ላይ ቱሪዝም ከአምስቱ 
የኢኮኖሚ አዕማዶች አንዱ በመሆኑ እየተሠራበት ይገኛል 
ሲሉ አስረድተዋል።

ከቱሪዝም የሚገኘውን ገቢና የሥራ ዕድል ለማሳደግ ጥረት 
እየተደረገ መሆኑን አንስተው፤ በቱሪዝሙ ላይ የሚደረጉ 
ምርምሮች ዘርፉን ለማደሳደግ ሚናቸው የጎላ በመሆኑ በተሻለ 
አቅም ሊሠራባቸው ይገባል ሲሉ ተናግረዋል።

  ኢትዮጵያ ዘላቂ የቱሪዝም ግንባታ እቅድ በማስቀመጥ 
ከዘርፉ የምታገኘውን ጥቅም ማሳደግ እየሠራች መሆኗን 
አመላክተው፤ ኢንስቲትዩቱም ሀገራዊ ዕቅዱን በመከተል 
ምርምሮቹን ማጠናከር እንዳለበት አስረድተዋል።

በጉባዔው በሀገር በቀል እውቀቶች፤ በቅርስ 
አስተዳደር፤ በጋሞ ዞን ማህበረሰቡን መሠረት ያደረጉ 
የቱሪዝም ሥራዎች እንዲሁም  በተለያዩ አካባቢዎች 
በሚገኙ የቱሪዝም ሀብቶች ላይ ያተኮሩ ጥናቶች ቀርበው 
ውይይት ተደርጓል፡፡                                                          

 ተሻለ በሬቻ (ዶ/ር)

አቶ ስለሺ ግርማ        



ዜና

ከ1ኛው  ገጽ  የዞረ

ከ1ኛው  ገጽ  የዞረ

ገጽ 4 አዲስ ዘመን   ቅዳሜ ግንቦት 17 ቀን 2016 ዓ.ም

ከ1ኛው  ገጽ  የዞረ

የሚያስደስት እና  ተስፋ የሚሠጥ ነው ብለዋል። 
በመፍጠርና በመፍጠን የሀገሪቱን ለውጥ ለማረጋገጥ 

ለሚደረገው ጥረት ፈጠራ ወሳኝ መሆኑን ገልጸው፤ 
ችግሮችን በንድፈ ሃሳብ  ከመተንተን ባለፈ በተግባር 
ለመፍታት መሥራት እንደሚገባ አስታውቀዋል። 

 ኢትዮጵያ አሠራርን የሚያቀሉና ችግር ፈቺ 
ፈጠራዎችን  ትፈልጋለች ያሉት ከንቲባዋ፤ በፈጠራ 
ሥራ የሚሳተፉትን የዘርፉን ተዋንያን በመደገፍ 
ሁላችንም የድርሻችንን ኃላፊነት ልንወጣ ይገባል ሲሉም 
ተናግረዋል።

ሳይንስና ፈጠራ ኢትዮጵያ ለምታደርገው መዋቅራዊ 
ሽግግር ወሳኝ መሆኑን ገልጸው፤ መናገር፣ የትምህርት 
ጥራት እንዲረጋገጥ በማድረግ መተንተንና መተግበር 
የሚችል ትውልድን ለማፍራት የተጀመረው ጥረት 
ተጠናክሮ ሊቀጥል ይገባል ብለዋል።

እንደ ከንቲባዋ ገለጻ፣ በትምህርት ሥርዓቱ የሳይንስ 
ፈጠራ ትኩረት የተሰጠው ነው። ተማሪዎች በንድፈ 
ሃሳብ በክፍል ውስጥ የተማሩትን በተግባር ማሳየታቸው 
የሚበረታታ በመሆኑ የከተማ አስተዳደሩ ለዚህ ተግባር 
ድጋፍ ያደርጋል። 

የትምህርት አመራሩም በቀጣይ ጊዜያት መሰል 
አውደ ርዕዮችን በማዘጋጀት የፈጠራ ሥራ ጎልቶ 
እንዲወጣ ማድረግ ይጠበቅባቸዋል ሲሉ አብራርተዋል።

እንደ ሀገር ከሃሣብ ባለፈ በእውቀት የመተግበር 
አቅም ያለው ትውልድ ለመገንባት ርብርብ እየተደረገ 
ሲሆን፤ ይህም ለሳይንስ ፈጠራ አስተዋጽኦ ይኖረዋል 
ብለዋል።

በዚህ አውደ ርዕይ የቀረቡ የታዳጊ ተማሪዎች  
የፈጠራ ውጤቶች በሥራ ላይ እንዲውሉ ሁሉም 
ባለድርሻ አካላት ድጋፍና ትብብር እንዲያደርጉ ጥሪ 
አቅርበዋል። 

የአዲስ አበባ ትምህርት ቢሮ ኃላፊ ዘላለም ሙላቱ 
(ዶ/ር) በበኩላቸው፤ አውደ ርዕዩ የተማሪዎችንና 
የመምህራንን የፈጠራ ሃሳብ ለማሳደግ እንደሚረዳ 
ገልጸዋል።

አውደ ርዕዩ በዋናነት በሳይንስ ፈጠራ የዳበረ 
ትውልድ መፍጠርን መሠረት አድርጎ የሚካሄድ ሲሆን፤ 
በተማሪዎች መካከል ጤናማ ውድድርን በመፍጠር 
የትምህርት ጥራትን ለማረጋገጥ እና በንድፈ ሃሳብ 
የተማሩትን ወደ ተግባር ለመቀየር እንደሚያግዝ 
አስታውቀዋል።

ባለፉት ዓመታት የተካሄዱት የሳይንስ ፈጠራ አውደ 
ርዕዮች የመፍጠር አቅምን በማሳደግ ለትምህርት ጥራት 
አስተዋፅኦ ማድረጋቸውን ጠቁመዋል።

በቀጣይ ክህሎት ያላቸው ተማሪዎች የፈጠራ 
ሥራዎቻቸውን እንዲያወጡ ለማስቻል የሚደረጉ 
ድጋፎች ተጠናክረው ይቀጥላሉ ብለዋል ። አውደ 
ርዕዩ ከግንቦት 16 ቀን 2016 ዓ.ም ጀምሮ ለሶስት ቀናት 
ለሕዝብ ክፍት ሆኖ እንደሚቆይ ተናግረዋል።

አዲስ አበባ የዓለም የዲፕሎማሲ መዲና፣ የአፍሪካ 
ዋና ከተማ፣ የኢኮኖሚና የማኅበራዊ እንቅስቃሴ 
መናኸሪያ እንደ መሆኗ ይህን የሚመጥን የኮሪደር ልማት 
እየተከወነላት ይገኛል። 

የኮሪደር ልማቱ  ከፒያሳ እስከ አራት ኪሎ፣ ከአራት 
ኪሎ እስከ ቦሌ ድልድይ፣ ከቦሌ ድልድይ በመገናኛ ወደ 
ሲኤምሲ፣ ከቦሌ ተርሚናል ወደ ጎሮ፣ ከሜክሲኮ ወደ 
ወሎ ሠፈር፣ እንዲሁም ከእንግሊዝ ኤምባሲ ወደ አራት 
ኪሎ የሚወስዱ ኮሪደሮችን የሚያካትት ነው። 

አሁን ላይ ከፒያሳ እስከ አራት ኪሎ ያለው የኮሊደር 
ልማት በከፊል የተጠናቀቀ ሲሆን ነዋሪዎች ማራኪ 
የእግረኛ መንገዶች ላይ እየተንቀሳቀሱ ይታያሉ። በዚህ 
መንገድ ላይ ሲንቀሳቀሱ ያገኘናቸው የከተማዋ ነዋሪ አቶ 
ታደሰ ንጋቱ እንዳሉት፤ የኮሪደር ልማቱ  የአዲስ አበባን 
የመንገድ ሽፋንና ዘመናዊነት እንዲሁም የትራንስፖርት 
ፍሰት የሚያሳድግ መሆኑን ገልጸዋል። 

አዲስ አበባን እንደ ስሟ ውብ፣ አበባ፣ ለነዋሪዎቿ ምቹ 
እንዲሁም ተመራጭ የቱሪስት መዳረሻ ለማድረግ የኮሪደር 
ልማቱ የላቀ ሚና ይጫወታል የሚሉት አቶ ታደሰ፤ አፈር 
መስለው የነበሩ ህንፃዎች ታድሰው ከመንገዱ ጥራት ጋር 

ደረጃቸውን ጠብቀው መታየት ጀምረዋል ነው ያሉት። 
የኮሪደር ልማቱ አረንጓዴ ልማትን እና ሁለንተናዊ 

የመንገድ ዘመናዊነት ያሟላ መሆኑ የከተማዋን ገጽታ 
ያሻሽላል። እንደዚህ አይነት ልማቶችን በሁሉም 
አካባቢዎች ማስፋፋት ያስፈልጋል። ነገር ግን የታችኛው 
የህብረተሰብ ክፍል በአቅሙ መግዛት የሚችላቸውን 
ምርቶች በአካባቢው እንዲኖሩ ማድረግ እንደሚገባ 
ተናግረዋል። 

አራት ኪሎ ደረጃውን የጠበቀ አካባቢ ከመሆኑ 
አንፃር ቅያሶችን ሁሉ የማልማት ሥራ ቢሰራ ደስተኛ 
እንደሚሆኑ ገልጸው፤ “መንገዱ በሁለት ወር ተጠናቆ 
አያለሁ የሚል እሳቤ አልነበረኝም። የብዙ መንገዶች 
ግንባታ ሲጀመር አይቻለሁ። ነገር ግን በፍጥነት ሲጠናቀቁ 
አይቼ አላውቅም” ነው ያሉት። 

ፕሮጀክቶች በፍጥነት መጠናቀቃቸው በጣም 
የሚያስደስትና ያልተለመደ አሠራር በመሆኑ ተጠናክሮ 
መቀጠል አለበት ያሉት አቶ ታደሰ፤ የተሠራው ሥራ 
ይበል የሚያሰኝ፣ ለእግረኞችና ለአሽከርካሪዎች እፎይታን 
የሚሰጥ መሆኑን ነው የተናገሩት። 

የታክሲ አሽከርካሪዎች በተሰራው መንገድ ጠርዝ ላይ 
መኪና ሲያቆሙ የመብራት ፖሎችን ሳይነኩ በጥንቃቄ 

ልጅዓለም ፍቅሬ

አዲስ አበባ፡-  ልዩነቶችን ወደ ጎን በመተው የኢትዮጵያ 
ዘላቂ ሠላም የሚጸናውን ሀገራዊ ምክክር መደገፍና መሳተፍ 
ያስፈልጋል ሲሉ የሀገር ሽማግሌዎች አሳሰቡ።

የሀገር ሽማግሌ አሕመድ ዘካሪያ (ፕ/ር) ለኢትዮጵያ 
ፕሬስ ድርጅት እንደገለጹት፤ ምክክሩ የኢትዮጵያን 
የወደፊት ህልውና የሚወስን  በመሆኑ  ዜጎች ከምንም 
ነገር በፊት ለምክክሩ ቅድሚያ መስጠት ይገባቸዋል።

የሀገር ሽማግሌዎች በምክክሩ ከመነሻው ጀምሮ  
የነቃ ተሳትፎ እያደረጉ ይገኛሉ ያሉት  አሕመድ (ፕ/ሮ) 
፤ለሀገራዊ ምክክሩ መሳካት ምቹ ሁኔታ የሚፈጥሩ 
ተግባራት እየተከናወነ እንደሆነ ጠቁመዋል።

 አሕመድ (ፕ/ሮ) ፤ ሰላም ሳይኖር ልማትና እድገት 
ማሰብ ህልም መሆኑን ገልጸው፤ ይህንንም ከግምት ውስጥ 
በማስገባት የሀገራዊ ምክክሩ ውጤታማ ፍሬ እንዲያፈራ 

መንግሥት፣ ተቋማት እንዲሁም ግለሰቦች የበኩላቸውን  
ድርሻ መወጣት እንዳለባቸው ተናግረዋል።

እንደ እሳቸው ገለጻ፤ ምክክሩ ከጫፍ ጫፍ ያለው 
የኢትዮጵያ ሕዝብ የሚያካትት በመሆኑ ያሉ ችግሮችን 
ነቅሶ በማውጣት ብሔራዊ መግባባት ማጎልበት ወሳኝ 
ነው። በተጨማሪም ሃሳብ ያለው አካል  ለምክክር ኮምሽኑ 
ሃሳቡን በማቅረብ ተሳትፎ ማድረግ  ይኖርበታል።

ሀገራዊ ምክክሩ በጋራ ችግሮችን ለመቅረፍ፣ አዲስ 
የፖለቲካ ባህል ለመትከልና የእውቀት ሽግግር ለማድረግ 
የሚያግዝ መሆኑን አመልክተዋል።

አባ ገዳ ተሾመ በቀለ በበኩላቸው ሀገራዊ ምክክሩ 
ኢትዮጵያን ወደ ፊት የሚያሻግር በመሆኑ ሁሉም ዜጋ 
ለምክክሩ ቅድሚያ በመስጠት መሳተፍ አለበት ብለዋል። 

ምክክሩ ሀገሪቱ ሰላምና ጠንካራ ብሔራዊ 
መግባባት እንድትገነባ እንደሚያስችላት በመጥቀስ፤ 
በሀገራዊ ምክክሩ እስካሁን የተሰሩ ሥራዎች ተስፋ ሰጪ 

መሆናቸውንም ገልጸዋል።
በሀገራዊ ምክክሩ ያለውን እድል በመጠቀም 

ሁለንተናዊ እድገት የሚያረጋግጡ ልማቶች ቀርጾ ወደ 
ሥራ መግባት ያስፈልጋል ያሉት አባ ገዳ ተሾመ፤ ነፍጥ 
ያነገቡ አካላት ወደ ሰላም መጥተው በውይይትና በንግግር 
ችግሮቻቸውን መፍታት እንዳለባቸው ጠቁመዋል።

እንደ አባ ገዳ ተሾመ ገለጻ፤ በምክክሩ ሀገራዊ 
መግባባት ከሚፈጥሩ ተግባራት ከማከናወን ጎን ለጎን 
ሀገሪቷን ማሳደግ የሚችሉ አጀንዳዎች ላይ መወያየት 
ወሳኝ ነው።  አሁን ላይ በሀገሪቱ በየቦታው ያለው የሰላም 
እጦት ሁሉም ባህሉና እምነቱ በሚያዘው መሠረት ከእልህ 
ወጥቶ የነበረውን አብሮ የመኖር እሴት በማጠናከር 
ችግሩን መፍታት ያስፈልጋል። ሽማግሌዎች፣ የሃይማኖት 
አባቶች፣ የመንግሥት ባለድርሻ አካላት እንዲሁም ሁሉም 
ዜጋ ለምክክሩ ውጤታማነት ያላሰለሰ ጥረት ማድረግ 
አለበት ሲሉ መልዕክታቸውን አስተላልፈዋል። 

የኢትዮጵያን ዘላቂ ሠላም በሚያጸናው ሀገራዊ ምክክር 
ላይ መሳተፍና መደገፍ ያስፈልጋል

 የኮርፖሬሽኑ ዋና ሥራ አስፈጻሚ አቶ አክሊሉ ታደሰ 
በስምምነት ፊርማው ወቅት እንዳሉት፤ ስምምነቱ ሀገሪቱን 
በኤሮስፔስ ዘርፍ ከአፍሪካ ቀዳሚ ለማድረግ የሚያግዝ 
ግዙፍ ኢንቨስትመንት ነው ፡፡ ኢንቨስትመንቱ ከ110 
ሚሊዮን ዶላር በላይ ካፒታል ወደ ሥራ የሚገባ ይሆናል፡፡ 
በቂሊንጦ ኢንዱስትሪ ፓርክ ምእራፍ ሁለት በ14 ሄክታር 
መሬት ላይ ያርፋል፡፡ 

ከአንድ ሺህ በላይ ለሚሆኑ የከፍተኛ ትምህርት 
ተማሪዎችና በዘርፉ ለሠለጠኑ ባለሙያዎች የሥራ እድል 
ይፈጥራል ብለዋል። 

ኢንቨስትመቱ ከውጭ የሚገቡ ምርቶችን በመተካት 
የውጭ ምንዛሪ ለማዳንና ወደ ውጭ በመላክ የውጭ 
ምንዛሪ ለማግኘት የሚያስችል መሆኑን ገልጸው፤ 
በአቅራቢያው የሚገኘውን አዲስ አበባ ሳይንስና ቴክኖሎጂ 
ዩኒቨርሲቲን የኤሮስፔስና ኤሮኖቲክስ የምርምር ማእከል 
ለማድረግና ተማሪዎችንና መምህራንን በሥራው የማሳተፍ 
እቅድ እንዳለው ጠቁመዋል፡፡

ቀደም ባሉት ዓመታት የኢንዱስትሪ ፓርኮች ትኩረት 
ስፌት (ጋርመንት)ና ጨርቃጨርቅ (ቴክስታይል) 
መስኮች እንደነበሩ አቶ አክሊሉ ገልጸው፤  በዋናነት ታሳቢ 
ያደረገውም አጎዋን በመጠቀም የአሜሪካ ገበያን ተደራሽ 
ማድረግ መሆኑን ተናግረዋል፡፡

ይሁን እንጂ ባለፉት ዓመታት ያጋጠሙ ችግሮችን 
መነሻ በማድረግ በኢንዱስትሪ ፓርኮች የሚገቡ 
ኢንቨስትመንቶችና የሚመረቱ ምርቶች የተለያዩ እንዲሆኑ 
አቅጣጫ ተቀምጧል ብለዋል። 

  የናሽናል ኢንቨስትመንት ግሩፕ መሥራችና ዋና 

ከ110 ሚሊዮን ዶላር በላይ ወጪ የአውሮፕላን...

የአዲስ አበባ... መኪናቸውን እንዲያቆሙም መልዕክት አስተላልፈዋል።  
ሌላኛው የአዲስ አበባ ነዋሪ አቶ አበበ እንዳሉ 

በበኩላቸው፤ የአዲስ አበባ ከተማ ነዋሪዎች ቁጥር እያደገ 
ከመምጣቱ ጋር ተያይዞ የመሠረተ ልማት ፍላጎቶች ከጊዜ 
ወደ ጊዜ እየጨመረ መጥቷል፡፡ ከዚህ ቀደም የሚከናወኑ 
የልማት ሥራዎች ከአረንጓዴ ልማት ጋር የተሳሠሩ 
አልነበሩም። ይህም ከተማዋን የሚመጥናት ገጽታን 
እንዳትላበስ አድርጓት መቆየቱን ነው ያነሱት፡፡

የኮሪደር ልማቱ ከተማዋን ከመሠረቱ የሚቀይር 
ነው። ከሁሉም በላይ ሥራውን በተያዘለት የጊዜ ገደብ 
ውስጥ ለማጠናቀቅ የሚደረገው ርብርብ አግራሞትን 
እንደፈጠረባቸው የገለጹት አቶ አበበ፤ ከዚህ በመነሳትም 
የኮሪደር ልማቱ በታሰበለት ጊዜ ውስጥ እንደሚጠናቀቅ 
መገመት አያዳግትም ሲሉ ተናግረዋል።  

የአዲስ አበባ ከንቲባ አዳነች አቤቤ በማህበራዊ 
ትስስር ገጻቸው እንደገለጹት፤ በኮሪደር ልማቱ ከ48 
ኪሎ ሜትር በላይ የተሽከርካሪ የመንገድ ልማት፣ አራት 
የመሬት ውስጥ የእግረኛ መንገዶች፣ 96 ኪሎ ሜትር 
ሰፋፊ የእግረኛና 100 ኪሎ ሜትር የብስክሌት መንገዶች፣ 
አምስት ኪሎ ሜትር የመሮጫ ትራክ፣ 48 የትራንስፖርት 
አገልግሎት አሰጣጡን የሚያሳልጡ የአውቶቡስ እና 
የታክሲ ተርሚናሎችንና መጫኛ ማውረጃ ስፍራዎችን 
የሚያካትት ነው።

በጥቅሉ ከ240 ኪሎ ሜትር በላይ የሚሆን 
የመንገድ እና ተያያዥ መሠረተ ልማት፤ 70 የከተማን 

ውበት የሚጨምሩ የህዝብ መናፈሻ ስፍራዎች፣ 
ፋውንቴኖችና የአረንጓዴ ሥፍራዎች፣ የመዝናኛና 
የመናፈሻ ሥፍራዎች፣ የልጆች መጫወቻና የህዝብ 
ፕላዛዎች፣ 120 የሚሆኑ የመጸዳጃ ቤቶች፣ የከተማዋን 
ማዘጋጃቤታዊ አገልግሎቶችን ደረጃ ከፍ የሚያደርጉ 
የፍሳሽ ማስተላለፊያዎች እንደሚሠሩም ገልጸዋል። 

ከንቲባዋ፤ ከተማዋን የሚመጥኑ የደህንነት 
ካሜራዎች፣ የብልህ ትራንስፖርት ሥርዓት በመሬት 
ውስጥ የመዘርጋት ስራ፣ ከ400 በላይ ህንጻዎች 
እንዲታደሱ የማድረግ እንዲሁም የከተማዋን ደረጃ 
የሚመጥኑ የቀለምና የመብራት ሥራዎች እና ሌሎች 
በርካታ ግንባታዎች በመከናወን ላይ እንደሚገኙ 
ጠቁመዋል። 

በግንባታ ላይ የሚገኙት ሥራዎች ሲጠናቀቁ አዲስ 
አበባችን እንደ ስሟ ውብ፣ አበባ፣ ለነዋሪዎቿ ምቹ 
እንዲሁም እየጨመረ የመጣውን የመዲናችንን ዓለም 
አቀፍ የስበት ማዕከልነት በማሳደግ ተመራጭ የቱሪስት 
መዳረሻ ለማድረግ የሰነቅነውን ራዕይ በማሳካት ረገድ 
የላቀ ሚና የሚጫወቱ ይሆናልም ብለዋል። 

“ቃል በገባነው መሠረት የተወሰኑ መንገዶች 
አጠናቅቀን ለአገልግሎት ክፍት ያደረግን ሲሆን 
ቀሪዎቹንም በገነባነው አዲስ የሥራ ባሕል ዓመታት ይፈጅ 
የነበረውን ሥራ በተያዘላቸው ጊዜ ለማጠናቀቅ ሳምንቱን 
ሙሉ 24 ሰዓታት እየሠራን እንገኛለን” ብለዋል። 

ሥራ አስፈጻሚ ካፒቴን አበራ ለሚ በበኩላቸው፤ 
ኢንቨስትመንቱ ግዙፍና ሀገሪቱ  በኤሮስፔስ መስክ ያላትን 
ድርሻ ከፍ የሚያደርግ ነው ብለዋል።

በተለያዩ ዘርፎች በከፍተኛ ደረጃ የሠለጠኑ ዜጎች 
ወደ ሌሎች ሀገራት ሄደው ለመሥራት እንደሚገደዱ 
ጠቅሰው፤ ይህ ኢንቨስትመንት ወደ ሥራ ሲገባ ለበርካታ 
ሙያተኞች የሥራ እድል ይፈጥራል፡፡ ሀገሪቱም ከዜጎቿ 
ተገቢውን ጥቅም ታገኛለች፡፡

ዛሬ ላይ የአውሮፕላን አካላትንና መለዋወጫዎችን 
ለማምረት ስምምነት ማድረጋቸውን አስታውሰው፤ 

በቀጣይነት ሥራውን ከዚህም ከፍ ባለ ደረጃ ለማከናወን 
እቅድ እንዳላቸው አስታውቀዋል፡፡

የኢንዱስትሪ ፓርኮች ልማት ኮርፖሬሽን 12 
ኢንዱስትሪ ፓርኮችንና አንድ ነጻ የንግድ ቀጣና 
እያስተዳደረ ሲሆን፤ ከ130 በላይ የሀገር ውስጥ ናየውጭ 
ባለሀብቶች በተለያዩ ዘርፎች ገብተው እየሠሩ ነው፡፡

በዚህም ከአንድ መቶ ሺህ በላይ ለሆኑ ዜጎች የሥራ 
እድል የተፈጠረ ሲሆን፣ ከ300 ሺህ በላይ ለሆኑ አርሶ 
አደሮችና አርብቶ አደሮች ዘላቂ ገበያ ትስስር መፈጠሩ 
ተመላክቷል፡፡

“ችግሮችን በንድፈ...

ነፃ ሃሳብ
   አዲስ ዘመን    ቅዳሜ ግንቦት 17   ቀን 2016 ዓ.ም

ፖለቲካ እና ልዩ ልዩ 

የሀገር ሠላም ማሳያዎቹ
ዘካርያስ 

ጦርነትና ግጭት የተመላለሰበት ሕዝብና ሀገር 
የሠላምን ዋጋ በሚገባ ያውቃል:: በጦርነትና ግጭት 
አያሌ ዜጎቹን ያጣ፣ አያሌዎቹም የተፈናቀሉበት፤ ጥሪትና 
ሀብቱ የወደመበት ወደ ድህነት የተመለሰ፣ እድገቱ 
የቆመ ሕዝብና ሀገር የሠላምን ዋጋ በሚገባ ይገነዘባሉ:: 
እንኳንስ እነሱ በችግሩ ውስጥ ያለፉት፣ ስለችግሩ 
ያነቡበትና ያዳመጡትም ይህን በሚገባ ይገነዘባሉ::

ጦርነትና ግጭት ገጽታቸውን ክፉኛ 
አበላሽተውባቸው ነው የሚያልፉት፤ ገጽታው የተባለሸ 
ሕዝብና ሀገር በውጭ ቀጥታ ኢንቨስትመንት፣ 
በቱሪስቶችና በመሳሰሉት የመፈለግ ዕድሉ ዝቅተኛ 
መሆኑ ሳይታለም የተፈታ ነው:: ያን የተባለሸ ገጽታ 
ማስተካከል ብዙ ዓመታትን ሊወሰድም ይችላል::

ጦርነትና ግጭት ብቻም ሳይሆኑ ድርቅና 
የመሳሰሉትም የዜጎችንና የሀገርን ገጽታ በማበላሸት 
ይታወቃሉ:: ኢትዮጵያ በአንድ ወቅት በተከሰተው 
አስከፊ ድርቅና ያንን ተከትሎ በዜጎች ላይ የደረሰውን 
እልቂትና ጉዳት መሠረት በማድረግ አንድ የእንግሊዝኛ 
መዝገበ ቃላት ረሀብ ለሚለው ቃል ኢትዮጵያን መገለጫ 
አድርጎ መጠቀሙና ይህም ሀገሪቱን ምን ያህል ሲጎዳ 
መኖሩ ይታወቃል:: 

በሀገሪቱ ባለፉት ጥቂት ዓመታት በሰሜን ኢትዮጵያና 
በተለያዩ የሀገሪቱ አካባቢዎች የተከሰቱ ጦርነቶችና 
ግጭቶች በዜጎችና በሀገሪቱ ላይ ጉዳት ማድረሳቸው 
ይታወሳል:: የኢትዮጵያ መንግሥት ግን እነዚያን 
ጦርነቶችና ግጭቶች በብልሃት ተቆጣጥሯቸዋል፤ 
መቆጣጠር ብቻ አይደለም በምትካቸው ተስተጓጉለው 
የቆዩ የልማት ሥራዎች እንዲቀጥሉ ርብርብ ሲያደርግም 
ቆይቷል:: 

እነዚያን ግጭቶችና ጦርነቶች ለመቆጣጠር ብዙ 
ዋጋ ተከፍሏል፤ በጦር ግንባር ብቻ አይደለም ዋጋ 
የተከፈለው:: በጦርነቱ የተገኘውን ድል ዘላቂ ለማድረግ 
ሲባል መሣሪያ አንስተው ሀገርና ሕዝብን ከወጉ ቡድኖች 
ጋር የተኩስ ማቆም ስምምነት በማድረግ ችግሩን 
በሠላማዊ አማራጭ ለመፍታት ተሠርቷል:: ለዚህም 
ከሕወሓት ጋር የተደረገውን ጦርነት በሠላማዊ አማራጭ 
ለመፍታት የተከናወነውና እየተከናወነ ያለውን ተግባር 
መጥቀስ ይቻላል:: 

በሀገሪቱ የተለያዩ አካባቢዎች የተቀሰቀሱ ግጭቶችን 
ለመቆጣጠር የአስቸኳይ ጊዜ አዋጅ በማውጣት ብዙ 
ተሠርቷል:: በየአካባቢዎቹ መሣሪያ ካነሱ ኃይሎች 
ጋርም ጭምር በመነጋገር ችግሮቹን በሠላማዊ አማራጭ 
ለመፍታት ጥረት ተደርጓል:: በቤኒሻንጉል ጉሙዝ፣ 
በአሮሚያ ክልል የተለያዩ አካባቢዎች፣ አሁን ደግሞ 
በአማራ ክልል የአስቸኳይ ጊዜ አዋጅ በማውጣት 
ሠላምና መረጋጋትን ለመመለስ ተሠርቷል:: በዚህ ሁሉ 
የሀገር ሉዓላዊነትን አስጠብቆ በመቆየት ውጤታማ 
ተግባር ማከናወን ተችሏል:: 

በሀገሪቱ ጨርሶ ሠላም እንደሌለ ተደርጎ በማኅበራዊ 
ሚዲያና በዓለም አቀፍ መገናኛ ብዙኃን በአሁኑ 
ወቅት የሚሰራጩ መረጃዎች ኢትዮጵያን በፍጹም 
አይገልጹም:: አሁን በሀገሪቱ አንዳንድ አካባቢዎች 
የሚስተዋሉ ግጭቶች የሀገርን ሉዓላዊነት ፈትነው 
ከነበሩት የሠላም ችግሮች ጋር ሲወዳደሩ “እግርና 
እግርም ይጋጫል” በሚል ሊታዩ የሚችሉ ናቸው::  

እርግጥ ነው ግጭቶቹ ወይም አንዳንድ የፀጥታ 
ችግሮች የሕዝብን እንደ ልብ የመንቀሳቀስ ሂደት 
ሊያውኩ ይችላሉ፤ የፖለቲካ ወይም ሀገርና ሕዝብ 
የመጉዳት ፍላጎት ያላቸው ኃይሎች እነዚህን ችግሮች 
አሳድገው በማቅረብ ሊሞግቱ ይችላሉ:: እነዚህ ኃይሎች 
በሀገሪቱ የትኛውም ልማት ስኬታማ ሆኖ ቢፈጸም 
ለእነሱ ስኬት አይደለም:: እሱን እግረ መንገድም 
ቢሆን ላይጠቅሱት ይችላሉ:: ምክንያቱም ጭር ሲል 
አይወዱም:: 

በሀገሪቱ አሁን እየሆነ ያለውም ይህ ነው:: በሀገሪቱ 
ምንም አይነት ሠላም የለም የሚሉ አካላት አሉ:: 
ብዙ የሠላም ማሳያዎች፣ ማረጋገጫዎች በፊታቸው 
እየተመላለሱም፣ ወሬያቸው የሠላም መደፍረስ፣ አፈና፣ 
ጨረስነው፣ ፈጀነው፣ ቆረጥነው ፈለጥነው የሚል ነው:: 

በዚህ እዚህም እዚያም ፕሮጀክቶች እየተመረቁ 
ባሉበት ወቅት፣ በርካታ ፕሮጀክቶች ሌት ተቀን እየተሠሩ 
ባሉበት በዚህ ወቅት እነሱ የጦርነት፣ የግጭት አጀንዳ 
ማራመዳቸውን ቀጥለዋል::  

ጠቅላይ ሚኒስትር ዐቢይ አሕመድ (ዶ/ር) በቅርቡ 
በወለጋ ነቀምት ስታዲየም የወለጋ ዞኖች ነዋሪዎች 
ለለውጡ መንግሥት ያላቸውን ድጋፍ  በገለጹበት 
መድረክ ላይ መገኘታቸው ለእነሱ ምንም አይነት የሠላም 
ጠረን የለውም::  ድፍን ወለጋን ቅኝ ይዘነዋል ብለው 
የሚያስቡ አይነቶች በመሆናቸውም የጠቅላይ ሚኒስትሩ 
በዚያ መገኘት እድሜያቸውን እንደሚያሳጥርባቸው 
አድርገው ያስባሉና የቱንም ያህል የሠላም አየር ቢነፍስ 
ሠላም አለ ብለው አይቀበሉም:: 

ባለፉት ዓመታት በዚያ አካባቢ የነበረው ግጭትና 
አለመረጋጋት መቆም ለእነሱ መልካም ዜና አይደለም:: 
የእነሱ መልካም ዜና እውነታውን ትቶ ተቃራኒውን ይዞ 
አየሩን መበከል ነው::

የጠቅላይ ሚኒስትሩ በባሕር ዳርና ጎርጎራ 
መገኘትም እንዲሁ በስፍራው ለሚንቀሳቀሰው አክራሪ 
ኃይልና በሌላ አካባቢም ተመሳሳይ ዓላማ ላለው ቡድን 
ውርደት ተደርጎ ነው የሚወሰደው:: እነሱ መላ አማራ 
በቁጥጥራችን ስር ነው ያለው የሚሉ እንደመሆናቸው 
ጠቅላይ ሚኒስትሩ በባሕር ዳር መገኘታቸው፣ በባሕር 
ዳር ዓባይ ወንዝ ላይ የተሠራውን ግዙፍና ውብ ድልድይ 

ግንባታው ተጠናቆ መመረቁ፣ ጠቅላይ ሚኒስትሩ 
በስፍራው ተገኝተው ምረቃው መካሄዱ በአካባቢው 
ሠላም ስለመኖሩ መልእክት የሚያስተላለፍ ነው ብለው 
ለመቀበል ሕመም ይሆንባቸዋል::

እውነታው ግን የጠቅላይ ሚኒስትሩ በክልሉ 
መገኘት፣ የድልድዩ ግንባታ ተጠናቆ መመረቅ በክልሉ 
ሠላም መረጋጋት መኖሩን ያመለክታሉ:: በተለይ 
የድልድዩና የጎርጎራ ፕሮጀክት ግንባታ እዚህ ደረጃ 
መድረስ አክራሪው ኃይል ክልሉን ሙሉ ለሙሉ 
ተቆጣጥሬዋለሁ በሚልበት በዚያ ወቅት ግንባታው 
ሲካሄድ እንደነበርም ነው የሚያመለክተው::  

ጠቅላይ ሚኒስትሩ በቅርቡ በኦሮሚያ ክልል ሞጆ 
አካባቢም ተገኝተዋል:: በዚያም ለሚገነባው የገዳ 
ልዩ ኢንዱስትሪ ዞን የመሠረት ድንጋይ አኑረዋል:: 
ጠቅላይ ሚኒስትሩ ሰሞኑን ደግሞ በባሌ የበልግ 

ቡቃያ ጎብኝተዋል፤ በመደመር መጽሐፍ 
ሽያጭ በሶፍ ኡመር ዋሻ ግንባታው 
እየተካሄደ ያለውን ፕሮጀክት አፈጻጸምንም 
ጎብኝተዋል::  

እነዚህ ትላልቅ ሥራዎች ያለ ሠላም 
ከቶውንም እይታሰቡም፤ ሥራዎቹ ሀገሪቱ 
ሠላም የሰፈነባት አይደለችም ለሚሉ ሁሉ 
ትልቅ መርዶ ናቸው:: እነሱም እንደለመዱት 
ይህን ዐቢይ ዜና ትተው ሌሎች የጭር 
ሲል አልወድም አጀንዳዎችን ይዘው 
እንደሚመጡ ይጠበቃል፤ ልዩነቱም እዚህ 
ላይ ነው፤ መንግሥት ልማትና ሠላምን፤ እነሱ 
ደግሞ ሽብርን መንገዳቸው አድርገዋል::  

በቅርቡም በአዲስ አበባ ከ210 በላይ 
አምራቾች ምርቶቻቸውን ይዘው የቀረቡበት፣ 
ከሦስት ቢሊየን ብር በላይ ግብይት 
የተፈጸመበት፣ ከ100 ሺ በላይ ጎብኚዎች 
የጎበኙት የኢትዮጵያ ታምርት ንቅናቄ 
ተካሂዷል:: በሌላም በኩል በዚሁ ሰሞን 

የሀገሪቱ ዩኒቨርስቲዎች ስብሰባ በመቀሌ ተካሂዷል:: 
በሶማሌ ክልል ጅግጅጋ የመኪና መገጣጠሚያ ፋብሪካ 
ተመርቋል::

በቢሾፍቱ የመከላከያ ግዙፍ ሆስፒታል ተመርቋል፤ 
ይህ ዜጎችም ሆኑ ከፍተኛ የመንግሥት ባለሥልጣናት 
ለከፍተኛ ሕክምና ወደ ውጪ የሚያደርጉትን ጉዞ 
የሚያስቀር መሆኑ ተገልጿል:: ከ35 ዓመት በፊት ሊገነባ 
ታቅዶ የነበረ ሆስፒታል ነው ተገንብቶ የተመረቀው:: 
በአዲስ አበባ በአይነቱ ልዩ የሆነ የዓይነ ስውራን 
ትምህርት ቤትም ተገንብቶ ተመርቋል:: 

በግብርናው፣ በገቢዎች እና በሌሎችም 
የኢኮኖሚው ዘርፎች የተያዙ እቅዶች አፈጻጸሞች 
ካለፈው ዓመት ተመሳሳይ ወቅት የላቁ ናቸው፣ ማዳበሪያ 
ከአንዳንድ ዞኖች በስተቀር በአብዛኛው የሀገሪቱ አካባቢ 
ከቀደሙት ዓመታት በተሻለ መልኩ አስቀድሞ ለአርሶ 
አደሩ እየቀረበ ነው::

በበጋ መስኖ የስንዴ ልማት በየዓመቱ ከፍተኛ 
እምርታ የታየበት የስንዴ ምርት እየተገኘ ነው:: በተለያየ 
ምክንያት የተወሰነ መንጠባጠብ ቢታይበትም፣ 
ማዳበሪያ ተጓጉዞ አርሶ አደሩ ዘንድ እንዳይደርስ ያደረገ 
ኃይል የለም:: ይህ ሁሉ የሠላም መገለጫ መሆኑ ነው:: 

በአዲስ አበባ እየተካሄደ ያለው ከተማዋን እንደ 
ስሟ የማድረግ፣ የአፍሪካና ዓለም አቀፍ ተቋማት 
መቀመጫ መሆኗን ታሳቢ የሚያደርግ ግዙፍ የኮሪደር 
ልማት ለ24 ሰዓት ለሰባት ቀናት በከፍተኛ ርብርብ 
እየተካሄደ ይገኛል:: ይህ ከ40 ኪሎ ሜትር በላይ 
የሚሽፍን የመንገድ ፕሮጀክትን ያካተተ ልማት በተለይ 
የመንገድ ፕሮጀክቱ ወደ መጠናቀቅ እየተቃረበ ይገኛል:: 

የሀገሪቱን ጠቅላይ ሚኒስትርና የከተማዋን ከንቲባ 
ጨምሮ ከፍተኛ የከተማዋ አስተዳደር የሥራ ኃላፊዎች 
በዚህ ፕሮጀክት ክትትልና ቁጥጥር ላይ ተጠምደዋል:: 
በዚህ ፕሮጀክት በሺዎች የሚቆጠሩ ነዋሪዎች ወደ 
ሌላ አካባቢ እንዲዘዋወሩ ተደርጓል:: ነዋሪዎቹ የቀበሌ 
ቤት ውስጥ ከሆኑና ኮንደሚኒየም ምርጫቸው ከሆነ 
ኮንደሚኒየም ቤት፣ የቀበሌ ቤት ይሻለናል ላሉት ደግሞ 
የቀበሌ ቤት ተሰጥቷቸው ወደ አዲሱ መንደራቸው 
ገብተዋል:: ባለይዞታዎች ደግሞ ቦታና ካሣ ተሰጥቷቸው 
ተነስተዋል:: 

እነዚህ ሁሉ ሥራዎች ለማከናወን ከፍተኛ መጠን 
ያለው ሀብት፣ ምትክ ቤትና ቦታ ያስፈልጋል፤ ይህን 
ሁሉ ይዞ ነው መንግሥት ወደ ኮሪደር ልማቱ የገባው:: 

ተነሺዎችን የማሳመን፣ አዲሱን አካባቢያቸውን 
በመሠረተ ልማት የማሟላት፣ የማጓጓዝና የመሳሰሉት 
ሥራዎች በስኬት ተጠናቀው ወደ ልማቱ መገባቱ 
የመንግሥትን ዝግጁነትና ቁርጠኝነት ያመለክታሉ::

እየተካሄደ ያለውን የመንገድና ሌሎች መሠረተ 
ልማት እንዲሁም የመልሶ ልማት ሥራዎችን 
ለተመለከተም የመንግሥት ዝግጁነትና ቁርጠኝነት ምን 
ያህል ከፍተኛ እንደሆነ እንዲገነዘብ ያደርገዋል:: እነዚህ 
ሁሉ ግዙፍ ሥራዎች ሀገር በሠላማዊ ሁኔታ ውስጥ 
መሆኗን እንጂ በጦርነት ቀጣና ውስጥ መሆኗን በጭራሸ 
አያመለክቱም:: 

አክራሪዎች ግን ሀገሪቱን የግጭት፣ የጦርነት 
አውድማ አድርገናታል ብለው በሚያስቡባቸው 
ባለፉት ጥቂት ዓመታት መንግሥት በኃይል ሊመጣ 
የሚችል ምንም ነገር እንደሌለ እያስገነዘበ፣ ወጣ 
ያለ ነገር ሲያጋጥምም እርምጃ እየወሰደ  ልማቱን 
ቀጥሏል:: ልማቱን ለመቀጠሉ ደግሞ እዚህ ለአብነት 
የተጠቀሱት ልማቶች ብቻ አይደለም ማሳያዎቹ:: እጅግ 
በርካታ ማሳያዎችን በክልሎች፣ በከተማ አስተዳደሮች 
ከተካሄዱና እየተካሄዱ ከሚገኙ የልማት ሥራዎች 
መጥቀስ ይቻላል:: 

እዚህ የቅርብ የቅርቦቹን አነሳሁ እንጂ የዓባይ 
ግድብን ግንባታ ለማጠናቀቅ ባለፉት ዓመታት 
የተከናወኑ ተግባራት፣ ኃይል ማመንጨት መጀመሩ፣ 
ግንባታው አሁን የደረሰበት የማጠናቀቂያ ምዕራፍ፣ 
ወዘተ ሲታሰቡም ሀገሪቱ በጽንፈኛ ቡድኖች አጀንዳ 
ሳትናጥ ልማቷን አጠናክራ መቀጠሏን ያመለክታል:: 

መንግሥት በልማት ላይ ብቻ አይደለም ሙሉ 
ጊዜውን የሰጠው:: በሀገሪቱ ሠላምን ማስፈን ለልማትም 
ሆነ ለሌሎች ማኅበራዊ ሥራዎች ያለውን ፋይዳ ግምት 
ውስጥ በማስገባት፣ የሀገሪቱ ጠላቶችና ተላላኪዎቻቸው 
ጦር ሰብቀው ብዙ ቢያደርጉም ሠላማዊ አማራጭን 
በመከተል የሰሜኑ ጦርነት ቆሞ በፕሪቶሪያው ስምምነት 
መሠረት ነገሮች እንዲታዩ የወሰደው እርምጃና በዚሁ 
መሠረት እየተከናወኑ ያሉ ተግባሮች ስለሠላም 
እየተከናወነ ያለውን ተግባር ከማመልከት በተጨማሪ 
ሀገሪቱ ሠላም መሆኗንም ይጠቁማሉ:: 

ምክንያቱም፣ ሠላም የሌላት ሀገር አይደለም ግዙፍ 
የልማት ሥራን ልትሠራ ያሉትን መጠበቅም አትችልም:: 
በኢትዮጵያ ከዚህ በተቃራኒው ጠላቶቿ ሠላም የላትም 
በሚሏት ሀገር ልማቱ ተጠናክሮ የሄደበት ሁኔታ በሀገሪቱ 
ሠላም የለም የሚሉትን እነዚህን አካላትና ሠላም 
ስለመኖሩ የሚጠራጠሩ አካላትን  ሁሉ የሚያሳፍር 
ትልቅ ክንውን ነው:: 	

ይህን ሁሉ ማንሳት ውስጥ የተገባው ሀገሪቱ 
ከእነሠላሟ መሆኗን በማሳያ ለማስገንዘብ ነው:: ሀገሪቱን 
ሁሌም ግጭትና ጦርነት ውስጥ አርገው የሚስሉት የገዛ 
ልጆቿም ሆኑ እነሱን መሣሪያ ያደረጉ የውጭ ኃይሎች 
የሀገሪቱን የልማት ጉዞ ሊያስተጓጉሉት እንደማይችሉ 
በሚገባ ለማስገነዘብ ነው:: 

እነዚህ ኃይሎች የሀገሪቱን የዴሞክራሲ ሥርዓት 
ግንባታንም ፈተናውን ሊያበዙበት ይችላሉ እንጂ 
ከመስመሩ አያስወጡትም:: የሀገሪቱ ሕዝብና የፖለቲካ 
ኃይሎች ለዘመናት ሲናፍቁት የኖሩት ሀገራዊ ምክክርም 
ሊጀመር ነው:: 

የሀገሪቱ ጠላቶች ባለፉት ዓመታት አንዴ አብረው፣ 
ሌላ ጊዜ በየተራ እየተነሱ ያደረሱት ጥፋት የትም 
እንዳላደረሳቸው አሁን እንኳ አውቀው ፊታቸውን ወደ 
ሠላማዊ አማራጭ ቢመልሱ መልካም ነው እላለሁ::

በዚህች ሀገር መሣሪያ አንስቶ ሊፈጸም የሚችል 
ተግባር ስላለመኖሩ ባለፉት ጥቂት ዓመታት መሣሪያ 
አንስተው ጫካ ከገቡም ሆነ መንግሥትን ፊት ለፊት 
ለመግጠም ከሞከሩ መማር የሚቻለውም ይህንን ነው:: 
ትርፍ አለው ከተባለ ትርፉ የጠፋው የአያሌ ዜጎች 
ሕይወት፣ የወደመው የሀገርና የዜጎች ሀብትና ጥሪት 
ነው:: ይሄ ደግሞ ትርፉ ለሀገርና ሕዝብ ሳይሆን፤ የሀገርን 
ሠላም በማወክ፣ ሕዝብን በመረበሽ ትርፍን ለሚናፍቁ 
ኃይሎች ነው::

እንደሚታወቀው ይህ ወቅት ኢትዮጵያውያን 
ለዘመናት ሲናፍቁት ወደ ኖሩት ሀገራዊ ምክክር 
የሚገባበት ነው:: ይህ ምክክር ሊጀመር ጥቂት ነው 
የቀረው:: እንደ ሀገር እና ሕዝብም ያለው ፍላጎት፤ 
ለጥፋት ኃይሎችም የሚሻለው ሠላማዊ አማራጭን ይዞ 
ወደዚህ ምክክር በመምጣት ለሀገር የሚበጀውን ሀሳብ 
ማመላከት ነው:: 

የሀገሪቱ ጠላቶች ባለፉት 
ዓመታት አንዴ አብረው፣ 
ሌላ ጊዜ በየተራ እየተነሱ 
ያደረሱት ጥፋት የትም 

እንዳላደረሳቸው አሁን እንኳ 
አውቀው ፊታቸውን ወደ 

ሠላማዊ አማራጭ ቢመልሱ 
መልካም ነው እላለሁ



የዘመን እንግዳ

አዲስ ዘመን   ቅዳሜ ግንቦት 17 ቀን 2016 ዓ.ም ገጽ 7
ወቅታዊ እና ቃለ ምልልሶች

ወደ ገጽ 8 ዞሯል

አዲስ ዘመን ፦ የኢትዮጵያ ሀገራዊ ምክክር 
ኮሚሽን በሀገሪቱ ካሉ የዴሞክራሲ ተቋማት 
መካከል አንዱ ነውና የሥራ ሂደቱን እንዴት 
ይገልጹታል?

አቶ እውነቱ፦ በሀገራችን በርካታ የተግባባንባቸው 
አብረው እያኖሩን ያሉ ጉዳዮች ቢኖሩም በዛው ልክ 
ደግሞ ያልተግባባንባቸውም ጉዳዮች ብዙ ናቸው:: በዚህ 
ምክንያት ደግሞ እዚህም እዚያም በርካታ ግጭቶችና 
አለመግባባቶችን እያስተናገድን ነው:: እነዚህ ነገሮች ደግሞ 
ተከማችተው በሄዱ ቁጥር እንደ ሀገርና ሕዝብ አደጋ ላይ 
የሚጥሉን ናቸው::

በመሆኑም ይህችን ታላቅ ሀገርና ሕዝብ ወዳልተገባ 
ሁኔታ የሚወስዱ ነገሮችን እንመርምር፤ በማያግባቡን 
ነገሮች ላይ ሥራዎችን እንሥራ፤ እንመካከር በማለት 
የሕዝብ ተወካዮች ምክር ቤት በአዋጅ ቁጥር 1265/2014 
ትን በማውጣት ወደ ሥራ ገብቷል::  በዚህ ሂደትም 
ኮሚሽኑ እስከ አሁን ድረስ የቅድመ ዝግጅት ወሳኝ የሆኑ 
ሥራዎችን ሠርቷል::

በእነዚህ የሥራ ሂደቶቹ ውስጥ ደግሞ በርካታ 
ፈተናዎችም አጋጥመውታል:: ይህም ቢሆን ግን 
የዴሞክራሲ ተቋማት የሚገጥሟቸው ችግሮች ብዙ 
በመሆናቸው ችግሮችን እንደ አመጣጣቸው እያለፈ 
ሁሉንም አካታችና አሳታፊ የሚያደርጉ ሥራዎችንም 
በመሥራት በኩል ብዙ ርቀቶችን ተጉዟል:: ለእኔም 
የሚሰማኝ ይህ ሥራው ወደፊት ሀገራችን ላይ የሚመጣው 
ለውጥና አንድነት ከፍ ያለ መሆኑ  ነው::

በሌላ በኩልም የኮሚሽኑ ሥራ ብዙ ብሎም ከጫፍ 
እስከ ጫፍ ተጉዞ ሁሉንም የኅብረተሰብ ክፍል አጠቃሎ 
መሥራትን የሚጠይቅ ነው::  ኮሚሽኑ እነዚህን ሁሉ 
ችግሮች ተቋቁሞ በአስር ክልሎች የተሳታፊና የተባባሪ 
አካላት ምርጫ አካሂዷል:: ሥልጠና ሰጥቷል:: እነዚህ 
ሥራዎች በተጠናቀቁባቸው ክልሎች ደግሞ አጀንዳ 
የመቅረጽ በተቀረጹት አጀንዳዎች ላይም ምክክር አድርጎ 
የመቋጨት ሥራም ይኖራል::

በሌላ በኩልም በቅርቡ አዲስ አበባ ከተማ አስተዳደር 

‹‹ለሀገራችን ከምክክር የተሻለ አማራጭ የለም››

ላይ ከግንቦት 21 ጀምሮ እስከ 27 ቀን 2016 ዓ.ም ድረስ 
አጀንዳ ማሰባሰብ ይካሄዳል:: ይህ ሂደት ደግሞ በርካታ 
ልምዶች የሚቀመሩበት ለሠላምና እርቅ የተመረጠው 
ዘዴ ትክክል መሆን አለመሆኑ የሚታይበትና የሚቃኝበት 
ነው:: ከሞላ ጎደል ሁሉም ሃሳብ አለኝ የሚል የኅብረተሰብ 
ክፍል ሃሳቡን ያለምንም ገደብ የሚሰጥበትና በመደማመጥ 
ጉዳዮች እልባት የሚያገኙበት ይሆናል ተብሎ ይታሰባል:: 
ይህ ሁኔታ ደግሞ በቀጣይ ወደ ሌሎች ክልሎችም 
እንዲሰፋ የሚደረግ ነው::

በተለይም ወደሌሎች ክልሎች 
ተሞክሮውን የማስፋት ወይም ሥራን 
የመሥራት ሂደቱ ሲካሄድ የፀጥታ 
ችግር ያለባቸው አካባቢዎችም 
ከሞላ ጎደል መንግሥትም ጣልቃ 
ገብቶ በአካባቢው ያሉ የኅብረተሰብ 
ክፍሎች እንዲሁም ችግሩን 
እንፈታለን ብለው የተነሱትም 
ኃይሎችም ችግራቸውን በውይይት 
ለመፍታት መሞከር አለባቸው::  
ከዛ ውጪ ያለው ነገር የአሸናፊነትና 
የተሸናፊነት ጉዳይን ያመጣል 
ይሆናል እንጂ ዘላቂ መፍትሔን 
የሚያመጣ አይደለም ብለው 
በማሰብ ወደምክክር ዓውዱ 
ቢመጡ ጥሩ ነው::

ምክንያቱም እድሜ ልካችንን አንዱ ችግር እፈታለሁ 
ሌላ ደግሞ ሌላ ችግር እፈታለሁ እያለ በተነሳ ቁጥር ከላይ 
እንዳልኩት አሸናፊና ተሸናፊ ይፈጠር ይሆናል እንጂ እንደ 
ሀገር አንድ ሆኖ መኖር ብሎም ዘላቂነት ያለው የሠላም 
አየር መተንፈስ የማይታሰብ ይሆናል:: በመሆኑም የጊዜ 
ጉዳይ ይሆንና ዛሬ አንዱ ነገ ደግሞ ሌላው እያሸነፈ 
በግጭት አዙሪት ውስጥ ከመቆየት ያለፈ ነገር ካለመኖሩም 
ባሻገር ተግባሩም ሀገራችንን የሚመጥን አይደለም:: 

በመሆኑም የጀመርነው ሂደት ሌላ አማራጭ እንኳን 
ቢኖረንም ከምክክር የተሻለ ግን ሊሆን አይችልም:: 

በመሆኑም በምክክር ችግሮቻችንን መፍታት መጠቅለል 
አስፈላጊ ነው::

አዲስ ዘመን፦ አለመግባባቶቻችንንና 
ችግሮቻችንን በሀገራዊ ምክክር መፍታት ወደ ተሻለ 
ምዕራፍ ይወስደናል ሲባል ምን ማለት ይሆን ? 

አቶ እውነቱ ፦ አለመግባባቶችን በሀገራዊ ምክክር 
በመፍታት ወደ ተሻለ ምዕራፍ መጓዝ አለብን ማለት 
እንግዲህ  ሂደቱ ሁሉን ያማከለ፣ ግልፅና ውጤታማ 
መሆን አለበት ማለት ሲሆን ሁሉም አካላት የበኩላቸውን 
የሚሳተፉበትም ማድረግ የግድ አስፈላጊ ነው። 

በሌላ በኩል  አሁንም ይሁን ከአሁን በፊት በነበሩት 
ጊዜያት እንዲሁም ወደፊት ያላግባቡንን የማያግባቡንን 
ነገሮች  እልባት እየሰጠን መስመር እያስያዝን ሄድን ማለት 
ነው::  እንዲሁም እነዚህን አለመግባባቶቻችንን በውይይት 
ከፈታን በኋላ  ወደቀጣይ ምዕራፍም ለመሸጋገር ድልድይ 
እናገኛለን፤ ለምሳሌ ሕዝበ ውሳኔ የሚጠይቁ ነገሮች 
ሊኖሩ ይችላሉ፤ ተጨማሪ የሕግ ማዕቀፍን መፍጠርም 
ሊያስፈልግ ይችላል፤ ተቋማት እንዲዋቀሩም የሚጠይቁ 
ሥራዎች ይኖራሉ:: 

ዋናው ግን ምክክር ኮሚሽኑ የተቋቋመበትንና 
ያስፈለገበትን ነገር መጀመሪያ ማጠናቀቅ ቀጥሎም 
ቀጣይ ሥራዎችን በመሥራት ሀገራችን ተጨማሪ ፈተና 
እንዳይኖርባት ማድረግ ስለሚጠቅም ሂደቱን ችግር ፈቺ 
አድርጎ መመልከቱ ይጠቅማል::

አዲስ ዘመን፦ እንደ አገርና ሕዝብ በኮሚሽኑ 
አመሠራረትና የሥራ ሂደት ላይ ያለውን አረዳድ 
እርስዎ እንዴት ያዩታል?

አቶ እውነቱ፦ የምክክር ጉዳይ አሁን ከለውጡ ጋር 
የመጣ አጀንዳ አይደለም፤ ከዛም በፊትም ሲነሳ ሲጠየቅ 
የነበረ ጥያቄ ነው:: ሁላችንም እንደምናስታውሰው 
ከለውጡ በፊት ብሔራዊ ምክክር እናድርግ የሚሉ 
ድምፆች በተደጋጋሚ ይሰሙ ነበር:: ይህንን ጥያቄ ደግሞ 
በወቅቱ የነበረው መንግሥትም ሆነ ፓርቲ መመለስ 
ተስኖት ቆይቷል:: ከዛ ይልቅ ጥያቄዎችን በሌላ መንገድ 
የመመለስ አዝማሚያዎችም ታይተዋል:: ግን ደግሞ ይህ 
ያልተገባ አካሄድ ምን ዓይነት ውጤትን እንዳመጣም 
አይተናል::

ነገር ግን ከለውጡ በኋላ ሌሎች በርካታ አንገብጋቢ 
ችግሮች ቢኖሩብንም ቅድሚያ ለሀገራዊ ምክክርና 

- አቶ እውነቱ አለነ
 የዴሞክራሲ ጉዳዮች ቋሚ ኮሚቴ ሰብሳቢ  

እፀገነት አክሊሉ

የፖለቲካ ቁርጠኝነት ከሚታይባቸው ነገሮች መካከል የዴሞክራሲ ተቋማት ግንባታ አንዱ ነው::  
ለግንባታው ደግሞ ነፃና ገለልተኛ እንዲሁም ጠንካራ ተቋማት መገንባት የሚጠይቅ ተግባር መሆኑ 
አያጠያይቅም፡፡ መንግሥት በአሁኑ ወቅት በዴሞክራሲ ሥርዓት ግንባታ ሂደት እያጋጠሙ ያሉ 
ችግሮችን ለመፍታት መጠነ ሰፊ ሥራዎችን እያከናወነ ያለ ከመሆኑም በላይ የዴሞክራሲ ሥርዓቱ 
መገለጫ የሆኑ ተቋማትንም በማደራጀት በኩል ሰፊ ኃላፊነትን ወስዶ እየሠራም ይገኛል:: 

ለአብነት ለዴሞክራሲ ሥርዓት ግንባታ እንቅፋት የሆኑ ሕጎች እንዲሻሻሉ የማድረግ፤ የሚዲያ 
ተቋማት ሥራዎቻቸውን በአግባቡ መሥራት እንዲችሉ በተቻለ መጠን ምቹ ሁኔታዎችን የመፍጠር፣ 
ተፎካካሪ የፖለቲካ ፓርቲዎች በሠላማዊ መንገድ በመታገል ለሕዝብ አማራጭ ሃሳብን እንዲያቀርቡ 
የማድረግ ሥራዎች የተሠሩ ሲሆን ከምንም በላይ ደግሞ እንደ ሀገር ባለያዩን ጉዳዮች ላይ የጋራ 
አረዳድና ግንዛቤ እንድንይዝ ብሎም እንደ አገር ተመካክረን ችግሮቻችንን በጠረጴዛ ዙሪያ እንድንፈታ 
በርካታ ሥራዎች እየተሠሩ ነው::

የአገሪቱ ዜጎች ብሔርና ብሔረሰቦች፡ የዴሞክራሲ ተቋማት፣ የሚዲያ አካላት፣ መንግሥት እና 
ሁሉም ባለድርሻ አካላት በጋራ ተንቀሳቅሰው ተመካክረውና በችግሮቻቸው ላይ የጋራ መግባባትን 
ይዘው መንቀሳቀስ እንዲችሉም ከዴሞክራሲ ተቋማት መካከል አንዱ የሆነው የኢትዮጵያ ሀገራዊ 
ምክክር ኮሚሽን በአዋጅ ተቋቁሙ ላለፉት ሦስት ዓመታት በርካታ ሥራዎችን ሲያከናውን  ቆይቷል፡፡ 

የዴሞክራሲ ተቋም የሆነው የኢትዮጵያ ሀገራዊ ምክክር ኮሚሽን በፖለቲካና በሃሳብ መሪዎች 
መካከል በመሠረታዊ ጉዳዮች ላይ የሃሳብ ልዩነትና አለመግባባት ከመፍታት ጎን ለጎን ሰፋፊ ሀገራዊ 
የሕዝብ ምክክሮችን አካታች በሆነ መንገድ በማካሄድ ሀገራዊ መግባባትን ለመፍጠር የራሱን ጥረትም 
እያደረገ ነው::

አካታች ሀገራዊ ምክክሮችን ማድረግ የተሻለ ሀገራዊ መግባባትን ይፈጥራል ብሎ ያመነው ኮሚሽኑ 
በሂደትም የመተማመንና ተቀራርቦ የመሥራት ባሕልን ለማጎልበት እና የተሸረሸሩ ማኅበራዊ እሴቶችን 
ለማደስ ጠቀሜታው የጎላ ነው:: ይህ ጥቅሙም ስለታመነበት ሀገራዊ የምክክር ሂደቱ በተሳለጠ ሁኔታ 
ይካሄድ ዘንድ የሕግ ማዕቀፍ ተዘጋጅቶለት እንዲሁም ነፃና ገለልተኝነቱ ተረጋግጦለት በመንቀሳቀስ 
ላይ ነው:: 

በ2017 ዓም በሀገራችን እጅግ መሠረታዊ በሆኑ ጉዳዮች ላይ ሀገራዊ መግባባት ተፈጥሮ ማየትን 
ራዕዩ አድርጎ የሚንቀሳቀሰው ኮሚሽኑ ለተፈጠሩት ልዩነቶችና አለመግባባቶች ወሳኝ ምክንያቶችን 
በጥናትና ሕዝባዊ ውይይቶችን በማድረግ ምክረ ሃሳቦችን በማቅረብ ተግባራዊነቱንም መከታተያ 
መንገድ በመዘርጋት አመርቂ ውጤት ለማምጣትም እየሠራ ይገኛል ::

እኛም በሕዝብ ተወካዮች ምክር ቤት የዴሞክራሲ ጉዳዮች ቋሚ ኮሚቴ ሰብሳቢ የሆኑትን አቶ 
እውነቱ አለነን  ሀገራዊ ምክክር ኮሚሽኑ ምን አከናወነ? ምንስ ይቀረዋል? በሚሉትና ተያያዥ 
ጉዳዮች ዙሪያ ቆይታ አድርገናል፡፡ መልካም ንባብ::

እድሜ ልካችንን አንዱ ችግር 
እፈታለሁ ሌላ ደግሞ ሌላ ችግር 
እፈታለሁ እያለ በተነሳ ቁጥር 

ከላይ እንዳልኩት አሸናፊና ተሸናፊ 
ይፈጠር ይሆናል እንጂ እንደ ሀገር 
አንድ ሆኖ መኖር ብሎም ዘላቂነት 

ያለው የሠላም አየር መተንፈስ 
የማይታሰብ ይሆናል



ገጽ 8አዲስ ዘመን  ቅዳሜ ግንቦት 17 ቀን 2016 ዓ.ም

የዘመን እንግዳ
ወቅታዊ እና ቃለ ምልልሶች

ከ7ኛው ገጽ የዞረ

‹‹ለሀገራችን ከምክክር የተሻለ ...
መግባባት እንስጥ በሚል ስድስተኛው የሕዝብ ተወካዮች 
ምክር ቤት እንደተቋቋመ ይህንን አዋጅ አውጥቶ ነው ወደ 
ሥራ ያስገባው:: 

እውነት ለመናገር ሂደቱ አሁን በሥራ ላይ ያለው 
የኢፌዴሪ ሕገ መንግሥት እንደሚፈቅደው ከሆነ 
ኮሚሽነሮችን መሾም የነበረበት ጠቅላይ ሚኒስትሩና 
አስፈጻሚው አካል ነው፤ ነገር ግን ጉዳዩ ከፍ ያለ 
መግባባትን የሚጠይቅና ገለልተኝነትንም የሚፈልግ 
ስለሆነ የሕዝብ ተወካዮች ምክር ቤት ራሱ ኮሚሽነሮችን 
እንዲመለምልና እንዲመርጥ ዕድል የሰጠ ዓውድ ነበረው::

ይህ በጣም ተገቢነት ነበረው:: ምክንያቱም 
አስፈጻሚው አካል ሁልጊዜም በተገባም ባልተገባም 
መንገድ ተፅዕኖ ያደርጋል የሚሉ ድምፆች ስላሉ እነዚህን 
ለመቀነስ በተቻለ መጠን ጥቆማ አለኝ የሚል የኅብረተሰብ 
ክፍል ጥቆማ ሰጥቶበት  በርካታ ተጠቋሚዎች ቀርበው 
ከፍተኛ የሆነ የማጥራት ሥራ ከተሠራ በኋላ አሁን በሥራ 
ላይ ያሉትን 11 ኮሚሽነሮች ለመሾም ችለናል::

ኮሚሽነሮቹን ቀረብ ብሎ ላያቸው በእውቀትም፤ 
በልምድም፤ በእድሜም ከፍ ያሉ ሰዎች ናቸው:: አንዳንዶቹ 
እንደውም ተጨማሪ ጥረት ውስጥ ያሉ ለሀገሬ ምን 
ላበርክት ብለው ወደ ሥራው የገቡ ናቸው እንጂ በእድሜ 
ዘመናቸው ሊያከናውኑት የሚገባውን ሥራ አከናውነው 
አሁን በማረፊያ ጊዜያቸው ላይ የነበሩ ናቸው:: ነገር ግን 
መንግሥትና ሕዝብ በዚህ መልኩ ኃላፊነት ከሰጠን 
እንወጣለን በሚል ያለፉትን ሁለትና ከዚያ በላይ ዓመታት 
ያለዕረፍት እየሠሩ ነው::

ከዚህ ሁሉ በላይ ደግሞ በሁሉም አስቸጋሪ በሚባሉ 
ክልሎችና ወረዳዎች ሳይቀር ገብተው የኅብረተሰቡን 
የልብ ትርታ ቢሆን ብለው የሚመኙትን ነገር ለማዳመጥ 
እንዲሁም ምክክሩ እንዴት ጤነኛ በሆነ መንገድ መሄድ 
እንዳለበት የሕግ ማዕቀፍም የአሠራር ሥርዓትም 
ለመፍጠር ጥረት አድርገዋል:: 

 እስከ አሁን ተቋም እንዳንገነባ አድርጎን የቆየው 
ችግራችን የሆኑ እንከኖች ስህተቶች ተፈላልገው ሂደቱን 
ማጠልሸት ነው:: ይህ ሁኔታ ደግሞ የተቋም ግንባታ 
ሂደታችንን ይጎዳዋል ያበላሸዋልም:: ተቋም እንፍጠር፤ 
እንገንባ፤ በተቋማት ላይ እምነት እናሳድር ተቋማት 
ጉድለት ሲያሳዩ ደግሞ ያለ ርህራሄ እናርማቸው የሚለውን 
ብንይዝ መልካም ነው:: 

አይ ብለን ግን የተሞካከሩ የተጀመሩ ነገሮችን 
ማጠልሸት ገና ከጅምሩ እንዲህ ሊሆን ስለተፈለገ ነው ብሎ 
አለመሳተፍ ችግር እንጂ መፍትሔን አያመጣም:: ይህንን 
ያልኩበት ዋናው ምክንያት ደግሞ ተቋማቱ ገና ወደ ሥራ 
ሲገቡ ችግሮቻቸውን እያነሱ በር የሚዘጉ ተቃዋሚዎች 
እንዳሉም ስለማውቅ ነው:: በዚህ እሳቤያቸው ደግሞ እስከ 
አሁንም ወደሂደቱ ያልገቡ አሉ:: ለእነሱም ለሚደግፋቸው 
ሕዝብም የሚጠቅመው ግን ገብተው የሂደቱ አካል ሆነው 
እየተመካከሩ ሃሳባቸውን ማስቀመጡ ነው :: 

አዲስ ዘመን፦ የምክክር ኮሚሽኑን ነፃና 
ገለልተኝነት እንዴት ይለኩታል ?

አቶ እውነቱ ፦ የምክክር ኮሚሽን ነፃና ገለልተኛ 
ሆኖ መሄዱ መንግሥት በምንም ተዓምር መጋፋት 
ያለበት ነገር አይደለም:: ምክር ቤቱም በሕግ የተሰጠው 
ሥልጣን አለ፤ በዚህ በወጣው ሕግ መሠረት ሥራዎች 
መከናወናቸውን የመገምገምና ግብረ መልስ የመስጠትም 
ኃላፊነትም አለበት:: እንደ ምክር ቤት በእኛ በኩል ሕግ 
በሰጠን ኃላፊነት መሠረት የክትትል ሥራ እንሠራለን፤ 
ኮሚሽኑ እስከ አሁን የሄደበት ሂደት ምን መልክ አለው? 
ባቀደው ልክ እየሠራ ነወይ? ካልሠራስ ምክንያቱ ምንድን 
ነው? የሚለውን ተከታትለን ግብዓት የመጨመር ነገር 
ሕጉም ስለሚፈቅድለን እናደርጋለን:: ሕዝብ ተወካዮች 
ምክር ቤት በአዋጅም በሕግም የተሰጠው ሥልጣንና 
ኃላፊነት ስለሆነ ያደርጋል:: ነገር ግን ከዚህ አልፎ ሌሎች 
ሂደቶችን የማመሰቃቀል፣ እኔ በምፈልገው መንገድ ይሂድ 
የማለት ነገር ግን የለም:: እንዲህ እናድርግ ብንል ደግሞ 
የሚከሰተው ውድመት ከባድ እንደሆነ ስለምንገነዘብ 
ኮሚሽኑም በሕግ በተሰጠው ሥልጣን ልክ እንዲሠራ 
የዴሞክራሲ ጉዳዮች ቋሚ ኮሚቴም እንዲሁ  በልኩ 
እንዲንቀሳቀስ የማድረግ ሥራ ነው እየተሠራ ያለው:: 

አዲስ ዘመን፦ የምክክር ኮሚሽኑ 
የሚጠበቅበትን ይወጣ ዘንድ አገናኝ ድልድዩ 
ሚዲያ ነውና ሚዲያው በዛ ልክ ተንቀሳቅሷል 
ማለት ይቻላል? 

አቶ እውነቱ፦ እንዲህ ዓይነት ሥራ ጀምሮ 
ለማጠናቀቅ የሚዲያ ሚና በቀላሉ የሚታይ አይደለም:: 
ምክንያቱም ኮሚሽኑ የሚሠራቸው 
ሥራዎች አሳታፊ፣ አካታች መሆን 
አለባቸው፤ እንዲህ ለማድረግ ደግሞ 
የግንኙነት መስመሩ ያለው ሚዲያው 
እጅ ላይ ነው:: በመሆኑም እስከ 
አሁን የተሠራው ሥራ እንዳለ ሆኖ 
አሁንም ዓላማው ከግብ እስኪያደርስ 
ድረስ ሥራው ተጠናክሮ መቀጠል 
ያለበት ነው:: እስከ አሁን ባለው ሂደት 
የመንግሥት እና  የግል ማኅበራዊ 
ሚዲያው እንዲሁም ባሕላዊ ሚዲያ 
እየተባሉ የሚጠሩት ሁሉ የኮሚሽኑን 
ሥራ ሕዝብ ዘንድ ለማድረስ ሰፋፊ 
ጥረቶችን አድርገዋል:: በተለይም 
ሥራዎችን በደንብ በእቅድ ይዘው 
በመሥራት ዶክመንተሪዎችን 
በማዘጋጀት ምክክሩ በኅብረተሰቡ 
ውስጥ የተሻለ ግንዛቤ እንዲያዝበት 
በማድረግ በኩል ክፍተቶች እንዳሉ 
ደግሞ እንገነዘባለን::

አሁን ላይ ከምክክር በላይ 
ለሚዲያና ለሕዝብ አጀንዳ ሊሆን 
የሚችል ነገር የለም፤ በመሆኑም 
ሁሉም ሚዲያዎች የሚሠሯቸው 
ሥራዎች ድባባቸው ራሱ ምክክር እየተደረገበት ያለ ሀገር 
ላይ እንዳለን እንዲሰማን ማድረግ  ይገባል::

በጥቅምት ወር አካባቢ የተቋቋመ የሚዲያ ፎረምም 
አለ፤ እሱም በራሱ ኤዲቶሪያል ፖሊሲ እየተመራ 
እቅድ የሚያዘጋጅበት ሥራዎችን የሚሠራበት  የሚዲያ 
አካላቱም እኔ ቀረሁ ሳይሉ በሙሉ የሚሳተፉበት ሊሆን 

ይገባል::
በዚህ አጋጣሚ ማመስገን ካለብኝ የማመሰግነው 

ማኅበራዊ እንዲሁም የግል ሚዲያው በምክክር 
ኮሚሽኑ ሥራ ዙሪያ እያደረጉት ያለውን አስተዋፅዖ 
ነው:: አዎንታዊም አሉታዊም በሆነ መንገድ ስለ ምክከር 
ኮሚሽኑ በማውራታቸውና ይህ ሃሳብ ደግሞ ኅብረተሰቡ 
ውስጥ እንዲቀር በመሆኑ በጣም ጥሩ ቢሆንም በቀጣይ 
ደግሞ ትኩረት ሰጥተው ቢሠሩ በርካታ ውጤቶችን 
እንደሀገር ማግኘት እንችላለን:: 

አዲስ ዘመን፦  ኮሚሽኑ ከተሰጠው የጊዜ ሰሌዳ 
አሁን ላይ 10 ወራት እንደቀሩት እየተነገረ ነው:: 
በእነዚህ ወራቶች  ምን ዓይነት ተግባራት ናቸው 
መከወን ያለባቸው? 

አቶ እውነቱ፦ ቀሪዎቹ አስር ወራት ከፍተኛ የሆነ 
ሥራ የሚሠራባቸው ጊዜያት ናቸው፤ እስከ አሁን የነበረው 
ሥራ ቢያንስ በምክክሩ የሚሳተፉ ሰዎችን የመለየት ነው:: 
ይህ ሂደት በራሱ እስከ ወረዳና ቀበሌ ድረስ መውረድን 
የሚጠይቅ በመሆኑና  ሁሉንም የኅብረተሰብ ክፍሎች 
ወደፊት ማምጣት ስለነበረብን ረዘም ያለ ጊዜን ወስዷል:: 
ሌላው ፓርቲዎችን ወደዚህ ምክክር ማምጣቱ በጣም 
አስቸጋሪ ሆኖ ስለቆየ ኮሚሽኑ ሰፊ ጊዜን እንደወሰደበት 
ምንም ጥርጥር የለውም::

ሌላው በሀገራችን ያለው የሠላም መደፍረስ ጉዳይ 
ሥራው በተቀመጠለት የጊዜ ሰሌዳ መሠረት እንዳይሄድ 
እንቅፋት ሆኗል:: እስከ አሁን በትግራይ በአማራ 
እና በኦሮሚያ ክልል የተወሰኑ አካባቢዎች ሥራውን 
ለማከናወን ችግሮች አጋጥመዋል:: በመሆኑም በቀሩት 
ጊዜያት መሰል ችግሮችን መልክ አስይዞ በፍጥነት 
ሁሉም ክልሎችና የኅብረተሰብ ክፍሎች  ወደምክክር 
የሚመጡበትን ሁኔታ ከፈጠርን አስር ወራት ቀሪውን 
ሥራ ለማከናወን ያንሳል የሚባል ጊዜ አይደለም::

ጊዜ ሊወስድ የሚችለው አማራ ክልል ያለው ችግር 
ነው:: ነገር ግን አሁን ሥራው ተጀምሯል:: ትግራይ 
ክልልም  እንደዚሁ ሥራዎች እየተሠሩ ነው፤ በመሆኑም 
ከሚመለከታቸው አካላት ጋር ተነጋግሮ መልክ ማስያዝ 
ከተቻለ በቀሪዎቹ አስር ወራት በጣም ብዙ ለውጥ 
ማምጣት ይቻላል የሚል ሃሳብ አለኝ::

አዲስ ዘመን ፦ኮሚሽኑ በሚሠራቸው ሥራዎች 
ላይ እንደ ሕዝብ ተሳትፏችን ምን መምሰል አለበት 
ይላሉ?

አቶ እውነቱ፦ በእውነቱ የኢትዮጵያ ሕዝብ ብዙ 
ፈተናዎችን አልፏል፤ እናት ልጆቿን በጦርነት አጥታለች፤ 
በግጭት ሀገር ብዙ አምራች ኃይሏን አጥታለች፤ 
ንብረታችንን አውድመናል፤ በመሆኑም በሃሳብ መለያየት 
ምክንያት በኅብረተሰቡ ውስጥ የተፈጠረው ነገር እጅግ 
በጣም ከባድ ነው::

የእኛ ታሪክ የጦርነት የግጭት ታሪክ ሆኖ እንዲታይ 
ያደረገውን አጀንዳችንን ዘግተን ወደሚቀጥለው ምዕራፍ 
መሸጋገር አለብን:: እንደማስበው ደግሞ ይህ ምዕራፍ 
በጣም ወሳኝ ምዕራፍ ከመሆኑም በላይ እስከ አሁን 
የመጣንበትን የታሪክ ትራጀዲ እስከመቀየር  የሚደርስ 
ሥራ ነው:: 

በጠቅላላው በታሪኮቻችን እየተጋጨን መቀጠል 
አይገባንም ፤ ከዛ ይልቅ ከታሪኮቻችን እየተማርን የነገ 
ሁኔታችንን ማመቻቸት ይጠበቅብናል:: በመሆኑም 
መላው የኢትዮጵያ ሕዝብ በዚህ ሁኔታ ላይ መግባባትና 
መስማማት ያለበት ይመስለኛል:: ችግሮቻችንን 
የምንፈታው በምክክርና በውይይት ነው የሚለው 
መደምደሚያ ላይ ካልተደረሰ በስተቀር  በኃይል ማንንም 
መልክ ማስያዝ አይቻልም:: ይህንን አካሄድ ደግሞ ለብዙ 
ዓመታት ሞክረነዋል ረዘም ያለ ዓመታቶቻችንንም 
ከጦርነት ጋር አሳልፈናል፤ ነገር ግን ያገኘነው ውጤት 
የለም:: ከዛ ይልቅ ከኋላችን የተነሱ ሀገራት በሃብት 
በሥልጣኔ ቀድመውን እንዲሄዱ ነው የሆነው:: በመሆኑም 
የአባቶቻችን የሥልጣኔ ሀገርን የመውደድ ታሪክ ወደፊት 
ለሚመጡት ልጆቻችን ማስተላለፍ ይጠበቅብናል:: 

አዲስ ዘመን ፦ለነበረን ቆይታ በጣም 
አመሰግናለሁ::

አቶ እውነቱ ፦ እኔም አመሰግናለሁ

አሁን ላይ ከምክክር 
በላይ ለሚዲያና ለሕዝብ 
አጀንዳ ሊሆን የሚችል 

ነገር የለም

ማህደረ ጤና  
ማህበራዊ

አስናቀ ፀጋዬ

የኢትዮጵያ ሚድዋይፎች ማህበር ላለፉት 32 
ዓመታት የሚድዊፍሪ ነክ አገልግሎቶችን በማሳደግ 
የእናቶችን እና የሕፃናትን ጤና ለማሻሻል እየሰራ 
ይገኛል:: ዓለም አቀፍ የሚድዋይፎች ማህበር አባል 
እና የአፍሪካ ሚድዋይፎች ማህበር መስራች ነው:: 
በዚህም ሚድዊፍሪን እንደሞያ እያስተዋወቀ የሚገኝና 
የሙያውን ደረጃ ለማሻሻል ከመንግሥት ጋር እየሠራ 
ያለ ማህበርም ነው:: 

የኢትዮጵያ ሚድዋይፎች ማህበር ዓለም አቀፍ 
የሚድዋይፎች ቀንን በኢትዮጵያ ለ32ኛ ጊዜ እንዲሁም 
32ኛ ጠቅላላ ጉባኤውን “የሚድዋይፎች እንክብካቤ 
ለአየር ንብረት ለውጥ የማይበገር የጤና ሥርዓት 
ግንባታ” በሚል መሪ ቃል ከመላው ኢትዮጵያ 
በተሰባሰቡ 200 ሚድዋይፎች፣ እንግዶችና ሌሎች 
የጤናው ዘርፍ ባለስልጣናት በተገኙበት በቅርቡ 
አክብሯል:: በዚሁ ክብረ በዓል ጥናታዊ ጽሑፎች 
ቀርበዋል:: ለዘርፍ መሻሻል አስተዋጽኦ ያደረጉ አካላት 
እውቅና ተሰጥቷል::  በሚድዊፍሪ ነክ ልምምዶች 
መሻሻል ላይ እና ደህንነቱ የተጠበቀ አገልግሎትን 
ለማረጋገጥም ውይይት ተካሂዷል:: 

የሚድዋይፎች እንክብካቤ ለአየር ንብረት ለውጥ 
የማይበገር የጤና ሥርዓት ግንባታ ሚናው ትልቅ 
መሆኑ ይታወቃል:: ሚድዋይፎች የእናቶችንና አራስ 
ሕፃናትን ጤና እና ደህንነት ለማረጋገጥ የሚያደርጉት 
አስተዋጽኦም ቀላል አይደለም:: የአየር ንብረት ለውጥ 
የዘመኑ ዋነኛ የጤና ፈተና መሆኑም ይታወቃል:: 
በእናቶች እና ሕፃናት ጤና ላይ የሚያስከትለው 
መዘዝም ከፍተኛ ነው። እንዲያም ሆኖ  በዚህ ቀውስ 
ውስጥ ሚድዋይፎች የተስፋ ብርሃን ሆነው ቆመዋል።  

ሚድዋይፎች የጾታ እና የሥነ ተዋልዶ ጤናን 
ትምህርት፣ የወሊድ መከላከያ እና አጠቃላይ የውርጃ 
እንክብካቤ፤ ሴቶች ቤተሰብ ሲጀምሩ እና እንዲጀምሩ 
ብሎም እንዲመርጡ ማበረታታት የአየር ንብረት 
ለውጥን ለመቋቋም ያላቸውን ብቃት ያሳድጋል:: 
ለዛም ነው የዘንድሮው የዓለም አቀፍ የሚድዋይፎች 
ቀን ትኩረቱን በአየር ንብረት ለውጥ ላይ አተኩሮ 
የተከበረው:: 

የኢትዮጵያ ሚድዋይፎች ማህበር ፕሬዚዳንት 
ዶክተር ሰለሞን ኃይለመስቀል እንደሚናገሩት፣ ዓለም 
በሰው ሰራሽና በተፈጥሮ አደጋዎች ምክንያት በርካታ 
ጉዳቶች እያስተናገደች ትገኛለች:: በተለይ በአየር 
ንብረት ለውጥ ምክንያት የሙቀት መጨመር፣ የበረዶ 
መቅለጥ፣ የሰዎች መፈናቀል፣ በግጭቶች ምክንያት 
የሰዎች መፈናቀል ሲያጋጥም የመጀመሪያ ተጎጂዎች 
እናቶችና ሕፃናት ናቸው:: ለእናቶችና ሕፃናት ጤና 
አገልግሎት መስጠት ቀድመው የሚገኙት ደግሞ 
ሚድዋይፎች ናቸው:: ስለዚህ በቀጥታም ሆነ 
በተዘዋዋሪ በዓለም አቀፍ ደረጃም ሆነ በሀገር አቀፍ 
ደረጃ የሚከሰቱ የተፈጥሮና ሰው ሠራሽ አደጋዎች 
በቀጥታ የሥነ-ተዋልዶ፣ የእናቶችና የሕፃናት ጤና ላይ 
ጉዳት ያሳድራል:: 

ሚድዋይፎች ደግሞ ከሚሰጡት መደበኛ 
አገልግሎት ውጪ እንዲህ ዓይነት የተፈጥሮና ሰው 
ሠራሽ አደጋዎች ሲከሰቱ ዘላቂ የሆነና ለአየር ንብረት 
ለውጥ የማይበገር የጤና አገልግሎት  መስጠት 
ይጠበቅባቸዋል:: ለዛም ነው የዘንድሮው ዓለም አቀፍ 
የሚድዋይፎች ቀን ‹‹የሚድዋይፎች እንክብካቤ ለአየር 
ንብረት ለውጥ የማይበገር የጤና ሥርዓት ግንባታ›› 
በሚል መሪ ቃል የተከበረው:: አላማውም ሚድዋይፎች 
የሚሰጡት የእናቶችና የሕፃናት ጤና አገልግሎት 
በቀውስ ጊዜም ጭምር የማይበገር እንዲሆን ነው:: 

ሚድዋይፎች የሚሰጡት የእናቶችና ሕፃናት ጤና 
አገልግሎት ሁሉም ነገር ጤናማ በሆነበት ጊዜ ብቻ 
ሳይሆን በተፈጥሮና ሰው ሠራሽ አደጋዎች ምክንያት 
በሚፈጠሩ ቀውሶች ውስጥም ያልተቋረጠና የማይበገር 
አገልግሎት መስጠት ያስፈልጋል:: 

እንደ ፕሬዚዳንቱ ማብራሪያ የኢትዮጵያ 
ሚድዋይፎች ማህበር ብቸኛ የሞያ ማህበር ነው:: 
በሀገሪቱ ያሉ ከ22 ሺ በላይ የሚሆኑ ሚድዋይፎች 

የማይበገር የ‹‹ሚድዋይፎች›› አገልግሎት 

አሉ ተብሎ ይገመታል:: እነዚህ ሚድዋይፎች በተለያዩ 
ጤና ተቋማት ውስጥ ይሠራሉ:: ከትንሽዋ ጤና ማዕከል 
አንስቶ እስከ ትልቁ ሪፈራል ሆስፒታል ድረስ እነዚህ 
ሚድዋይፎች ይሠራሉ:: ከ63 ከመቶ በላይ የሚሆኑት 
ደግሞ ሴቶች ናቸው:: በትምህርት ደረጃም ሲታዩ 
ከዲፕሎማ እስከ ዲግሪና የማስትሬት ብሎም የ ፒ ኤች 
ዲ ዲግሪ የደረሱ ናቸው ሚድዋይፎቹ:: 

ይህን ሁሉ በማድረግ የእናቶችና ሕፃናት ጤና 
እንዲሻሻል የኢትዮጵያ ሚድዋይፎች ማህበር ከፍተኛ 
ሚና የተጫወተ የሞያ ዘርፍ ነው:: የዛሬ ሃያና ሰላሳ 
ዓመት የእናቶች ሞት ከ100 ሺ እናቶች 1 ሺ እንደነበር 
ይታወሳል:: አሁኑ ጊዜ ግን የእናቶች ሞት ከ100 ሺ 
እናቶች ወደ 267 ወርዷል:: በተመሳሳይ የጨቅላ 
ሕፃናት ሞትም ሲታይ ከሚወለዱ 1 ሺ ሕፃናት ወደ 
27 ዝቅ ብሏል:: ለእናቶችና ሕፃናት ሞት መቀነስ 
ደግሞ ሚድዋይፎች ከጀርባ ሆነው ትልቅ አስተዋፅኦ 
አድርገዋል:: 

ይህ ሁሉ ስኬት ሲመጣ ግን በርካታ ተግዳሮቶች 
አጋጥመዋል:: ከነዚህ ውስጥ አንዱ የትምህርት እድል 
አለማግኘትና ሞያን ለማሳደግ ያለመቻል ነው:: 57 
ከመቶ የሚሆኑት የኢትዮጵያ ሚድዋይፎች ዲፕሎማ 
ያላቸው ናቸው:: ስለዚህ ዲግሪ መሥራት ይፈልጋሉ:: 
ራሳቸውን ማሳደግና መማር ይሻሉ:: ውስን የትምህርት 
ተደራሽነት መኖር አሁንም የሚድዋይፎች ፈተና ሆኖ 
ቀጥሏል:: በሌላ በኩል ደግሞ የሚድዋይፎች ቁጥር 
አነስተኛ መሆን ሌላው ተግዳሮት ነው:: 

አሁን ላይ ያሉት 22 ሺ የሚጠጉ ሚድዋይፎች 
ቁጥርም አገልግሎቱን ከሚፈልጉ እናቶች ቁጥር ጋር 
የሚመጣጠንና የዓለም ጤና ድርጅት ካስቀመጠው 
ስታንዳርድ ጋር የሚሄድ አይደለም:: ስለዚህ በርካታ 
ሚድዋይፎችን ማሰልጠንና መቅጠር ያስፈልጋል:: 
በተለያዩ ምክንያቶች ግን እነዚህ ነገሮች ሲፈፀሙ 
አይታይም:: በዚህም ምክንያት ከፍተኛ የሥራ ጫና 
በጤና ተቋማት ውስጥ ይታያል:: በሚሰሩት የሥራ 
መጠን ልክ ተከፋይ ያለመሆን ችግሮችም ይታያሉ:: 
በሕይወታቸው ሊያጋጥሟቸው የሚችሉ ችግሮች 
ለምሳሌ የጤና እክል ቢያጋጥማቸው አጥጋቢ የሆነ 
የጤና መድህን ያለማግኘት ችግርም አለባቸው:: 

የሚሰሩበት የሥራ አካባቢ አመቺ አለመሆን፣ 
በተለያዩ የውሳኔ ሰጪነት ቦታዎች ላይ ሚድዋይፎች 
በበቂ ሁኔታ ያለመመደብና አለመወከልና ሌሎችም 
ኢትዮጵያውያን ሚድዋይፎች ያሉባቸው ችግሮች 
ናቸው:: ከነዚህ ችግሮች በመነሳት ከመንግሥትና 
ከልማት አጋሮች ጋር በመሆን በየጊዜው ችግሮቹን 
ለመፍታት ጥረቶች እየተደረጉ ይገኛሉ:: በዚህም 
መሻሻሎች ይመጣሉ ተብሎ ተስፋ ይደረጋል:: በነዚሁ 

ችግሮች ውስጥም ሆነው ግን የኢትዮጵያ ሚድዋይፎች 
ለእናቶችና ሕፃናት ጤና መሻሻል የራሳቸውን አስተዋጽኦ 
እያበረከቱ ይገኛሉ:: 

ፕሬዚዳንቱ እንደሚሉት ማህበሩ ሚድዋይፎች 
እያጋጠሟቸው ያሉ ችግሮችን ለመቅረፍ የመጀመሪያው 
እያደረገ ያለው ነገር ሚድዋይፎቹን ወክሎ ለእነርሱ 
ድምፅ መሆን ነው:: ትልልቅ የመንግሥት መሥሪያ 
ቤቶችንና ደጋፊ ድርጅቶችን በመጋበዝ ሚድዋይፎቹን 
ችግርና የሚፈልጉት ነገር ምን እንደሆነ የማሳወቅና 
የማስገንዘብ ሥራ ነው:: በሌላ በኩል ደግሞ አንዳንድ 
ስታንዳርዶች እንዲሻሻሉ፣ የሚድዋይፎች የትምህርት 
እድል እንዲሰፋ፣ የትምህርት ሴክተሩ ለሚድዋይፎች 
ካሪኩለም እንዲቀርጽ የመወትወት፣ የማስልጠኛ 
ተቋማት ቁጥር እንዲጨምር በማድረግ ረገድም 
ማህበሩ ከፍተኛ ሥራ እያከናወነ ይገኛል:: 

የሚድዋይፎችን እውቀትና ክህሎት ከመጨመር 
አንፃር ደግሞ አንዳንዶቹ በገፅ ለገፅ ሌሎቹ ደግሞ 
በኦንላይ ትምህርት እንዲወስዱና እውቀታቸውን 
በማሳደግ የሚሰጡት አገልግሎት ጥራቱን የጠበቀ 
እንዲሆን ለማድረግ በርካታ ሥራዎችን እየሠራ 
ነው:: እንዲህም ሆኖ ግን ማህበሩ የራሱ ክፍተቶች 
ይኖሩታል:: ከነዚህ ውስጥ አንዱ የተደራሽነት ችግር 
እንዳለ ሆኖ  የሀብትና የገንዘብ ውስንነት ነው:: 
ክፍተቱ እንደተጠበቀ ሆኖ ግን ማህበሩ ሚድዋይፎችን 
መወከል፣ ችግሮቻቸውን ማወቅ፣ የታወቁ ችግሮችን 
ደግሞ ለሚመለከታቸው አካላት በትክክለኛው ጊዜና 
ቦታ ማስረዳትና ማሳወቅ ማህበሩ ቁልፍ ጉዳይ አድርጎ 
የሚሰራው ነው:: 

በጤና ሚንስቴር የጤና ዘርፍ የሰው ሀብት ልማትና 
ማሻሻያ መሪ ሥራ አስፈፃሚ አቶ አሰግድ ሳሙኤል 
እንደሚናገሩት የጤና ሚንስቴር በዋናነት የአገልግሎት 
ጥራትና ተደራሽነት ላይ በርካታ ሥራዎችን እየሠራ 
ይገኛል:: የጤና አገልግሎት ጥራት መለኪያው ብዙ 
ነው:: አንዱና ዋነኛው ግን የጤና አገልግሎት ጥራትን 
ማረጋገጥ የሚቻለው በተቋማት የባለሞያዎችን ቁጥር 
በሚፈለገው የምጣኔ ደረጃ ሲሆን ነው:: በዓለም 
አቀፍ ደረጃ የተቀመጡ ስታንዳርዶች አሉ:: በተለይ 
ሁሉን አቀፍ የጤና ተደራሽነት የሚባለውን እ.ኤ.አ 
በ2030 ለማሳካት 44 ነጥብ 5 ባለሞያ ለ100 ሺ ሕዝብ 
ያስፈልጋል:: 

አሁን ላይ እንደሀገር አጠቃላይ ሁሉም የጤና 
ባለሞያ ተደምሮ 17 ነጥብ 8 ባለሞያ ለ100 ሺ አካባቢ 
ይደርሳል:: ይህም የሰለጠነ የጤና ባለሞያ ማምረት 
ላይ በብዛት መሥራት እንደሚያስፈልግ ይጠቁማል:: 
ከዚህ አንፃር ጤና ሚንስቴር በልዩ ትኩረት ከትምህርት 
ሚንስቴር፣ ከከፍተኛ የትምህርት ተቋማትና ጤና 

ሳይንስ ኮሌጆች ጋር በጋራ እየሰራ ይገኛል:: ለዚህ ደግሞ 
የተሻለ ማስፈፀሚያ የሚሆን በቅርቡ የጤና ዘርፍ ሰው 
ሀብት ልማት ስትራቴጂክና ኢንቨስትመንት እቅድ 
ተዘጋጅቷል:: ይህም ከ2030 የዓለም የጤና ተደራሽነት 
ግብ ጋር በተጣጣመ መልኩ የሚሄድ ነው:: 

እነዚህ ሥራዎች ማለትም አንደኛ ባለሞያዎችን 
በጤና ተቋማት በሚፈለገው ልክ፣ ደረጃና ቁጥር ብቻ 
ሳይሆን ዓይነት ማሟላት ሲቻል ታካሚዎች ጥራቱን 
የጠበቀ የጤና አገልግሎት ማግኘት እንዲችሉ እድል 
ይሰጣል:: በዚህ ረገድም በጤና ሚንስቴር በኩል ዘርፈ 
ብዙ ሥራዎች እየተከናወኑ ይገኛሉ:: 

መሪ ሥራ አስፈፃሚው እንደሚያስረዱት 
ሚድዋይፎች እንደ ሀገር እየሠሩ ያሉትን ሥራ 
መዘከርና ሥራዎቻቸውን ማበረታታት ያስፈልጋል:: 
በሚድዋይፎች የሚሰሩ ጥናቶችንና ሌሎች ተግባራትን 
በጋራ በገምገም መንግሥት ላስቀመጣቸው እቅዶች 
ግብዓት የሚሆኑ ሃሳቦችን መሰብሰብ ይገባል:: የጤና 
ሚንስቴርም የሚድዋይፎች ማህበርን ጨምሮ ከሌሎች 
የጤና ማህበራት ጋር ተቋማዊ በሆነ መንገድ ይሰራል:: 
ለዚህም ከሁሉም ማህበራት ጋር የመግባቢያ ስምምነት 
ተፈራርሟል:: 

በዛ ስምምነት መሠረት የጤና ሚንስቴር የሞያ 
ማህበራቱን ከመደገፍ አንፃር ያለው ሚና ምንድን ነው 
ሞያ ማህበራትስ ምን ማድረግ አለባቸው የሚለውን 
በዝርዝር በማውጣት ይሰራል:: የሞያ ማህበራት 
ባለሞያዎችን አስተባብረው እንደሀገር የተቀመጡ የጤና 
ዘርፍ እቅዶችን ለማሳካት አስተዋፅኦ እንዲያደርጉ ጤና 
ሚንስቴር ድጋፍ ያደርጋል:: የባለሞያዎችን አቅም 
ከመገንባት አኳያም በርካታ ሥራዎችን ያከናውናል:: 
የሞያ ማህበራትም በሥራቸው የሚገኙ ባለሞያዎች 
በተለይ አሁን የጤና እውቀት በየጊዜው የሚለዋወጥ 
እንደመሆኑ ባለሞያዎቹ ተከታታይነት ባለው መልኩ 
ሞያዊ እውቀታቸውንና ችሎታቸውን እንዲያጎለብቱ 
በርካታ ሥራዎችን ይሰራሉ:: 

ለዚህ ጤና ሚንስቴር የፖሊሲ ድጋፍና የተለያዩ 
የፖሊሲ ማዕቀፎችን እያዘጋጀ ለማህበራቱ ይሰጣል:: 
እነርሱ ደግሞ ፖሊሲውን የማስፈፀም፣ የባለሞያዎችን 
አቅም መገንባት ላይ በርካታ ሥራዎችን ይሰራሉ:: በዚህ 
መልኩ ጤና ሚንስቴርና የሞያ ማህበራቱ ተቀናጅተው 
የጋራ ሥራዎችን ይሰራሉ:: 

እንደመሪ ሥራ አስፈፃሚው ገለፃ ጤና ሚንስቴር 
ትልቅ ትኩረት ሰጥቶ ከሚሰራባቸው ጉዳዮች ውስጥ 
እንዱ የእናቶችና ሕፃናት ጤና ነው:: የእናቶችና ሕፃናት 
ጤና ላይ መሥራት ደግሞ የቀጣይ ትውልድ ላይ 
መሥራት ነው:: በሶስት ዓመቱ የጤና ዘርፍ የልማትና 
የኢንቨስትመንት  እቅድ ውስጥ ከተቀመጡ የትኩረት 
አቅጣጫዎች አንዱና ዋነኛውም የእናቶችና የሕፃናት 
ጤና ማሻሻል ነው:: እንደ ሀገር በተለይ ከእናቶች 
ሞት ጋር ተያይዞ ከዚህ ቀደም ከነበረው ቁጥር አንፃር 
አሁን ላይ በብዙ መቀነስ ተችሏል:: ይህም ከሌሎች 
ሀገራት ጋር ሲነፃፀር ትልቅ መሻሻል ነው:: ዋናው 
ጉዳይ ግን እናት ሕይወት በሰጠች መሞት ስለሌለባት 
በመንግሥት ደረጃ በልዩ ትኩረት ለእናቶችና ሕፃናት 
ጤና አገልግሎት ድጋፍ ላይ በርካታ ሥራዎች ይሰራሉ:: 

በዚህ አገልግሎት ውስጥ ታዲያ የሚድዋይፎች 
ሚና ትልቅ ነው:: ስለዚህ ሚድዋይፎች እናቶች 
ጥራቱን የጠበቀ ቅድመ ወሊድ፣ በወሊድ ወቅትና 
ድህረ ወሊድ እንክብካቤ እንዲያገኙ፣ በወሊድ ወቅት 
ሊሰጥ የሚገባውን እንክብካቤ ከሌሎች ባለሞያዎች ጋር 
በመሆን ይሰራሉ:: ይህም ትልቅ ሥራ ነው:: የዚህ ሥራ 
ሂደት የራሱ የሆነ ተግዳሮት አለው:: ከዚህ ጋር ተያይዞ 
በተለይ በአንዳንድ ተቋማት የሕክምና መሳሪያዎች 
እጥረቶች አሉ:: ነገር ግን ደግሞ የእናቶችና የሕፃናት 
ጉዳይ እንደ ሀገር ቅድሚያ የሚሰጠው ጉዳይ ስለሆነ 
በተቻለ መጠን በልዩ የትኩረት አቅጣጫ የሚሰራ ነው:: 

በተለያዩ ሰው ሠራሽና የተፈጥሮ አደጋዎች 
ምክንያት መፈናቀል ሲኖር ደግሞ በተለይ የእናቶችና 
የሕፃናት ጤና ላይ ትልቅ ጉዳት ያስከትላል፤ ትልቅ 
ተፅእኖም አለው:: ከዚህ ጋር በተያያዘም ይህን ሁኔታ 
ታሳቢ ባደረገ መልኩ ከሚመለከታቸው አካላት ጋር 
በተለይ ከክልሎች ጋር በመሆን እየተሠራ ነው:: 

ኢኮኖሚ

የልጅነት ህልሙን ያሳካው የቱሪዝም አምባሳደር
ዳግም ከበደ 

‹‹የጠራ ዓላማ እና ያንን ከዳር ለማድረስ ውጣ ውረድን 
የመቋቋም አቅም ያላቸው ሰዎች›› የስኬታማነታቸው 
ዋነኛው መገለጫ ይሄው መሆኑ ይጠቀሳል። ስኬት 
ለራስ በተቀመጠ ግብና በሀገርና በማህበረሰቡ ላይ 
በሚያሳድረው በጎ ተፅእኖ ይመዘናል። ከዚህ መነሻ 
ግለሰቦች በሕይወት መስመር በመረጡት መስክና ሙያዊ 
እውቀት ላይ ተመርኩዘው ለራሳቸው፣ ለቤተሰባቸውና 
ለማህበረሰባቸው ይበጃል ያሉትን አስተዋጽኦ ያበረክታሉ። 

ሁሉም እንደየተሰጥኦውና ጥረቱ ተደራርበው ሀገርን 
በሚሰሩ የሙያ ጡቦች ራሱን ያንፃል። ድምር ውጤቱ 
ኃያልነት፣ የማይበገር ስልጣኔ ይሆናል። የትውልድ 
ቅብብሎሹ ገናና ስልጡንና ሉዓላዊነቷ የተጠበቀ ጠንካራ 
ሀገር እንድትፀና ቁልፍ ሚና ይኖረዋል።

የዝግጅት ክፍላችን ለዛሬ ከላይ ባነሳነው መመዘኛ 
ውስጥ ከሚሰፈሩ ግለሰቦች መካከል በአንዱ የሙያ መስክ 
ላይ የተሰማራ ግለሰብ እንግዳ ለማድረግ ወድዷል። 
የቱሪዝም ባለሙያ (አስጎብኚ) ነው። ከልጅነት ህልሙ 
ጋር ለመገናኘትና ያሰበው ደረጃ ለመድረስ ፅናቱን፣ 
ቁርጠኝነትን፣ እውቀቱን ተጠቅሟል፤  አያሌ የሕይወት 
ፈተናዎችንም ተጋፍጧል። በሆቴሎች በእንግዳ ተቀባይነት 
ከመሥራት ተነስቶ የአስጎብኚ ድርጅት (Tour Company) 
እስከ መመሥረት ዘለቋል። ዛሬ ከደረሰበት የቀደመ ህልሙ 
ይልቅ ለራሱ የሰጠው የነገ የቤት ሥራ ድንቅ ነው።

ሳሙኤል ታደሰ ይባላል። የ‹‹ግራንድ ኢትዮጵያ ቱር 
ካምፓኒ›› መሥራችና ሥራ አስኪያጅ ነው። የተወለደው 
ከጎንደር ከተማ ወጣ ብላ በምትገኘው በታች አርማጭሆ 
ገንበራ ጊዮርጊስ በምትባል የገጠር ቀበሌ ውስጥ በ1986 
ዓ.ም ነው። የመጀመሪያ ደረጃ ትምህርቱን በትውልድ 
ቦታው (ከ3ኛ እስከ 5ኛ ክፍል) በጎንደር በአንገረብ 
መለስተኛ ትምህርት ቤት (ከአንደኛ እስከ ሶስተኛ ክፍል 
ደግሞ)፣ በጎንደር አሸዋ ሜዳ (ከ6-8) ተከታትሏል።

ባለታሪካችን ከአርሶ አደር ቤተሰብ የተገኘ ነው፤ 
እንደ ማንኛውም የአርሶ አደር ልጅ በልጅነቱ ወደ አስኳላ 
ከመሄዱ አያቶቹን በግብርና ሥራ ማገዝ ነበረበት። ይሁን 
እንጂ ለትምህርቱ ቀናኢ በመሆኑና ውሳኔውን ባለመቀበሉ 
ምክንያት ከዚያ ጠፍቶ ዘመድ ቤት እስከ መሸሸግ ደርሷል። 

ተሸሽጎ ግን አልቀረም፤ የአያቶቹን እርግማን በመፍራት 
ወደ ቤተሰቦቹ ተመልሶ ከብትና ፍየሎችን በማገድ 
(በእረኝነት) አገልግሏል። ከፍተኛ የሆነውን የትምህርት 
ፍላጎቱን ያጤኑት ቤተሰቦቹ እድሜው ለትምህርት ሲደርስ 
እንዲገባ ፈቅደውለት። ወጣት ሳሙኤል ትምህርቱን 
ለመማር የሚደጉመው ገንዘብ የሚያገኘው በራሱ ጥረት 
ነበር።

‹‹ክረምት ሲመጣ ወደ ቆላ በመሄድ ከዘመድ ጋር 
ሰሊጥ በማሳረስ እሱን እየሸጥኩኝ እማር ነበር›› የሚለው 
ወጣት ሳሙኤል፤  ወቅቱ ለእርሱ የፈተና ጊዜ እንደነበር 
ይገልፃል። ወደ ቆላ ሄዶ ገንዘብ የሚያገኝበት ሥራ በወባ 
በሽታ ምክንያት ፈተና ውስጥ ገባ:: ወባ ሥራውን በአግባቡ 
እንዳይሰራ አደረገው፤ ረጅም ጊዜውን የሚያሳልፈው 
በመሥራት ሳይሆን በመታመም ሆነ። 

በዚህ ምክንያት የቆላማው ቦታ ሕይወቱን ተወው:: 
ለትምህርቱ የሚያስፈልገውን ገንዘብ ለማግኘት ሌላ 
መላ ደግሞ ዘየደ:: ትናንሽ ሸቀጦችን መሸጥ ውስጥ ገባ። 
ወደ አስፋልት አካባቢ ወጣ በማለት ጫማና ሌሎች 
ቁሶችን በመሸጥ ለትምህርት የሚያስፈልጉት ሁሉ እየገዛ 
ተማረ። ንግዱም አልጋ ባልጋ አልሆንለት አለ፤  ፍቃድ 
ስላልነበረው ከደንብ አስከባሪዎች ጋራ መሯሯጥ የዘወትር 
ፈተናው ሆነ። 

ወጣት ሳሙኤል ይህንንም ፈተና የሚያሻግረው 
እድል አገኘ:: ከ9ኛ እና 10ኛ ክፍልን በፋሲለደስ ሁለተኛ 
ደረጃ ትምህርት ቤት ሲማር አንድ በጎ አጋጣሚ 
ተፈጠረለት:: አሁን በሕይወት የተለየው ወንድሙ 
አሜሪካ ሄዶ ከጠፋ ከረጅም ጊዜ በኋላ አድራሻውን 
አግኝቶ መጠያየቅ ጀመሩ፤  በመጠኑ ያግዘውም ጀመር:: 
አጋጣሚው ሳሙኤልን ወደ ህልሙ እንዲቀርብና ጥረቱን 
እንዳያቆም ትልቅ ብርታት ሆነው። 

 ወጣት ሳሙኤል 10ኛ ክፍልን እንዳጠናቀቀ 
በቀጥታ የልጅነት ህልሙ ወደሆነው የሙያ ትምህርት 
ቤት አቀና። ልጅ እያለም የቱሪዝም ባለሙያ የመሆን 
አላማ ነበረው። አስተዳደጉ ከተፈጥሮ ጋር ጥብቅ 
ቁርኝት ያለው ነው። በተጨማሪ ወደ ጎንደር ይመላለስ 
በነበረበት ወቅት መስህቦችን የመመልከት አጋጣሚው 
ነበረው። ተራራማና ውብ የተፈጥሮ ቦታዎችን በእግር 

ጉዞ የማድረግ አጋጣሚው ለሳሙኤል የልጅነት የየእለት 
ድርጊቱ ነበር። ይህ ተፅእኖ ልቡ ለቱሪዝም እንዲቀርብ 
አስገደደው። እያደገ ሲመጣና ትምህርት ሲከታተል ስለ 
የቱሪዝም  ፍላጎቱ ይበልጡኑ ጠነከረ።

‹‹የ10ኛ ክፍልን ፈተና እንደወሰድኩ በጎንደር ቴክኒክና 
ሙያ በቱሪዝም በቱር ጋይድ ትምህርት እየተከታተልኩ 
ጎን ለጎን ሥራ ጀመርኩ›› የሚለው ወጣት ሳሙኤል፤ 
ፎገራ ሆቴል በእንግዳ መቀበል ሥራ እንደተቀጠረ 
ያስታውሳል። በዚያም ለሁለት ዓመት ከሠራ በኋላ ወደ 
ጃንተከል ሆቴል በመሄድ ለተጨማሪ ሁለት ዓመት ያህል 
ሠራ። 

በቱሪዝም ትምህርቱም በደረጃ 4 ተመርቆ 
የሚሰጠውን ምዘና ማለፉንና ወደሚወደው የሙያ ዘርፍ 
መሰማራቱን ይገልፃል። ከሙያ ፍቅሩ ባሻገር በትምህርቱ 
ያስመዘገበው ውጤት ተደምሮ በጎንደር ከተማ አካባቢ 
አስጎብኚዎች ማህበር የአስጎብኚ ማስታወቂያ ሲያወጣ 
ተወዳድሮ በማለፉ በጥር ወር  2009 ዓ.ም ወደ ቱሪዝም 
ይበልጥ ዘልቆ ገባ።  

በውጣ ውረድ የተሞላው የወጣት ሳሙኤል ሕይወት 
ህልሙን እውን ለማድረግ እንቅፋት አልፈጠረበትም። 
ተግዳሮቶቹን ሁሉ በፅናት አልፎ የሚወደውን ሙያ 
ተቀላቀለ እንጂ። ዳግም በደረጃ 5 በቱሪዝም ማኔጅመንት 
ተመረቀ። በጎንደር ዩኒቨርሲቲ በማርኬቲንግ ትምህርት 
ሁለተኛ ዓመት እየተማረ የነበረ ቢሆንም በሥራ 
መደራረብ ምክንያት ባያጠናቅቀውም፣ እፎይታ ሲያገኝ 
የሙያ ደረጃውን እያሻሻለ እንደሚቀጥል ይናገራል።

‹‹በጎንደር አስጎብኚ ማህበር ውስጥ ለስምንት ዓመት 
ሰርቻለሁ›› የሚለው ወጣት ሳሙኤል፤ አብረውት 
ከጀመሩት 18 ባለሙያዎች ውስጥ ልቆ መውጣት 
መቻሉንና በሥራውም ተቀባይነት ማግኘቱንም 
ያስታውሳል። ይህ ውጤታማነቱ የራሱን የአስጎብኚ 

ድርጅት እንዲያቋቁም በር እንደከፈተለትም ይገልፃል። 
የዓመታት ህልሙን በትምህርቱ ሙያውን ከማዳበር 
ጀምሮ ለዓመታት ባካበተው ልምዱ ተጠቅሞም  የግል 
ኩባንያ መመሥረት እንደቻለም ያብራራል። 

ወጣት ሳሙኤል ታደሰ አሁን ግራንድ ኢትዮጵያ 
የሚል የአስጎብኚ ድርጅት (tour and Travel) ከፍቶ 
በግሉ እየሠራ ይገኛል። በሥሩም 10 ሠራተኞችን ቀጥሮ 
ያስተዳድራል። ከበርካታ ወኪል ድርጅቶች ጋርም 
ግንኙነት መፍጠር ችሏል። 

የእርሱ ህልም እሩቅ የሚጓዝ ነው። በልጅነቱ 
ያሳለፈው ውጣ ውረድ በሌሎች መሰል ህልም ባላቸው 
ወጣቶች ላይ እንዲከሰት ስለማይሻ በድርጅቱ ውስጥ 
ተጨማሪ ባለሙያዎችን ለመቅጠር እየሠራ እንደሆነ 
ይናገራል። በተለይ ከቴክኒክና ሙያ የተማሩትን እድል 
ለመስጠት ፍላጎት አለው። 

‹‹አዳዲስ ባለሙያዎችን እንደኛ ዓይነት ድርጅትና 
ሆቴሎች እድል ሰጥተው ማብቃት ይኖርባቸዋል›› 
የሚለው ወጣት ሳሙኤል፤ እርሱም አጫጭር 
ስልጠናዎችን በመስጠት ተምረው የሥራ ልምድ 
የሌላቸውን ባለሙያዎች እድል እንዲያገኙ ለማድረግ 
ውጥን መያዙን ይናገራል። ለዚያ ግን አሁን እየተቀዛቀዘ 
የመጣው የቱሪዝም ሥራ ሰላሙ ተመልሶ መነቃቃት 
እንዳለበት ይገልፃል።

ግራንድ ኢትዮጵያ አስጎብኚ ድርጅት ከተለያዩ የዓለም 
ክፍሎች የሚመጡ ቱሪስቶችን እየተቀበለ የኢትዮጵያን 
የቱሪዝም መስህቦች እንደሚያስጎበኚ መሥራቹና ሥራ 
አስኪያጂ ወጣት ሳሙኤል ይናገራል። በዚህ ተግባሩ 
መልካም ስም መገንባቱንና በርካታ ቱሪስቶች ተመራጭ 
እንዳደረጉትም ይገልፃል። በዚህም የኢትዮጵያን ተወዳጅ 
መስህቦች የማስተዋወቅ ስኬታማ አፈፃፀም እንዳለው 
ይናገራል። የሀገር ገፅታን ከመገንባት ባሻገር የውጭ 

ምንዛሬ በማምጣት በኢኮኖሚው ላይ የድርሻውን 
ተፅእኖ በመፍጠር ላይ እንደሚገኝ ይናገራል።  ከቅርብ 
ጊዜ ወዲህ በኮሮናና በሀገሪቱ ልዩ ልዩ ክፍሎች በተከሰተ 
ግጭት ሥራው መቀዛቀዝ ቢያሳይም ድርጅቱ ተፅእኖውን 
ተቋቁሞ እየሠራ እንደሆነ ይናገራል። 

‹‹ኢትዮጵያ በቱሪዝም ዘርፍ በርካታ ሀብት አላት፤ 
ነገር ግን ተደራሽ አድርገነው እየሠራንበት አይደለም›› 
የሚለው የግራንድ ኢትዮጵያ ሥራ አስኪያጅ፤ እርሱ 
በአካባቢ ሳይወሰን ራሱን በሁሉም የኢትዮጵያ ክፍሎች 
የሚገኙ መስህቦችን ለዓለም ለማስተዋወቅ እና አዳዲስ 
ፅንሰ ሃሳቦችን ለማስረፅ እየሠራ መሆኑን ይናገራል። 

በተለይ ከዚህ ቀደም ተደራሽ ያልሆኑ ሀብቶች 
ከአካባቢው ማህበረሰብ ጋር የተቆራኙ የጉብኝት 
ዓይነቶችን በማስለመድ (ማህበረሰብ አቀፍ ቱሪዝም) 
የሀብቱ ባለቤት የሆኑ ዜጎች ቀጥታ ተጠቃሚ የሚሆኑበት 
እድል ለመፍጠር እየሠራ መሆኑን ይናገራል። ቱሪስቶችም 
የገጠሩን ሕይወት በተግባር የሚያዩበትና ራሳቸውም ልክ 
እንደ ሀገሬው ሰው ለተወሰኑ ቀናት የሚኖሩበትን የጉብኝት 
ዘይቤ ከዚህ ቀደም የሠራበት እንደነበረ አስታወሶ፣ 
አሁንም ይህንን አጠናክሮ እንደሚቀጥል ይገልፃል።

የሀገር ውስጥ ቱሪዝም በበቂ ሁኔታ እንዳልተሰራበት 
የሚገልፀው ወጣት ሳሙኤል፤ ድርጅቱ በዚህ ዘርፍ ላይ 
ለመሥራት እቅዶችን ይዞ እየተንቀሳቀሰ መሆኑን ይናገራል። 
በተለይ ከመንግሥትና የግል መሥሪያ ቤቶች ጋር ቀጥታ 
ግንኙነት በመፍጠር ጎብኚዎች ሀገራቸውን እንዲያውቁ፣ 
በሥራ የተጨናነቀ አእምሯቸውን እንዲያፍታቱ አድሉን 
እየፈጠሩ መሆናቸውንም ጠቁሟል። ኢትዮጵያውያን 
የራሳቸውን የተፈጥሮ፣ የባህል፣ የታሪክና ልዩ ልዩ እሴቶች 
የመጎብኘት ልምድ እንደሌላቸው በመግለፅ የድርጅቱ 
ቀዳሚ አላማ ይህንን ባህል መቀየር እንደሆነ ይናገራል። 

የድርጅቱ መሥራችና ሥራ አስኪያጅ ወጣት 
ሳሙኤል በቱሪዝም ዘርፍ ላይ አንድ ድርጅት ብቻ 
በማሰብ ተጠቃሚ ለመሆን እንደማይሰሩ ይናገራል። 
ይልቁንም አስጎብኚ ባለሙያዎች፣ ሆቴሎች፣ የአካባቢው 
ማህበረሰብ ከቱሪስቱ በሚገኝ ገቢ እንደየደረጃው 
ተጠቃሚ የሚሆንበትና በጥቅል በኢትዮጵያ ውስጥ 
ለውጥ የሚመጣበት መሠረት ለመጣል እየሠሩ መሆኑንም 
ያስረዳል። 

እንደ ሳሙኤል ገለፃ፤ ግራንድ ቱር ለቱሪስቶች ሙሉ 
የጉብኝት ጥቅል ያቀርባል። ይህም የመኪና ኪራይ፣ 
የሆቴል፣ የአየር ትራንስፖርት፣ የምግብ፣ በየአካባቢው 
ለሚገኙ አስጎብኚ ባለሙያዎች እና የአጃቢዎችን 
ያካትታል። 

ቱሪስቶች ወደ ኢትዮጵያ ከመምጣታቸው 
አስቀድመው ለድርጅቱ እንደሚያሳውቁና አስፈላጊውን 
ሁሉ ቅድመ ዝግጅት እንደሚያደርጉ በመጥቀስም፣ 
ዋናው የጉብኝት መርሃ ግብር ከመጀመሩ 10 እና 15 
ቀናት በፊት ዝግጅቱ እንደሚጠናቀቅ ይናገራል። 
ይህም ይበልጥ ተመራጭ እንደሚያደረገው ያስረዳል። 
ቱሪስቶች የኢትዮጵያን ባህላዊ፣ ተፈጥሯዊ፣ ታሪካዊና 
የአርኪዮሎጂካል አካባቢዎችን መጎብኘት ሲፈልጉ 
በቀጥታ ከግራንድ ኢትዮጵያ የአስጎብኚ ድርጅት ጋር 
እንደሚገናኙም ይናገራል። 

ሥራ አስኪያጁ ድርጅቱ የማህበረሰቡን እሴቶች 
በማስተዋወቅ፣ ለዜጎች የሥራ እድል በመፍጠር የራሱን 
ዐሻራ እየጣለ እንደሆነም ይገልጻል።  ይህ መንግሥት 
ከቅርብ ጊዜ ወዲህ ለመዳረሻ ልማት ከሰጠው ትኩረት ጋር 
ሲደመር የኢትዮጵያን የቱሪዝም ዘርፍ ዓለም ከደረሰበት 
የእድገት ደረጃ ለማድረስ ጉልህ ሚና እንደሚኖረው 
ይናገራል። 

‹‹እኛ ዲፕሎማት ነን፤ ከአንድ አምባሳደር 
አንተናነስም›› የሚለው የግራንድ ኢትዮጵያ አስጎብኚ 
ድርጅት ባለቤትና ሥራ አስኪያጅ፤ በኢትዮጵያ ሰላም 
እንዲመጣ መሥራት፣ የሀገራችን ገፅታ እንዳይበላሽ 
ከቱሪስቶች ጋር መልካም ግንኙነት መፍጠርና በጎ በጎውን 
ስለ ሀገር ማሳየት እንደሚጠበቅ ይስገነዝባል። የእርሱ 
ድርጅትም ይህንን እንደ ዋንኛ እሴት ይዞ እንደሚንቀሳቀስ 
ጠቅሶ፣ ላለፉት 13 ዓመታትም ይህንኑ ተግባር በስኬት 
ሲያከናውን መቆየቱን ነግሮናል። 

በግሉ ወጣቶች ሥራ እድል እንዲያገኙና በእውቀት 
ራሳቸውን እንዲያበቁ እንደሚያግዝ ጠቅሶ፣ በተለይ 
በበርካታ የበጎ ፍቃድ ተግባራት ላይ ማህበራዊ ኃላፊነትን 
ከመወጣት አንፃር እንደሚሳተፍ  ወጣት ሳሙኤል 
አስታውቋል፤ ሁሉም የድርሻውን ሲያበረክት ሀገርን 
ማሳደግ ይቻላል የሚል መልእክቱንም አስተላልፏል።

 

ወጣት ሳሙኤል ታደሰ

ፖለቲካና ወቅታዊ

ውሳኔ

አስመረት ብስራት

ተጋብተው አብረው መኖር የጀመሩት በ2004 
ዓ.ም ነበር። በፍቅር ተሳስበው በጓደኝነት ቆይተው 
በመጨረሻም  በሀገር ወግ ሽማግሌ ተልኮ ነበር 
የተጋቡት። የሚዋደዱ የሚመስሉ ባልና ሚስቶች 
ነበሩ። ስሞቻቸውን በቁልምጫ መጠራራት መለያቸው 
ነበር። ከቁልምጫ አልፎ በስም መማማል የየእለት 
ተግባራቸው ነው። ሲደነግጡ እንኳን ‹‹እገልዬ ድረስ፤ 
ድረሽ›› የሚለው ከአፋቸው አይጠፋም። መዋደዳቸውን 
በአደባባይ የሚያሳዩት ባልና ሚስት ቤታቸው ሲገቡ ግን 
በተቃራኒው ወደ ንዝንዝና ጭቅጭቅ ዓለም ይገባሉ።

በውሃ ቀጠነ ጠብ የሚቀናቸው እነዚህ ሰዎች 
ለመጣላትም ለመታረቅም አፍታ የማይቆዩ ዓይነት 
ባልና ሚስቶች ነበሩ። እሷ የቤት እመቤት እሱ ደግሞ 
ለፍቱ አዳሪ ቋሚ ሥራ ያልነበረው ሰው ነበር። ያገኟትን 
ተካፍለው በልተው በመደሰት ፈንታ መጣላት፤ ወዲያው 
ደግሞ ታርቆ መሳቅ የየእለት ተግባራቸው ነበር።

ባልየው ሥራ ሲወጣ ሚስቱን በጥርጣሬ 
ስለሚመለከት በሂደት ሥራ እርግፍ አድርጎ ወደ መተው 
ተቃረበ። ሥራ ወጣሁ ቢልም መለስ ብሎ ሚስቱን 
ሲሰልል ስለሚውል የእለት ገቢያቸው ተመናምኖ ከእጅ 
ወደ አፍ የሆነ ሕይወት ውስጥ ገቡ። ያን ጊዜ ሚስትየው 
"እኔ አረብ ሀገር ሄጄ ሰርቼ ልምጣ" በማለት ለመሄድ 
ተዘጋጀች።

ቤተሰብ የሚወዳት ወጣት አግብታ፤ ወልዳ፤ 
ከብዳ ትኖራለች ብለው  ሲያስቡ ባገባች ማግስት 
አረብ ሀገር ለመሄድ ማሰቧ በጣም ቢያስከፋቸውም 
ውሳኔዋን ላለመጫን ዝምታን መረጡ። የአረብ ሀገር 
ጉዞዋን ለመጀመር  ከቤት ስትወጣ ግን ባለቤቷ ለያዥ 
ለገናዥ አስቸግሮ ነበር። በእንባ የተሸኛኙት ባልና ሚስት 
ጠባቸውን ርግፍ አድርገው በፍቅር ማውራት ጀመሩ። 
ሚስትም ወደ አረብ ሀገር አቀናች::

ከአረብ ሀገር መልስ
በሸገር ከተማ አስተዳደር ገላን ክፍለ ከተማ አንዶዴ 

ወረዳ ውስጥ አቶ ከተማ አልዩ እና ወይዘሮ ይቅናሽ ባይሳ 
የተባሉ ጥንዶች ከ2004 ጀምሮ እስከ 2010 ዓ.ም ድረስ 
አንድ ልጅ አፍርተው በትዳር አብረው ይኖሩ ነበር።

በእነዚህ ዓመታት ውስጥ  ከ2004 ዓ.ም እስከ 
2007 ዓ.ም ሚስት ወይዘሮ ይቅናሽ ወደ አረብ ሀገር 
ሄዳ ነበር:: አረብ ሀገር በሄደችበት ወቅት የሰራቸውን 
እየላከች ባለቤቷም እያጠራቀመ ጥሪት አፍርተው ነበር። 
ከአረብ ሀገር ስትመለስም በደስታ ተቀብሏት በሞቀው 
ቤታቸወ መኖር ጀመሩ። ባልየው ቋሚ ሥራ ባይኖረውም 
የተቻለውን ያህል እየሞከረ የተጠራቀመው ገንዘብ 
እስኪያልቅ ድረስ በደስታ ኖሩ። 

በዚህ መካከል ትዳራቸው በልጅ ተባረከ። አንድ 
ወንድ ልጅ ወላጆች ሆኑ። ልጅ ሲመጣ ፍላጎቶቻቸው 
ሲጨምሩ እጅ ማጠር ጀመረ። ወትሮም በውሃ ቀጠነ 
የሚጣሉት ባልና ሚስቱ ማጣት ሲጨመርባቸው 
ጭቅጭቃቸው ስር እየሰደደ ለከፋ ፀብ መዳረግ ጀመሩ።

በዚህ መካከል ነው ወይዘሮ ይቅናሽ ማጣት 
ከሚያጣላን ተመልሼ አረብ ሀገር ሊሂድ የሚል ሃሳብ 
ያነሳችው። ወልደው ከብደው በኖሩባት ጎጆ ውስጥ 
ሰላም ማጣት ከሚሰፍን ያለውን ችግር ብቀርፍ ይሻላል 
በማለት ሃሳቧን ለባለቤቷ ተካፍላለች። ሚያዝያ 25 ቀን 
2010 ዓ.ም ነው ምሽት ላይ  ሚስት በድጋሚ ኮንትራት 
ስላላት ወደ አረብ ሀገር ለመሄድ ሃሳብ ብታቀርብም ባል 
ግን በዚህ ፍቃደኛ አልሆነም::

ያላለቀ ኮንትራት ስላላት በቀላሉ ሄዳ በሁለት 
ዓመታት ውስጥ እንደምትመለስና እስከዛ ልጃቸውን 
ተንከባክቦ እንዲያሳድግ ልታግበባው ብትሞክርም 
በምንም ሁኔታ ፍቃደኛ ሊሆን እንደማይችል በቁጣ 
ይናገራል።

ከሀገር መውጣት እንደማትችል እና እዚሁ አብረን 
መኖር አለብን በማለት በሃሳቧ እንደማይስማማ 
ያሳውቃታል፤ በዚህ  ከፍተኛ ጭቅጭቅ ውስጥ ይገባሉ። 
"ቤትህን በአግባቡ መምራት ሳትችል ከምሄድበት 
ልታስቀረኝ አትችልም" የሚል ንግግር ሚስትየው 

ለስድስት ዓመታት የተደበቀው ቀብር 

ስትናገር  ጭቅጭቁ እና አለመግባባቱ ከሮ ወደ ከፋ ፀብ 
ተቀየረ።

ባል ሚስቱ ብሶቷን እያነሳች ስትናገር ንዴቱን 
መቆጣጠር የተሳነው ባል አካፋ አንስቶ የሚስቱን 
ጭንቅላቷን ይመታታል። ሚስት በአንድ ምት ወድቃ 
ስትዘረር ባል በሕይወት ትኑር አትኑር የሚለውን 
ሳያረጋግጥ ቤት ውስጥ ጭቃ ለመመረግ የተቆፈረ የአፈር 
ጉድጓድ ውስጥ ከተታት::

የቤተሰብ ጥያቄ
ሚስት ከባሏ ጋር ስለነበረው ጭቅጭቅ ለቤተሰቦቿ 

ከመናገር ተቆጥባ ኖራለች:: ወላጆቿ ይጨነቃሉ በማለት 
የሆዷን በሆዷ ይዛ ቆይታለች:: በየእለቱ በትዳሯ ደስተኛ 
እንደሆነች ስለምታስመስል ልጃችን ክፉ ነገር ይገጥማታል 
ብለው አስበው አያወቁም ነበር።

በእለቱም ሁለት ዓመት ያለፈውን ልጇን ይዛ 
ቤተሰቦቿ ጋር ነበር የዋለችው። ወላጆቿ "እዚሁ እየሰራሽ 
ኑሪ ሰው ሀገር መሄድ የለብሽም" እያሉ ሲመከሯት 
ስለነበር የሆዷን በሆዷ ይዛ ምንም ሳትላቸው ትውላላች። 
ማታ ቤት ስትገባ ባሏ ሥራ እንዳጣና ምንም ገንዘብ እጁ 
ላይ እንደሌለ ሲነግራት ነበር፤ አረብ ሀገር የመሄዱን ሃሳብ 
ያነሳችው። 

ማጣት ደስታቸውን ከሚነጥቃቸው ልጇን ወላጆቿና 
ባለቤቷ እንዲያሳድጉት እሷ ደግሞ አማራጭ ያለችውን 
የአረብ ሀገር ሥራ ለመሥራት ወሰነች።

ውሳኔዋ ከባሏ ጋር ቢያጣላትም ነፍሴን ያሳጣኛል ብላ 
አላሰበችም ነበር። ለቤቷ ምሶሶ የሆነች መልካም ሚስትና 
እናት ለመሆን በማሰብ ልሥራ ማለቷ የትዳር አጋርዋን 
አስከፍቶት እጁን ያነሳብኛል ብላ አላሰበችም ነበር። ባል 
በደም ፍላት ሚስቱን በአካፋ መጥቶ ሲጥላትና ትኑር 
ትሙት ሳያረጋግጥ  ከወደቀችበት አንስቶ ወደ ጉድጓድ 
ሲጨምራት ዓይኑን አላሸም ነበር።

ሚስቱን ቀብሮ ምንም እንዳልተፈጠረ ከልጁ ጋር 
ገብቶ የተኛው ይህ ሰው ከወንጀሉ ነፃ መውጣቱን 
እንጂ የልጅነት ሚስቱን ማጣቱ አልከነከነውም  ነበር።  
የሚኖሩበት አካባቢ ቤተሰቦቿ ከሚኖሩበት ቦታ ትንሽ 
ራቅ ይል ስለነበር ሶስት ቀናት ቆይቶ ራሱን ካረጋጋ በኋላ 
ወደ ቤተሰቦቿ ሄደ።

 ከሶስት ቀን በኋላ ወደ ቤተሰቦቿ በመሄድ ልጃቸው  
ወደ አረብ ሀገር እንደሄደች ይነግራቸዋል፤ ቤተሰቦቿም 
‹‹እንዴት ሳትነግረን ሄደች?›› የሚል ጥያቄ  ላቀረቡለት 
ጥያቄ  ‹‹እንዳትሄድ  ስለከለከላችኋት ነው  ተደብቃ 
የሄደችው›› ብሎ  ያሳምናቸዋል:: እነሱም ይቅናት በማለት 
ጉዳዩን ይተውታል።

የተወለደው ልጅም እያደገ ሄደ። ቀን ቀንን እየወለደ 
ሲሄድ ልጃቸው ወደ ቤቷ አለመመለሷ ወላጆች ይጨነቁ 
ጀመር። አረብ ሀገር ሄደች ከተባለ በኋላ ለ6 ዓመት 
ያህል ቤተሰቦቿ ስለሷ ምንም ዓይነት  ስልክ አግኝተው 

አያውቁም ነበር። የወላጆቿ ፍቅር የሚያንሰፈስፋት ይች 
ሴት ሳትሰናበታቸው መሄዷ ሳያንስ ድምጿን ሳይሰሙ 
ለዓመታት መቆየታቸው ከነከናቸው።

ስለ ልጃቸው ምንም ዓይነት መረጃ ባለማግኘታቸው 
ተጠራጥረው ባልን ይጠይቁታል፤ ባልም እሱ ጋር 
እንደምትደውል እና የቤት እና የመኪና መግዣ 
እስኪሞላላት ወደ ሀገር እንደማትመለስ ይነግራቸዋል::

ያች እንኳን ወልዳ ይቅርና ሳትወለድ እንስፈስፍ 
የሆነችው ልጃቸው አንድም ቀን ስልክ ሳትደውል 
መቅረቷ ግራ ያጋባቸው ወላጆች ምላሹ አላረካቸውም:: 
ይህን ጉዳይ በደንብ ማጣራት እንዳለባቸው ይወስናሉ።

ቤተሰቦቿም በሁኔታው በድጋሚ ጥርጣሬ ውስጥ 
ስለገቡ ለፖሊስ ያመለክታሉ። ፖሊስም ጉዳዩን 
ለማጣራት  ኢሚግሬሽን እና ዜግነት ምዝገባ አገልግሎት 
ያመለክታሉ፤ በዚህም ወይዘሮ ይቅናሽ ወደ ሀገር ውስጥ 
መመለሷን እንጂ ከሀገር መውጣቷን የሚያመላክት መረጃ 
እንደሌለ ለፖሊስ መረጃው ይደርሰዋል::

የፖሊስ ምርመራ
ፖሊስ ኢሚግሬሽን እና ዜግነት ምዝገባ አገልግሎትን 

መረጃ ከያዙ በኋላ ምርመራ ጀመረ። የምርመራ ጅማሬው 
በቀጥታ ባለቤቷን በቁጥጥር ስር አውሎ ምርመራ 
ማጥራት ነበር። ምርመራው ሲጀመር አቶ ከተማ ሚስቱን 
ለስድስት ዓመታት  ቆፍሮ መቅበሩን እና ቤተሰቧን 
ሲያታልል እንደነበር  ቃል ይሰጣል:: በዚህ መሠረትም  
የግለሰቧ አስክሬንም ተቆፍሮ እንዲወጣ የኦሮሚያ ፖሊስ 
የወንጀል ምርመራ ክፍል ክትትል በማድረግ ለጳውሎስ 
ሆስፒታል ፓቶሎጂስቶች አስክሬኑን እንዲመረምሩ 
በመደረጉ የአስክሬንም ምርመራው ለፖሊስ ይደርሰዋል:: 
ፖሊስም ምርመራውን አጠናቅሮ ክስ ይመሰረት ዘንድ 
ለሸገር ከተማ ዓቃቤ ሕግ ይልካል።

የዓቃቤ ሕግ የክስ ዝርዝር
የሸገር ከተማ ፖሊስ እና የገላን ከተማ ፖሊስ 

ባደረጉት ምርመራ ባል ጥፋተኛ መሆኑ በመረጃ 
በመረጋገጡ የምርመራ መዝገቡን ለሸገር ከተማ ዓቃቤ 
ሕግ ተልኳል:: ዓቃቤ ሕግም በአቶ ከተማ ላይ  ከባድ 
የግድያ ወንጀል ክስ መስርቶበታል።

ዓቃቤ ሕገ በክስ ዝርዝሩ እንዳስረዳው በሸገር ከተማ 
አስተዳደር ገላን ክፍለ ከተማ አንዶዴ ወረዳ ውስጥ ይኖሩ 
የነበሩት ጥንዶች ከ2004 ጀምሮ እስከ 2010 ዓ.ም ድረስ 
አንድ ልጅ አፍርተው በትዳር አብረው ይኖሩ ነበር ።

በእነዚህ ዓመታት ውስጥ  ከ2004 ዓ.ም እስከ 2007 
ዓ.ም ሚስት ወደ አረብ ሀገር ሄዳ ነበር:: ከአረብ ሀገር 
ስትመለስ አንድ ልጅ ወልደው በመኖር ላይ ሳሉ ከቆይታ 
በኋላ ሚያዝያ 25 ቀን 2010 ዓ.ም ነው ምሽት ላይ  ሚስት 
በድጋሚ ኮንትራት ስላላት ወደ አረብ ሀገር ለመሄድ ሃሳብ 
ታቀርባለች ባል ግን በዚህ ፍቃደኛ አልሆነም::

ከሀገር መውጣት እንደማትችል እና እዚያው 

አብረን መኖር አለብን በማለት በሃሳቧ እንደማይስማማ 
ያሳውቃታል፤ በሁኔታው ወደ ከፍተኛ ጭቅጭቅ ውስጥ 
ይገባሉ፤  ጭቅጭቁ እና አለመግባባቱም ከሮ ባል አካፋ 
አንስቶ የሚስቱን ጭንቅላቷን ከመታት በኋላ በሕይወት 
ትኑር አትኑር  ሳያረጋግጥ ቤት ውስጥ ጭቃ ለመመረግ 
የተቆፈረ የአፈር ጉድጓድ ውስጥ ይቀብራታል:: 

ባል ከሶስት ቀን በኋላም ወደ ቤተሰቦቿ በመሄድ 
ልጃቸው ወደ አረብ ሀገር እንደሄደች ይነግራቸዋል፤ 
ቤተሰቦቿም እንዴት ሳትነግራቸው እንደሄደች 
ላቀረቡለት ጥያቄ እንዳትሄድ እናንተ ስለከለከላችኋት 
ተደብቃ ሄዳለች ብሎ ያሳምናቸዋል እነሱም ይቅናት 
በማለት ጉዳዩን ይተውታል::

በዚህ ሁኔታ ግን ለ6 ዓመት ያህል ቤተሰቦቿ ስለሷ 
ምንም ዓይነት መረጃ ባለማግኘታቸው ተጠራጥረው 
ባልን ይጠይቁታል ባልም እሱ ጋር እንደምትደውል 
እና የቤት እና የመኪና መግዣ እስኪሞላላት ወደ ሀገር 
አልመለስም  እንዳለችው ለቤተሰብ ይናገራል::

ቤተሰቦቿም በሁኔታው በድጋሚ ጥርጣሬ ውስጥ 
ስለገቡ ለፖሊስ ያመለክታሉ። ፖሊስም ጉዳዩን 
ለማጣራት  ኢሚግሬሽን እና ዜግነት ምዝገባ አገልግሎት 
ያመለክታሉ:: በዚህም ሚስት ወደ ሀገር ውስጥ 
መመለሷን እንጂ ከሀገር መውጣቷን የሚያመላክት መረጃ 
አልተገኘም።

የሸገር ከተማ ፖሊስ እና የገላን ከተማ ፖሊስ 
ባደረጉት ምርመራ ባል ጥፋተኛ መሆኑ በመረጃ 
በመረጋገጡ የምርመራ መዝገቡን ለሸገር ከተማ ዓቃቤ 
ሕግ ተልኳል:: ዓቃቤ ሕግም በአቶ ከተማ ላይ  ከባድ 
የግድያ ወንጀል ክስ መሰረተበት።

የሸገር ከተማ ፖሊስ እና የገላን 
ከተማ ፖሊስ ባደረጉት ምርመራ ባል 
ጥፋተኛ መሆኑ በመረጃ በመረጋገጡ 
የምርመራ መዝገቡን ለሸገር ከተማ 
ዓቃቤ ሕግ ተልኳል፡፡ ዓቃቤ ሕግም 
በአቶ ከተማ ላይ  ከባድ የግድያ 
ወንጀል ክስ መሰረተበት።

ተጠርጣሪው ጥፋተኛ ሆኖ በመገኘቱ 
የሸገር ከተማ አስተዳደር ከፍተኛ ፍርድ 
ቤት በዋለው የችሎት ውሎ ላይ ተከሳሽ 
ከተማ በእድሜ ልክ እስራት እንዲቀጣ 
ወስኗል።

ማረፊያ/ ትዝብት  
መዝናኛ

አዲስ ዘመን  ቅዳሜ ግንቦት 17 ቀን 2016 ዓ.ም

ዓለም አቀፍ 

አፍሪካዊ ሚዲያ ለምን አልኖረም?
ዋለልኝ አየለ

  የአፍሪካ ሕብረት ከተሠረተ 60ኛ ዓመቱን ጨርሶ 
እነሆ ዛሬ ግንቦት 17 ቀን 2016 ዓ.ም 61 ኛውን ጀመረ:: 
‹‹ለአፍሪካዊ ችግሮች አፍሪካዊ መፍትሔ›› የሚል መሪ 
ሃሳብ ቢኖረውም አፍሪካ ውስጥ ያሉ ችግሮችን ሳይፈታ 
እነሆ ወደ 100ኛ ዓመት ሊንደረደር ነው:: 

በ35ኛው የአፍሪካ ሕብረት የመሪዎች ጉባዔ 
ላይ የሕብረቱ መቀመጫ የሆነችው የኢትዮጵያው 
መሪ ጠቅላይ ሚኒስትር ዐቢይ አሕመድ(ዶ/ር) 
አፍሪካዊ ጉዳዮችን አጉልቶ የሚያሳይ የራሳችን ሚዲያ 
እንደሚያስፈልግ መናገራቸው ይታወሳል:: 

አዎ! ምዕራባውያን ሀገራትን ኃያል ያደረጋቸው 
መገናኛ ብዙኃን ነው:: እነዚህ ዓለም አቀፍ መገናኛ 
ብዙኃን የሚገኙት በምዕራባውያን እጅ ነው:: ዓለም 
አቀፍ ያደረግንባቸው ምክንያት ግን በመላው ዓለም 
የሚገኙ ነገሮችን ስለሚዘግቡ ነው እንጂ በይዘት 
የምዕራባውያን ናቸው:: የአፍሪካን ጦርነት ሲዘግቡ 
ምናልባት አካታችነት ሊመስለን ይችላል:: በተለይም 
የአፍሪካ ሀገራት ውስጥ የእርስበርስ ብሽሽቅ ስላለ 
እነዚህ የምዕራባውያን መገናኛ ብዙኃን ደካማ ጎን 
እየፈለጉ ሲዘግቡልን እውነተኛነታቸውና የሕዝብ 
ድምጽነታቸው ይመስለናል:: 

ያም ሆነ ይህ አሁን ዋናው ጥያቄ ለምን የእነርሱ 
ሚዲያዎች ገናና ሆኑ ሳይሆን ለምን አፍሪካስ ገናና 
ሚዲያ አይኖራትም የሚለው ነው መሆን ያለበት:: 

አፍሪካ ውስጥ እንደነ ቢቢሲ፣ ሲ ኤን ኤን፣ 
ሮይተርስ፣ አልጀዚራ፣ ዋሽንግተን ፖስት፣ ኒዮርክ 
ታይምስ፣  ዘ ጋርዲያን… የመሳሰሉ ዓለም አቀፍ ዝና 
ያላቸው መገናኛ ብዙኃን የሉም:: በህትመት መገናኛ 
ዘዴም ሆነ በብሮድካስት ያን ያህል ተፅዕኖ ፈጣሪ 
የሚባል የለም:: እነዚህ የምዕራባውያን መገናኛ ዘዴዎች 
እና አልጀዚራ ናቸው በመላው አፍሪካ እየተዘዋወሩ 
እነርሱ በሚፈልጉት መንገድ የሚዘግቡልን:: ለዚያም 

ነው አፍሪካ ችግሮቿ ብቻ የሚዘገቡት::
 የመላው አፍሪካን ሀገራት ነባራዊ ሁኔታ ማወቅ 

ባይቻል እንኳን ከኢትዮጵያ ነባራዊ ሁኔታ ተነስተን፤ 
በአፍሪካ ውስጥ ተፅዕኖ ፈጣሪ ሚዲያ መፈጠር 
ያልተቻለበትን ምክንያት መገመት ቀላል ነው፤ 
ምክንያቱም አብዛኞቹ የአፍሪካ ሀገራት ከኢትዮጵያ 
የባሱ እንጂ የተሻሉ አልሆኑም::  

ለበርካታ ዓመታት ከፍተኛ የሆነ የፖለቲካ 
ብሽሽቅና የመንግሥታት ፍርርቅ ነበር:: አፍሪካ ውስጥ 
ደግሞ መንግሥት በተቀያየረ ቁጥር ነውጥ አለ:: ከገዥው 
መንግሥት ጎን ለተቃወሞ የተደራጁ አካላት ይኖራሉ:: 
ይህም ገዥው መንግሥት የተረጋጋ እንዳይሆን 
ያደርገዋል:: በዚያ ላይ የገዥዎቹ መንግሥታት ባህሪም 
ነፃነትን የሚፈቅድ አይደለም::

  በእነዚህ ምክንያቶች የመንግሥት መገናኛ ብዙኃን 
የመንግሥት ልሳን ሲሆኑ የግል መገናኛ ብዙኃን ደግሞ 
(በተለይ በኢትዮጵያ ነባራዊ ሁኔታ) ጭፍን ተቃዋሚና 
ግጭት አቀጣጣይ ይሆናሉ:: ይባስ ብሎም የተቃዋሚ 
ፓርቲዎች የእርስበርስ መወነጃጀል አለ:: ስለዚህ በሀገር 
ውስጥ ያሉትን መገናኛ ብዙኃን የሀገሬው ሕዝብ 
አያምናቸውም:: 

አንድ መገናኛ ብዙኃን ተፅዕኖ ፈጣሪና ተወዳጅ 
የሚሆነው ደግሞ መጀመሪያ በሀገሩ ሕዝብ ተወዳጅና 
ታማኝ ሲሆን ነው:: የሀገሩ ሕዝብ ካጣጣለውና ከናቀው 
ዓለም ለምን ብሎ ይቀበለዋል?

አፍሪካዊ ሚዲያ እንዲኖረን ከማን ምን ይጠበቃል 
ከተባለ ሁሉም ነገር ከሁላችንም ነው የሚጠበቀው:: 
ሁሉም ነገር ከሁላችንም ቢጠበቅም ከመንግሥትና 
ከሕዝብም ብለን ልንለየው እንችላለን:: ከመንግሥት 
ነፃነት መስጠት ከሕዝብ ደግሞ በራስ ሀገር ተቋም 
መኩራትና የራስን ማመን:: 

 እያየነው ያለው ነገር ግን ብሽሽቅ ነው:: አንዳንዱ፤ 
መንግሥትን ምንም እንከን የማይወጣለት አድርጎ 
ይሠራል፤ አንዳንዱ ደግሞ መንግሥትን የሀገር ጠላት 

አድርጎ ይሠራል:: ይህ አይነት መካረር የሚያዳክመው 
የሚዲያ ተቋምን ብቻ ሳይሆን ሁሉንም ነገር ነው፤ ራሱ 
ፖለቲካውንም ነው::

ሌላውና ትልቁ መሰናክል ደግሞ በተለይም 
የህትመት ሚዲያው ላይ የተጋረጠው የወረቀት 
ውድነት ነው:: የ2010 ዓ.ም ለውጥ እንደመጣ ብዙ 
የግል ጋዜጦች ተጀምረው ነበር:: ፖለቲካው ላይ 
ምንም ለውጥ ሳይመጣ እነዚህ ጋዜጦች ወዲያውኑ 
ከሰሙ:: በዚህ ጉዳይ ላይ እኔው ራሴ ዘገባ ሰርቼ ነበር:: 
የአዲስ ዘይቤ ጋዜጣ ዋና አዘጋጅ አቤል ዋቤላ በወቅቱ 
የሰጡኝ መልስ፤ ጋዜጣዋ የወረቀት ዋጋውን መቋቋም 
አቅቷት እንደተዘጋች ነው:: ቀጥሎም ሌሎች ጋዜጦች 
እየተዘጉ ሄዱ:: የቀሩትም መጠናቸውን መቀነስ ጀመሩ፤ 
አንዳንዶችም በA4 ቅርጽ መታተም ጀመሩ:: 

ይህ የሆነው እንግዲህ በነፃነት ማጣት ብቻ ሳይሆን 
በወረቀት ውድነት  ተዘጉ ማለት ነው፤ በሀገራችን 
የመገናኛ ብዙኃን ባህል ብዙም ስላልዳበረ አጋር 
የማግኘት ዕድሉም ጠባብ ነው:: 

በወቅቱ የተዘጉት ጋዜጦች አዘጋጆች የሰጡት 
አስተያየት፤ ነፃነት ቢኖርም በተዘዋዋሪ አሁንም 
በመንግሥት ቸልተኝነት እንደተቀዛቀዘ ነው:: 
አንዳንድ ነገሮች ከቀረጥ ነፃ ቢገቡ መንግሥትንም 
እንደሚያስመሰግኑት ምክረ ሃሳብ አቅርበው ነበር:: 

እንግዲህ ከሕዝቡም ከመንግሥትም ብዙ 
ይጠበቃል ስንል መንግሥትም አስቦበት ተገቢውን 
ድጋፍ ማድረግ፣ ሕዝብም ተገቢውን ድጋፍ ማድረግ 
ማለት ነው:: በኢትዮጵያ ውስጥ ተፅዕኖ ፈጣሪ ሚዲያ 
ከፈጠርን በአፍሪካ ብሎም በዓለም ተፅዕኖ ፈጣሪ 
ይሆናል ማለት ነው:: 

  የ‹‹ሲ ጂ ቲ ኤን›› ጋዜጠኛ የሆነው ግሩም ጫላ 
በአንድ ወቅት በሰይፉ በኢ ቢ ኤስ ፕሮግራም ላይ 
ቀርቦ አፍሪካዊ ሚዲያ የማቋቋም ዓላማ እንዳለው 
ገልጾ ነበር:: ይሄው ጋዜጠኛ ከአንድ ዓመት በፊት 
በፋና ቴሌቭዥን ቀርቦ ሲናገር ነበር:: የሚዲያው ዋና 

መቀመጫ የሚሆነው በአፍሪካ ሕብረት ዋና መቀመጫ 
አዲስ አበባ እንደሆነ ተናግሯል:: ይህንኑ በተመለከተም 
ጋዜጣዊ መግለጫ ሰጥቶ ነበር:: ሆኖም ግን እስከ አሁን 
ድረስ ምንም የተጀመረ ነገር አልሰማንም:: 

ቀደም ሲል እንዳልኩት አፍሪካዊ ተፅዕኖ ፈጣሪ 
ሚዲያ ለማቋቋም እኛ ኢትዮጵያውያን ቀዳሚ መሆን 
አለብን:: አባቶቻችን የአፍሪካ ሕብረት ዋና መቀመጫ 
ኢትዮጵያ እንድሆን ያደረጉትን ጥረት እኛም በዚህኛው 
መድገም አለብን:: ለዚህ ደግሞ አንዱና ዋናው ሥራ 
ብሽሽቅና ምቀኝነትን ማቆም ነው:: በፖለቲካው ውስጥ 
የሚታየውን መጠላለፍ እዚህ ውስጥ አለማስገባት ነው:: 

ይህን አፍሪካዊ ሚዲያ ለቋቋም በተለይም 
ጋዜጠኞች ከፍተኛ ሚና ሊወጡ ይገባል:: የበርካታ 
ዓመታት ልምድ ያላቸው አንጋፋ ጋዜጠኞች እና 
የቅርቡን የጋዜጠኝነት ሳይንስ የተማሩ ወጣት 
ጋዜጠኞች በጋራ ሊሠሩ ይገባል:: አንጋፋ የመገናኛ 
ብዙኃን ተቋማት (እንደ ኢትዮጵያ ፕሬስ ድርጅት፣ 
ኢትዮጵያ ብሮድካስቲንግ ኮርፖሬሽን፣ ኢትዮጵያ 
ዜና አገልግሎት እና የቅርቦቹ የግል መገናኛ ብዙኃን) 
ሙያዊና ቁሳቂ ድጋፍ ሊያደርጉ ይገባል:: 

ምንም እንኳን ዓለም አቀፍ ሚዲያ ሲሆን ሀገር 
ውስጥ ካሉን ሚዲያዎች የተሻለ የመሣሪያ ጥራትና 
አይነት እንደሚያስፈልገው ቢታወቅም ዳሩ ግን 
ሙከራው እንኳን ሲጠናከር አላየንም:: ዓለም አቀፍ 
ቋንቋዎችን የሚችሉ ጋዜጠኞች፣ የዓለም አቀፍ 
ግንኙነት ልምድ ያላቸው ሰዎች ድጋፍ ቢያደርጉ ታስቦ 
የነበረው ነገር እውን ይሆን ነበር:: የጠቅላይ ሚኒስትር 
ዶክተር ዐቢይ አሕመድ ዶ/ር  ሃሳብ በአጭር ጊዜ ተሳካ 
ማለት ነው::  ይህ ቢሳካ ደግሞ ፉክክር ስለሚኖር 
የሀገር ውስጥ ሚዲያዎቻችንም ጠንካራ የመሆን ዕድል 
ይኖራቸዋል:: ሀገር ወዳድ ነን የሚሉ ሁሉ ልባዊ የሀገር 
ፍቅር ቢኖራቸው ይሳካ ነበር:: ‹‹የአፍሪካ ሕብረት 
መቀመጫ ነን›› እያሉ ከመፎከር እንዲህ አይነት ነገሮችን 
ማጠናከር! 

በጋዜጣው ሪፖርተር

በጂቡቲ የወባ በሽታን በከፍተኛ ሁኔታ እያዛመቱ 
ያሉ ወራሪ የወባ ትንኞችን ለመግታት በአስር ሺዎች 
የሚቆጠሩ በዘረ መል ምህንድስና የተሻሻሉ የወባ ትንኞች 
ተለቀቁ።

መቀመጫውን ዩናይትድ ኪንግደም ባደረገው 
ኦክሲቴክ ባዮቴክኖሎጂ ኩባንያ ዘረመሉ የተሻሻለው እና 
የማይናደፈው ወንዱ አኖፌሌስ ስቴፈንሲ የተሰኘው የወባ 
ትንኝ ከሱ የሚፈለፈሉት የወባ ሴት ትንኞች በሽታውን 
ማሰራጨት ከሚችሉበት ጊዜ ቀደም ብሎ የሚገድል ዘረ 
መል ይዟል።

ሴት የወባ ትንኞች ብቻ ናቸው በመንደፍ 
ወባን እና ሌሎች በቫይረስ የሚተላለፉ በሽታዎችን 
የሚያስተላልፈው። በምስራቅ አፍሪካ እንደዚህ አይነት 
የወባ ትንኞች ሲለቀቁ ለመጀመሪያ ጊዜ ሲሆን በአፍሪካ 
ደግሞ ለሁለተኛ ጊዜ መሆኑ ታውቋል።

ተመሳሳይ ቴክኖሎጂ በብራዚል፣ በካይማን ደሴቶች፣ 
በፓናማ እና በህንድ በተሳካ ሁኔታ ጥቅም ላይ ውሏል 
ሲል የአሜሪካ የበሽታ መቆጣጠሪያ እና መከላከያ ማዕከል 
(ሲዲሲ) ገልጿል።

  እ.አ.አ ከ2019 ወዲህ በዓለም ዙሪያ ከአንድ ቢሊዮን 
በላይ ዘረመላቸው የተሻሻሉ የወባ ትንኞች መለቀቃቸውን 
ሲዲሲ ተናግሯል። የመጀመሪያዎቹ የወባ ትንኞች በጅቡቲ 
ከተማ ዳርቻ በምትገኘው አምቡሊ አካባቢ ሐሙስ ዕለት 
ተለቀዋል።

ይህ ሙከራ በኦክሲቴክ ሊሚትድ፣ በጂቡቲ 
መንግሥትና መንግሥታዊ ድርጅት ባልሆነው ማህበር 
ሙትዋሊስ አጋርነት የተተገበረ ነው።

 "የማይናደፉ፣ በሽታን የማያስተላልፉ ጥሩ ትንኞች 
አዘጋጅተናል። እነዚህን ትንኞች ስንለቅ ከሴት ትንኞች 
ጋር ግንኙነት ይፈጥራሉ” ሲሉ የኦክሲቴክ ኃላፊ ግሬይ 
ፍራንድሰን ለቢቢሲ ተናግረዋል።

በጂቡቲ  የወባ ስርጭትን ለመከላከል ዘረመላቸው የተሻሻሉ የወባ ትንኞች  ተለቀቁ
በቤተ ሙከራ የሚመረቱት እነዚህ የወባ ትንኞች 

ከሴት ወባ ትንኞች ጋር ግንኙነት ካደረጉ በኋላ ከነሱ 
የሚፈለፈሉት ሴት ወባ ትንኞች እንዳያድጉ የሚያደርግ 
“ራስን የሚገድብ” ዘረ መል ይዘዋል።

ከፕሮጀክቱ በስተጀርባ ያሉት የሳይንስ ሊቃውንት 
እንደሚሉት ከሆነ በሕይወት የሚተርፉት ወንድ የወባ 
ትንኞች ብቻ ናቸው። እ.አ.አ በ2018 በቡርኪና ፋሶ 
ከተለቀቁት እና መሃን ወንድ ትንኞች በተቃራኒ በጅቡቲ 
የተለቀቁት ዘራቸውን ማስቀጠል የሚችሉ ናቸው።

ትንኞቹ የተለቀቁት የጅቡቲ ፍሬንድሊ ሞስኪቶ 
ፕሮግራም አካል የሆነው ሲሆን ይኸውም በሀገሪቱ 
በ2012 ለመጀመሪያ ጊዜ የታዩትን አኖፌሌስ ስቴፈንሲ 
የተባሉትን የወባ ትንኝ ስርጭት ለመግታት ነው።

ሀገሪቱ ወደ 30 የሚጠጉ የወባ በሽተኞችን ብቻ 
በመዘገበችበት ወቅት በሽታውን ለማጥፋት ከጫፍ 
ላይ የደረሰች መስላ ነበር። ከዚያን ጊዜ ወዲህ በሀገሪቱ 
የወባ ተጠቂዎች ቁጥር እየጨመረ ሄዶ በአውሮፓውያኑ 
2020 ወደ 73 ሺህ ከፍ ብሏል። አፍሪካ ውስጥ ዝርያው 
በኢትዮጵያ፣ ሶማሊያ፣ ኬንያ፣ ሱዳን፣ ናይጄሪያ እና ጋና 
ይገኛል።

ስቴፈንሲ የተባለው ዝርያ መጀመሪያ የተገኘው 
በእስያ ሲሆን ለመቆጣጠር በጣም ፈታኝ ነው። ከባህላዊ 
የመቆጣጠሪያ ዘዴዎች ማምለጥ የሚችል የከተማ ትንኝ 
ተብሎም ይጠራል። በቀንም ሆነ በሌሊት የሚናደፉ እና 
ፀረ-ተባይ መድሃኒቶችን የሚቋቋሙ ናቸው።

   የጅቡቲ ፕሬዚዳንት የጤና አማካሪ የሆኑት ዶ/ር 
አብዱሊላህ አህመድ አብዲ ለፋይናንሺያል ታይምስ 
እንደተናገሩት ከሆነ የመንግሥት ዓላማ "ባለፉት አስርት 
ዓመታት በጅቡቲ የተከሰተውን የከፋ የወባ ስርጭት 
በአስቸኳይ ለመቀልበስ" ነው።

  ቡህ አብዲ ካይሬ (ዶ/ር) “ከረዥም ጊዜ በፊት ወባ 
በእኛ ማህበረሰብ ውስጥ በጣም አልፎ አልፎ የሚከሰት 
ነገር ነበር። አሁን በመላው ጅቡቲ የወባ ህሙማን በየዕለቱ 

እያየን ነው። በአስቸኳይ ምላሽ መስጠት ያስፈልጋል” 
ብለዋል።

አዲሱን የወባ መከላከል ፕሮጀክት ለማስፈጸም 
የተወሰነው ጅቡቲ ከአንድ ሚሊዮን በላይ ሕዝብ 
የሚኖርባት ትንሽ ከተማ በመሆኗ በቀላሉ መጀመሩን 
አዘጋጆቹ ተናግረዋል።

“ወባ ጤንነታችንን የሚጎዳ ከባድ በሽታ ነው። እነዚህ 
ትንኞች እንዴት እንደሚረዱን ለማየት ሰዎች እየጠበቁ 
ናቸው” ሲሉ በህብረተሰቡ በማዘጋጀት ሲሳተፉ የነበሩት 
እስማኤል ለቢቢሲ ተናግረዋል።

   የዘረመል ልውጥ ህያዋን ፍጥረታት አፍሪካ ውስጥ 
አወዛጋቢ ናቸው። የአካባቢ ጥበቃ ቡድኖች በሥነ-ምህዳር 
እና በነባር የምግብ ሰንሰለት ላይ መዘዝ ሊኖረው ይችላል 
በሚል አስጠንቅቀዋል። የኦክሲቴክ ኃላፊው ፍራንስደን 

ግን ከ10 ዓመታት በላይ በአካባቢ እና በሰው ጤና ላይ 
አሉታዊ ተጽእኖ ስለማሳደራቸው አልተመዘገበም ይላሉ።

"የእኛ ትኩረት በአካባቢ ውስጥ የምንለቀው 
ማንኛውም ነገር ደህንነቱ የተጠበቀ እና በጣም ውጤታማ 
መሆኑን ማረጋገጥ ነው። ምንም የአካባቢ ተጽዕኖ 
የላቸውም። መርዛማ ያልሆኑ እና አለርጂ የማያስከትሉ 
ልዩ ዝርያዎች ናቸው” ብለዋል።

ከተሳካ እስከሚቀጥለው ዓመት ድረስ በሰፊ ቦታ ላይ 
ሙከራዎችን በማድረግ ትንኞቹን ወደ ተግባር ማሠማራቱ 
ይቀጥላል።

ወባ በዓለም አቀፍ ደረጃ በየዓመቱ ቢያንስ 600 
ሺህ ሰዎችን ይገድላል። ከሚሞቱት ሰዎች ከአስሩ ዘጠኙ 
ከሰሃራ በታች ባሉ የአፍሪካ ሀገራት ውስጥ እንደሚገኙ 
የዓለም ጤና ድርጅት አስታውቋል።

 



መሠረተ ልማት  
ኢኮኖሚ

የመዲናዋ የኮሪደር ልማት ሥራዎች
- የቃል በተግባር መገለጫዎች 

በኃይሉ አበራ

የአዲስ አበባ ከተማ እንደ ስሟ ውብ የሚያደርገውና 
አዲስ የልማት እሳቤ ይዞ የመጣው የከተማዋ የኮሪደር 
ልማት ሥራ በርካታ አዳዲስ ነገሮች ተካተውበት 
በፍጥነት መካሄዱን ቀጥሏል:: ከተማ አስተዳደሩ በገባው 
ቃል መሠረትም በቅርቡም የተወሰነው የኮሪደር ልማቱ 
አካል ግንባታ ተጠናቆ ለትራፊክ ክፍት ተደርጓል::  

ሰፋፊና ውብ ዘመናዊ የተሽከርካሪ፣ የእግረኛ 
እንዲሁም የብስክሌት መንገዶች በተጨማሪ የውሃ፣ 
የኤሌክትሪክ፣ የቴሌኮምና የፍሳሽ ማስወገጃ መሠረተ 
ልማቶች ተቀናጅተው እየተገነቡለት የሚገኝ ነው:: 
ይህን ልማት ዘመናዊ የግብይትና የተለያዩ አገልግሎት 
መስጫ ሕንፃዎች፣ በርካታ የተሽከርካሪ ማቆሚያዎች 
ደረጃቸውን በጠበቁ መልኩ ግንባታዎች እየተከናወነ 
ይገኛል። 

በተከታታይ ክትትልና ድጋፍ እየተከናወነ ያለው 
ይህ ልማት፣ በየ15 ቀኑ የከተማ አስተዳደሩን ከንቲባን 
ጨምሮ በከተማ አስተዳደሩ ከፍተኛ ባለሥልጣናት 
እየተገመገመ ይገኛል። ሰሞኑንም የኮሪደር ልማት ሥራ 
ሂደቱ በከፍተኛ የመዲናዋ አመራሮች ተጎብኝቷል ከንቲባ 
አዳነች አቤቤ ይህንኑ በኮሪደር ልማቱ እንቅስቃሴ 
አፈጻጸም ላይ የተደረገውን ግምገማ መሠረት አርገው 
ሲገልጹ፤ የኮሪደር ልማቱ አጠቃላይ የአፈጻጸም ሂደት 
በጥሩ ደረጃ ላይ እንደሚገኝ አመልክተዋል። 

ከንቲባዋ እንደገለጹት፤ የኮሪደር ልማቱ በአንድ ጊዜ 
በአንድ ከተማ ላይ መልማት ከሚችለው፣ ከሚታሰበውና 
ከተለመደውም ርዝመትና ስፋት በላይ ነው። በርካታ 
መንገዶችን ወደ ስታንዳርድ ማምጣት ተችሏል። 
በመዲናዋ እግረኛና ተሽከርካሪ የሚገፋፋበትን ታሪክ 
የማስቀረት ሥራ ተሠርቷል። በአጠቃላይ 48 ኪሎ 
ሜትር የሚሆን የተሽከርካሪ፣ 96 ኪሎ ሜትር የሚሆን 
የእግረኛ፣ ከ100 ኪሎ ሜትር በላይ የሳይክል መንገዶች 
በዚህ የኮሪደር ልማት ብቻ እየለማ ነው:: በአምስት 
ዓመት ይለማል ተብሎ ከታሰበው የሳይክል መንገድ 
ግማሹን በእነዚህ ሦስት ወራት ውስጥ ብቻ በማልማት 
ማጠናቀቂያ ምዕራፍ ላይ ማድረስ ተችሏል። 

‹‹በኮሪደር ልማቱ ለመንገዶችም አስፈላጊዎቹ 
መሠረተ ልማቶች እንዲሟላላቸው እየተሠራ ነው›› 
ያሉት ከንቲባ አዳነች፣ በ48 ኪሎ ሜትር ላይ በተሠራው 
የኮሪደር ልማት የአውቶቡስ እንዲሁም የታክሲ 
መጫኛና ማውረጃ፣ ማቆሚያ እንዲሁም የመኪና 
ማቆሚያዎችን ጨምሮ 48 የሚሆኑ ተርሚናሎች 
ተካተው መሠራታቸውን ጠቅሰዋል። ይህም የመንገድን 
ደህንነት በማስጠበቅ በኩል በከተማዋ መሠረታዊ 
ለውጥ እንደሚያመጣ ነው የጠቆሙት። 

እንደእርሳቸው ማብራሪያ፤ በአጠቃላይ ከ240 
ኪሎ ሜትር በላይ የመንገድና ተያያዥ መሠረተ 
ልማት፤ 70 የከተማን ውበት የሚጨምሩ የሕዝብ 
መናፈሻ ስፍራዎች፣ ፋውንቴኖችና የአረንጓዴ 
ስፍራዎች፣ የመዝናኛና የመናፈሻ ቦታዎች፣ የልጆች 
መጫዎቻና የሕዝብ ፕላዛዎች፣ 120 የሚሆኑ የመፀዳጃ 
ቤቶች ግንባታዎች እየተከናወኑ ናቸው። የከተማዋን 
ማዘጋጃቤታዊ አገልግሎቶች ደረጃ ከፍ የሚያደርጉ 
የፍሳሽ ማስተላለፊያዎች፣ ከተማዋን የሚመጥኑ 
የደኅንነት ካሜራዎች፣ የ‹‹ብልህ›› ትራንስፖርት ሥርዓት 
ማሳለጫዎችን በመሬት ውስጥ የመዘርጋት ሥራዎችም 
ይገኙበታል። በተሽከርካሪ መንገድ ላይ መንገደኛ 
የሚጓዝበት፣ ታክሲ ያወርድ ይጭንና እዚያው ያቆም 
የነበረበት፤ በዚህ የተነሳም መንገዱ የሚጠብበትን ታሪክ 
ያስቀራል። ይህ በኮሪደሮቹ የተጀመረው ሥራ በመላ 
ከተማዋ እየሰፋ መሄድ ይኖርበታል። 

ሌላው በመዲናዋ የአዳዲስ መሠረተ ልማት ግንባታ 
አካል የሆኑት የሕዝብ መዝናኛ ቦታዎችና ለተለያዩ 
አገልግሎቶች የሚውሉ ሕንጻዎች ግንባታዎች በኮሪደር 
ልማቱ መካተታቸው ነው። በእዚህ የኮሪደር ልማት ሥራ 
ብቻ ከ70 በላይ የሚሆኑ በትራንስፖርት መጠበቂያዎች 
አካባቢ የሕዝብ ማረፊያዎች፤ የምግብና የመጠጥ 

አገልግሎቶች በቀላሉ የሚገኝባቸው ስፍራዎች፣ 
የአረንጓዴ ቦታዎችን ማልማት ተችሏል። 

በአራት ኪሎ እና በቦሌ ድልድይ አካባቢ እግረኞች 
ከተሽከርካሪ ጋር ሳይጋፉ፣ ምንም አይነት የአደጋ ስጋት 
በማያገኛቸው ሁኔታ መንገዶችን የሚያቋርጡባቸው 
የምድር ውስጥ መተላለፊያ መንገዶች እየተገነቡ 
መሆናቸውንም ከንቲባዋ ጠቅሰዋል። በእነዚህ ሁሉ 
ከተማዋን የማዘመን እና የመለወጥ ለነዋሪዎቿ ምቹና 
ዓለም አቀፍ ተወዳዳሪነቷን የተጠበቀች መዲና የማድረግ 
ሥራዎች እየተከናወኑ መሆናቸውን አስታውቀዋል:: 

ይህን ግዙፍ መሠረተ ልማት ምንም አይነት 
እርዳታና የተለየ ድጋፍ ከሌላ አካባቢ ሳይፈለግ 
በሀገሪቱና በከተማዋ አቅም በማልማት ትልቅ ታሪክ 
ማስመዝገብ መቻሉንም ጠቅሰው፤ የሀገርን ብልፅግና 
በመዲናዋ በማሳያነት እውን በማድረግ ይህ ተጨባጭ 
ሥራ እየተሠራ መሆኑን ተናግረዋል። 

የኮሪደር ልማቱ ከንቲባዋን ጨምሮ በከተማዋ 
አስተዳደር የተለያዩ ከፍተኛ ኃላፊዎች የሚመራ ሲሆን፤ 
ከንቲባዋ ከሚያስተባብሩት የኮሪደር ልማት አካባቢዎች 
የአራዳ ክፍለ ከተማ አንዱ ነው:: በክፍለ ከተማው 
ቴዎድሮስ አደባባይ አካባቢን ሳቢ እና ለቱሪዝም ምቹ 
የማድረግ ሥራ እየተሠራ መሆኑንም ከንቲባ አዳነች 
ጠቅሰዋል። የተለያዩ የውሃ የውበት ሥራዎች፣ ‹‹ፋስት›› 
ምግቦች የሚገኙበት፣ የመኪና ባትሪና የተንቀሳቃሽ 
ስልክ ቻርጅ ማድረጊያ አገልግሎቶች በአካባቢዎቹ 
ተካተዋል ሲሉ ጠቅሰዋል። ከቴዎድሮስ አደባባይ እስከ 
አራዳ ሕንፃ ያለውን ጨምሮ አካባቢው ሳቢና የተሟላ 
አገልግሎት ያለበት እንዲሆን ተደርጎ በአዲስ መልኩ 
እየተሠራ መሆኑን አስገንዝበዋል። 

ከንቲባዋ እንዳስታወቁት፤ በአራዳ ኮሪደር 9 ነጥብ 
6 ኪሎ ሜትር መንገድ እየለማ ይገኛል፤ በዚህም ሦስት 
ረጃጅምና 10 መጋቢ መንገዶች እየተገነቡ ይገኛሉ። 
የኮሪደር ልማቱ በሚካሄድበት በአራዳ ክፍለ ከተማ 
በኢትዮጵያ የመጀመሪያ የሆኑትን አሮጌው ፖስታ ቤት፣ 
ሲኒማ ቤት፣ ቲያትር ቤት፣ ሆቴል እንዲሁም ማዘጋጃ 
ቤት ሕንጻን፤ በሌላ በኩል ደግሞ የአቡነ ጴጥሮስና 
የዳግማዊ አፄ ምኒሊክ ሐውልቶችና የአራዳ ጊዮርጊስ 
ቤተክርስቲያንን ጨምሮ በርካታ ታሪካዊ ቅርሶች አሉ:: 
ይህ ኮሪደር የቱሪስት መስሕብ መሆን እንደሚችል 
ታሳቢ ተደርጎ እየለማ ነው:: ይህ ሁሉ አካባቢ 
የተሽከርካሪ፣ የእግረኛና የሳይክል መንገዶች እንዲሁም 
ተያያዥና ለአካባቢዎቹ ውበትን የሚጨምሩ ሥራዎችን 
በማካተት እንዲለማ፤ ታሪክ የማጉላት ሥራዎች 
እየተከናወኑ ናቸው::

ተመጣጣኝ አገልግሎት ለመስጠት እንዲቻልም 
ለሕንጻዎች እድሳት እየተደረገ መሆኑንም ከንቲባዋ 
አስታውቀዋል:: እድሳት እየተደረገላቸው ከሚገኙ 
ሕንጻዎች መካከል የኢትዮጵያ ኤሌክትሪክ አገልግሎት 

ሕንፃ አንዱ መሆኑን አስታውሰው፣ ሕንጻው ለንግድ 
አገልግሎት እንዲውሉ ከሚደረጉ ሕንጻዎች አንዱ 
መሆኑንም ጠቅሰዋል። አንበሳ ጫማ ያለበት ሕንጻም 
እንዲሁ ከስር ለንግድ እንዲውል ለማድረግ የሚያስችል 
እድሳት እየተደረገለት መሆኑ ተጠቁሟል:: 

በእነዚህ ሕንጻዎች የሚሰጡ አገልግሎቶች ምሽት 
ጭምር ክፍት እንደሚሆኑም ጠቅሰው፣ ለአካባቢው 
ውበትንም የሚጨምሩ እንዲሆኑ ተደርገው እንዲሁም 
ከዓድዋ ሙዚየም ጋር የሚጣጣም አገልግሎትና 
ውበት እንዲኖራቸው ተደርገው እየለሙ መሆናቸውን 
አስታውቀዋል። አዲስ የተገጠሙት የመንገድ ላይ 
መብራቶችም ውበትና ስክሪን ብቻ የሚኖራቸው 
እንዳልሆኑም ተናግረው፣ የደህንነት ካሜራ ጭምር 
የሚገጠምላቸው መሆናቸውን አመልክተዋል። 

ከንቲባ አዳነች እንዳሉት፤ በኮሪደር ልማቱ ከሚያዝያ 
እስከ ግንቦት ወር መጨረሻ ይጠናቀቃሉ ከተባሉትና 
ለሕዝብ ቃል ከተገቡት የመንገድ መሠረተ ልማቶች 
መካከል አንዱ የአራት ኪሎ ራስ መኮንን ድልድይ 
ነው። ከቴዎድሮስ አደባባይ እስከ መሐሙድ ሙዚቃ 
ቤት ያለው ሁለተኛው ሲሆን፤ ሦስተኛውም የቀይ 
ባሕር መንገድ የሚባለው ከአብርሆት ቤተመጽሐፍት 
ፊት ለፊት እስከ ደጎል አደባባይ የሚዘልቀው ነው። 
አራተኛው የሜክሲኮ መንገድ ነው። ቃልን በተግባር 
መጠበቅ በተባለው መሠረት መንገዶቹን ለአገልግሎት 
ክፍት ማድረግና መንገድ ላይ የሚሠራውን መሠረተ 
ልማት ማጠናቀቅ ተችሏል። 

በተለይ ከቴዎድሮስ አደባባይ እስከ ዓድዋ 
ድል መታሰቢያ ከደጎል አደባባይ እስከ ቀይ ባሕር 
ኮንደሚኒየም፣ ከአራት ኪሎ እስከ ቅድስት ማሪያም 
መገንጠያ፣ ከሜክሲኮ አደባባይ እስከ ሳርቤት ያሉት 
ሥራዎች መጠናቀቃቸውን ጠቅሰው፣ ቀሪዎቹንም 
እንዲሁ ዓመታት ይፈጅ የነበረውን ሥራ በአዲሱ የሥራ 
ባሕል በተያዘላቸው ጊዜ ለማጠናቀቅ እየተሠራ መሆኑን 
አስረድተዋል።

እንደእርሳቸው ማብራሪያ፤ ከ400 በላይ ሕንጻዎች 
እንዲታደሱ ተደርገዋል፤ እየታደሱም ናቸው:: የከተማዋን 
ደረጃ የሚመጥኑ የቀለምና የመብራት ሥራዎችና ሌሎች 
በርካታ ግንባታዎች እየተካሄዱ ናቸው። በግንባታ ላይ 
የሚገኙት ሥራዎች ሲጠናቀቁ አዲስ አበባ እንደ ስሟ 
ውብ፣ አበባ፣ ለነዋሪዎቿ ምቹ እንዲሁም እየጨመረ 
የመጣውን የመዲናዋን ዓለምአቀፍ የስበት ማዕከልነት 
በማሳደግ ተመራጭ የቱሪስት መዳረሻ ለማድረግ 
የተሰነቀውን ራዕይ በማሳካት ረገድ የላቀ ሚና 
ይጫወታሉ። 

ከአራት ኪሎ በእንግሊዝ ኤምባሲ መገናኛ አካባቢ 
ያለውን የኮሪደር ልማት ሥራ የሚያስተባብሩት የአዲስ 
አበባ ከተማ አስተዳደር ምክትል ከንቲባና የኢንዱስትሪ 
ልማት ቢሮ ኃላፊ አቶ ዣንጥራር አባይ በበኩላቸው 

እንደተናገሩት፤ እርሳቸው የሚያስተባብሩት የኮሪደር 
ልማቱ አካል በሆነው የአራት ኪሎ አደባባይ አካባቢ 
አንድ ግዙፍ ፕላዛ እየተገነባ ነው። ፕላዛው 32 ያህል 
ሱቆች የሚኖሩት ሲሆን፤ ሱቆቹን እየጎበኙ ከሥላሴ 
አቅጣጫ ባለው መግቢያው ጀምሮ ወደ ስድስት ኪሎ 
ለመውጣት የሚያስችል በግራና ቀኝ ሰዎች እየተዝናኑ 
አገልግሎቶችን የሚያገኙበት ግዙፍ የኮንስትራክሽን 
ሥራ እየተከናወነ ይገኛል። በአራት ኪሎ የድል ሐውልት 
ፊት ለፊት በኩል ፋውንቴይን ያለውና በግራናይት 
ፊኒሺንግ በጥሩ ሁኔታ የሚገነባ ለሕዝብ ክፍት የሚሆን 
ግዙፍ ፕሮጀክትም እየተካሄደ ነው። 

የአራት ኪሎ አደባባይ የምድር ውስጥ 
መተላለፊያም ሰዎች ወደ ሚፈልጉት አቅጣጫ 
መተላለፍ የሚያስችላቸው የስፍራውን ቅርጽ በጠበቀ 
መልኩ ዲዛይን ተደርጎ የተሠራ መሆኑን ምክትል 
ከንቲባው ጠቅሰው፣ በዚህ ውስጥ የሚተላለፉ ሰዎች 
የሚፈልጓቸውን አገልግሎቶች ማግኘት የሚችሉባቸው 
ትላልቅ ሱቆች፣ አንዳንዶቹም በከተማዋ ካሉት ሱቆች 
በተሻለ ሁኔታ ስፋት ያላቸውና ለሥራ ምቹ በሆነ 
መንገድ የተዘጋጁ መሆናቸውንም አስታውቀዋል። 

ይሄንንም ፕሮጀክት ከሰኔ 2016 ዓ.ም በፊት 
በማጠናቀቅ ለሕዝብ ክፍት ለማድረግ የሚያስችል ሥራ 
እየተሠራ መሆኑን አመልክተዋል። ከአራት ኪሎ እስከ 
ግንፍሌ ጫፍ ድረስ ያለው የብስክሌት መንገድና የታይል 
ሥራም እየተጠናቀቀ መሆኑን ተናግረው፣ በአካባቢው 
ግሬደርና እስካቫተር የተንቀሳቀሰበት መሆኑን ጠቅሰው፣ 
ቀሪ የታይልና አስፓልት የማልበስ ሥራዎችም በቅርቡ 
እንደሚጠናቀቁ ጠቁመዋል። የግንፍሌ ፓርክም ራሱን 
ችሎ እንዲለማ እንደሚደረግ፣ ራስ አምባ ሆቴል ጨምሮ 
አብዛኛዎቹ ተራራ ላይ ያሉ ሕንጻዎችን የሚጠብቁና 
ዘለቄታዊነት ከግንዛቤ ያስገቡ ደጋፊ የግንብ ሥራዎች 
እየተከናወኑ መሆናቸውን አስታውቀዋል። 

እርሳቸው እንዳስታወቁት፤ እርሳቸው በሚያስተ 
ባብሩት የኮሪደር ልማት አካባቢዎች ዘመናዊ የሆኑ 
የመንገድ መሠረተ ልማቶች ሊኖራቸው የሚገቡ 
ሥራዎች እየተሠሩ ናቸው። ለእዚህም የኤሌክትሪክ 
አገልግሎት መስመር፣ የብልህ የትራንስፖርት ሥርዓት፣ 
የትራፊክና የመንገድ መብራቶች፤ የደህንነት ካሜራዎች 
ገጠማ ተከናውኗል። በአጠቃላይ በዚህ ኮሪደር መስመር 
13 የሚሆኑ የአውቶቡስ እና የታክሲ ተርሚናሎች አሉ። 
ከአራት ኪሎ እስከ ቀበና ያለውን ሥራ በሦስት ወር 
ውስጥ ለማጠናቀቅ ቃል በተገባው መሠረት ለመጨረስ 
ርብርብ እየተደረገ  ነው። 

የውበትና የአረንጓዴ ልማት ሥራ ግንባታዎች 
በሌሉባቸው ቦታዎች ላይ ግንባታዎች እየተካሄዱ 
ይገኛሉ:: ግንባታዎች ባሉባቸው ቦታዎች እድሳቶች 
እየተጠናቀቁ ይገኛሉ:: በዚህ ሂደትም ለረጅም ጊዜ 
ግንባታቸው ቆሞ የነበረ ሕንጻዎች ጭምር ወደ ሥራ 
እየገቡ ናቸው። የሕንጻዎቹ ቀለምም አራት ኪሎና 
ፒያሳ አካባቢ ካለው ጋር በተመሳሳይ ሁኔታ የከተማዋን 
ደረጃ በጠበቀ መልኩ ከፊል ነጭ እና ግራጫ በሆኑ 
ቀለሞች እንዲቀቡም እየተደረገ ነው። የኮሪደር ልማቱ 
በሚካሄድባቸው መንገዶች የሚገኙ ሕንጻዎችን 
ለእግረኞች መተላለፊያ ምቹ ከማድረግ ጀምሮ 
ድልድዮችን እስከማስፋት የደረሱ ሥራዎች እየተሠሩ 
ናቸው:: 

አቶ ዣንጥራር እንዳሉት፤ የኮሪደር ልማቱ ከኬንያ 
ኤምባሲ በጫካ ፕሮጀክት አድርጎ ቪአይፒ መግቢያ 
ድረስ የሚከናወን ግንባታም ይገኝበታል:: የዚህ መንገድ 
ግንባታን አስፓልት የማጠናቀቅና ሳይት ነፃ የማድረግ 
ሥራዎች፣ በሚናሮል ሕንጻ አካባቢ የቆረጣ ሥራ 
እና የማፍረስ ሥራዎች ተሠርተዋል።  አሁን ደግሞ 
የታይልና የማጠናቀቂያ አስፓልት ሥራዎች እየተሠሩ 
ናቸው። ለእግረኛ፣ ለሳይክልና ለመሮጫ ትራክ ሥራ 
የሚያስፈልጉ ቦታዎች ነፃ እየተደረጉ ይገኛሉ። ይህም 
እስከ ደቡብ መውጫ ድረስ እስከ ስድስት ኪሎ ሜትር 
ይሆናል። በዚህ ላይ አራት ኪሎ ድረስ ያለው ሲደመር 
ፕሮጀክቱ 10 ነጥብ 26 ኪሎ ሜትር ይሸፍናል። 

       መጋቢ አዕምሮ
ማህበራዊ

አስናቀ ፀጋዬ

አንዳንድ ግዜ ብዙዎቻችን ‹‹ሀሳቤን መሰብሰብ 
አልቻልኩም፣ አንድ ነገር ላይ ትኩረት ማድረግ አቃተኝ፣ 
ከቀልቤ አይደለሁም›› ስንል እንደመጣለን:: የሃሳብ 
መበታተንና አንድ ቦታ አለመሆን የብዙዎች ችግር ነው:: 
ይህ ችግር ሰዎችን በእምነት ቦታ፣ በሥራ ቦታና ከሌሎች 
ሰዎች ጋር በሚያደርጉት ግንኙነት ሊገጥማቸው ይችላል:: 
አልፎ አልፎ ሰዎች ማታ በሚያመሹበት ሰዓት ላይ 
ሀሳባቸው ተበትኖ እንቅልፍም እስከማጣት የሚደርሱበት 
ሁኔታ ይፈጠራል:: ለመሆኑ የሃሳብ መበታተን የብዙ ሰዎች 
ችግር ነው ወይስ የጥቂቶች ብቻ? 

ለነዚህ ጥያቄዎች መልስ ከመስጠት በፊት ሃሳብና 
አዕምሮ ምን እንደሆኑ መረዳት ያስፈልጋል:: ሃሳብና 
አዕምሮ እንደማግኔትና ብረት ወይም እንደማግኔትና 
ማግኔት ናቸው:: ይሳሳባሉም፤ ይገፋፋሉም:: ይጠፋፋሉም፤ 
ይለማማሉም:: ለምሳሌ ሀሳብና የሌለው አዕምሮ ምንም 
ጥቅም ሊሰጥ አይችልም:: ሶፍትዌር እንደሌለው ኮምፒዩተር 
ሊቆጠር ይችላል:: ምክንያቱም አዕምሮ የፈጠረው ሀሳብን 
ለመቀበል፣ ለመረዳት፣ ለማስፋት፣ ለመጠቀም፣ ለመቀነስ፣ 
ለመጨረስ… ወዘተ ለተለያዩ በሃሳብ ላይ የበላይ እንድንሆን 
የተሰጠን የማንነታችን ክፍል ነው:: 

በሌላ በኩል ሀሳብ ደግሞ የራሱ ዓለም ያለው፤ ምን 
አልባት ከዚህ ከቁሱ ዓለም ጋር በተጓዳኝ የሚኖር አንዳንድ 
ሰዎች ደግሞ የራሱ ዓለም አለው ብለው የሚያስቡት ነው:: 
በርግጥ ሌሎች ሰዎች አዕምሯችን የሚፈጥረው ነገር ነው 
እንጂ አዕምሮ በሌለበት ቦታ ሀሳብ የለም ብለው ያስባሉ:: 
በሌላ አቅጣጫ ደግሞ አይ አዕምሮ ባይኖርም የሃሳብ 
ዓለም ሁልግዜ ይኖራል:: ለምሳሌ ዓይናችን ስላለ አይደለም 
ብርሃን የኖረው:: ብርሃን አለ ግን ዓይናችን ባይኖር ብርሃንን 
አንረዳም የሚሉም አሉ:: እኛ ጆሮ ስላለን አይደለም ድምፅ 
የተፈጠረው:: ድምፅም እንደብርሃን ጉልበት ሆኖ ይኖራል 
ግን በጣም የተወሰነውን የድምፅ መጠን ነው የሚሰማው 
የሚሉም አልጠፉም:: 

እንደውም አንዳንድ የሳይንስ ሊኂቃን ‹‹ከ20 እስከ 
20 ሺ ኸርዝ ነው የሰው ልጅ ሊሰማ የሚችለው ድምፅ፤ 
የማይሰማቸው ድምፆች ይበዛሉ›› ይላሉ:: ለዚህም 
ሬዲዮን፣ ቴሌቪዥን፣ ስልክና ሌሎችንም የኤሌክትሮኒክስ 
ውጤቶችን ፋብሪካዎች የሰው ልጅ መስማት በሚችለው 
ልክ ቀይረው ወደ ገበያ የሚያወጡት:: በተመሳሳይም 
ብርሃንን በተመለከተም የሰው ልጅ የማያያቸው በርካታ 
ብርሃኖች እንዳሉ በሳይንስ ሊኂቃኑ ይነገራል:: ለምሳሌ 
በጨለማ ግዜ ሰዎች የሚያዩበት መነፅርና ሌሎችም አይነት 
መነፅሮች አሉ:: ዓይናችንን ሊያጠፉ የሚችሉ ብርሃኖችም 
በብዛትም በአይነትም አሉ:: 

ስለዚህ ይህን ሁሉ ለማለት የተፈለገው ሃሳብ የእኛን 
አዕምሮ የሚፈጥረው ወይም የሚፈበርከው ሳይሆን ከእኛ 
አዕምሮ ውጪ ያለ ነገር ነው:: ነገር ግን እኛ አዕምሮ ያለንና 
ማሰብ የምንችል ፍጡራን እንደመሆናችን ለቁሱ ዓለም 
በመንካት፣ በመቅመስ፣ በመዳሰስ፣ በማሽተትና በተለያዩ 
መንገዶች በአካላችን ግንኙነት እንፈጥራለን:: በተለያዩ 
መንገዶች ከቁሱ ዓለም ጋር ግንኙነት ፈጥረን የቁሱን ዓለም 
እውንነት እንረዳለን:: እኛ ስላለን የቁሱ ዓለም ይኖራልን 
ብለን አናስብም:: እኛ ብንሞትም ይቀጥላል:: እሱን እንዴት 
እናውቃለን ካላችሁ ብዙ ከእኛም በፊት የነበሩ ሰዎች 
ሞተው የቁስ ዓለም ቀጥሏል:: 

ልክ እንደዚሁ የሀሳብ ዓለምም ነዋሪ፣ ዘላቂና ቀጣይ 
ነው:: ማንም ሰው ሀሳብ እኔ ላይ ብቻ ነው የሚመሠረተው 
ማለት አይችልም:: ከዚህ አንፃር ወደዋናው ነጥብ ሲመጣ 
ይህ በሀሳብ መበታተን፣ በሃሰብ መጥፋት፣ ሀሳብ ውስጥ 
ገብቶ ጭልጥ ማለት ወይም ደግሞ ከአንድ በላይ ሀሳቦች 
በአዕምሯችን ላይ መመላለስ አልያም በሆነ ሃሳብ ላይ 
መሽከርከሩ የመሳሰሉት ነገሮች ምንድን ናቸው? እንዴት 
ይመጣሉ? በምን መልኩስ እንከላከላቸዋለን? የሚሉትን 
ጥቄዎች መመለስ ያስፈልጋል:: 

እንግዲህ የመጀመሪያው የአዕምሯችንና ሃሳባችንን 
ተፈጥሮ መረዳት ያስፈልጋል:: እኛ በአብዛኛው ቁጥጥር 
ያለን ሃሳባችን ላይ ሳይሆን አዕምሯችን ላይ ነው:: ስለዚህ 
በአብዛኛው አዕምሯችን ላይ በምንሠራቸው ሥራዎች ነው 
ሀሳብን ልንገዛ፣ ልንመራ ወይም ልንጠቀምበትና በሃሳብ ብዙ 
ሳንናወጥ ለመኖር የምንችለው:: ወደአዕምሯችን ስንመጣ 
ደግሞ አዕምሯችን ሁለት አይነት ክፍሎች ይኖሩታል:: 
አንደኛው የአካላችን ክፍል የሆነው አንጎላችን ነው:: አንጎል 
ራስ ቅላችን ውስጥ ያለው ሁለት ኪሎ የሚጠጋ በመጠኑ 
ትንሽ የሆነ 2 ከመቶ  ክብደት ያለው የሰውነታችን ክፍል 
ነው:: 

ሀሳብን እንዴት መሰብሰብ ይቻላል?

አንጎል የነርቭ ሴሎች ክምችት ነው:: ወደ 30 ቢሊዮን 
የሚሆኑ ሴሎች አሉት:: በኬሚካልና በኤሌክትሪካል 
‹‹ኢምፐልስ›› የሚግባባ በጣም የረቀቅ የሰውነት ክፍልም 
ነው አንጎል:: የአንድ ሕፃን ልጅን አንጎል ወደ ኮምፒዩተር 
ለመቀየር ቢታሰብ ሦስት ፎቅ ኮምፒዩተር ያስፈልጋል:: 
ስለዚህ አንጎል በትንሽ ቦታ ላይ የተሰበሰብ ትልቅ ኃይል 
ያለውና በርካታ ነገሮችን መሥራት የሚችል የሰውነት ክፍል 
እንደሆነ ይነገራል:: ስለዚህ በዚህ አንጎላችን ላይ ባለው 
ሁኔታ ሃሳብ ይመሠረታል:: 

በሌላ በኩል ግን ይህ አንጎል ልክ እንደ ኮምፒዩተር 
‹‹ሀርድዌር›› ነው:: ስንፈጠር ቋንቋ የለውም:: ነገር ግን 
ቋንቋ የመማር ብቃት አለው:: ሌሎች ነገሮችም እያደጉና 
እየሰፉ የሚመጡት ከዛ በኋላ ነው:: በዚህ በአንጎል 
ላይ ደግሞ አዕምሮ የሚባል አካል አለ:: አዕምሮ ደግሞ 
ሃሳብን ከመረዳት፣ ከመሳል ጀምሮ ሃሳብን በአመክንዮ 
እስከማብላላት፣ እውቀት እስከማከማቸት፣ ጥበብ 
እስከማዳበር፣ አመለካከትና መነሳሳትን እስከመፍጠርና 
ሌሎችንም የተለያዩ ሥራዎችን የሚያከናውን በአንጎላችን 
ላይ የሚገኝ፤ ከአንጎልም በላይ የረቀቀ የማንነት ክፍል ነው:: 

ይህ አንድ እይታ ቢሆንም ታዲያ አንዳንድ ሰዎች 
በሰውነት ውስጥ ያለው አንጎል ብቻ ነው:: አንጎል ራሱን 
የሚገልፅበት መንገድ ‹‹ማይንድ›› ይባላል:: ስለዚህ ማይንድ 
ሥራዎችን አከናዋኝ እንጂ ራሱን የቻለ ነገር አይደለም ብለው 
ይከራከራሉ:: ሌሎች በእምነት ረድፍ ውስጥ ያሉ ደግሞ 
አንጎል እኮ ስንሞት እንደሌሎቹ የሰውነት ክፍሎች ማለትም 
ጉበት፣ ጨጓራና ሳምባ ጋር የሚበሰብስ ነው:: ግን አዕምሮን 
አይሞትም:: ወደ ቀጣዩ ዓለም ስንሄድ አንጎላችንን እንጂ 
አዕምሯችንን ጥለን አንሄድም ብለው ያምናሉ:: በየትኛውም 
ጎራ ሆኖ ግን እነዚህን ነገሮች አለማሰብ አይቻልም:: 

ስለዚህ እግራችንን መራመድ፣ በአንደበታችን መናገር፣ 
እጆቻችን ለመፃፍ እንደምናስተምረው አንጎላችንን 
ካላሠለጠነው በቀላሉ በሃሳብ የሚነዳ የሃሳብ መጫወቻ 
ይሆናል:: አዕምራችን ወይም አንጎላችን ከሀሳብ በላይ 
እንዲሆን ሥልጠና ይፈልጋል:: ማሰብና በሀሳብ ጭልጥ 
ብሎ መሄድ ይለያያል:: በሀሳብ አዕምሯችን ተወጥሮ 
ወይም ተሽከርክሮ ምንም ነገር ሳያመርት ከቆየ እያሰብን 
ነው ማለት አንችልም:: ማሰብ ዲስፕሊን ነው:: አንድ ሰው 
ስለደከመው ሠርቷል እንደማይባለው ሁሉ አንድ ሰው 
በሀሳብ ስለተናወጠ አስቧል አይባልም:: 

ሁለት አማራጭ ግን አለ:: ወይ ሀሳቡን እኛ ገዝተን 
ከገባው ከገባው ሃሳብ ተቀነባብሮ የሚወጣው ሀሳብ 
የተሻለና የሚጠቅም መሆን ማሰብ ነው:: ከዛ ውጪ ግን 
ሃሳቡ ሲገባና ሲወጣ ምንም ለውጥ የሌለው፣ በመሐል እኛን 
ካደከመን ባዶ ድካም ነው የሚሆነው:: ለምሳሌ አንድ ሰው 
ምግብ ሲበላ ምግቡን ከበላ በኋላ ከአፍ ጀምሮ እየተብላላ 

ወደጨጓራ ሄዶ የተወሰነው ወደሰውነት ገብቶ በመፈጨት 
ሂደት ውስጥ ይቀጥላል:: መጨረሻ ላይ አብዛኛው ምግብ 
በተለይ ፕሮቲንና ቅባት ያለባቸው ጠንከር ያሉ ምግቦች 
ለመፈጨት እስከአንጀት ድረስ መሄድ አለባቸው:: ምግቡን 
ለመፍጨት ጉበት፣ ቆሽትና አንጀት በራሱ የሚያመነጯቸው 
ብዙ ኢንዛይሞች አሉ:: እነዛ ተጠረቃቅመው መጨረሻ ላይ 
ትንሹ አንጀት መጨረሻ አካባቢ ሲደርሱ ፋቱ ወደ ፋቲ 
አሲድ፣ ፕሮቲኑ ወደ አሚኖ አሲድ፣ ካርቦኃይድሬቱም ወደ 
ግሉኮስ እየተቀየረ ወደ ሰውነታችን ውስጥ ይገባል::  ከዛ 
ቀሪው የሚወጣ ነው:: እሱ ደግሞ ወደ ትልቁ አንጀት ከሄደ 
በኋላ የሚጣለው ከመጣሉ በፊት ውሃ ይፈልጋል:: ስለዚህ 
መጨረሻ ላይ ውሃውን ሰውነት ወስዶ የቀረው ይወጣል:: 

እንግዲህ ይህ ሂደት በጣም ረጅም ነው:: ብዙ የሰውነት 
አካላት ተሳትፈውበት ነው እውን የሚሆነው:: አንጎላችንም 
ብዙ ክፍሎች አሉት:: ስለዚህ አንድ ሀሳብ ወደ አዕምሯችን 
ሲመጣ እንደ አንድ ሊበላ እንደተዘጋጀ ምግብ መሆኑን 
ማሰብ አለብን:: አንጎላችን ሃሳብን ማብላላት ካልቻለ 
ለምሳሌ አንድ የሦስት ወር ሕፃን ክትፎ ቢበላ አሚኖ 
አሲድ ማውጣት አይችልም እንደማለት ነው:: ይታመማል:: 
ተቅማጥ፣ ትውከትና ቁርጠት ያመዋል:: 

ስለዚህ ሃሳብም በመጀመሪያ ደረጃ ወደ አዕምሯችን 
የምናስገባውን ሀሳብ ነው መቆጣጠር ያለብን:: ከገባ በኋላ 
ልክ እንደማይስማማ ምግብ አዕምሯችን ላይ ብዙ ነገሮች 
ይፈጥራል:: የፈለግነውን ቪዲዮ እያየን፣ የፈለግነውን 
መጽሐፍ እያነበብን፣ ስናወራ እየዋልን አዕምሮዬ እምቢ 
አለኝ ልንል አንችልም:: ስለዚህ ሀሳብ ሃሳብን ለመሰብሰብ 
የመጀመሪያው ምክር የሚሆነው ወደ አዕምሮ የሚገቡ 
ሀሳቦችን መቆጣጠር ነው:: 

ብዙ ሰው ወደ አዕምሮው ምን እንደሚገባ 
አይቆጣጠርም:: ዝምብሎ በጆሮው፣ በዓይኑ፣ በተለያየ 
መንገድ የፈለገው ነገር ከገባ በኋላ አዕምሮው ሲያቅተው 
አዕምሮዬ ሀሳብን መቆጣጠር አቃተው ይላል:: በሁለተኛ 
ደረጃ ደግሞ ወደ አዕምሯችን የምናስገባቸውን ሀሳቦች 
መልክ መልክ ማስያዝ ያስፈልጋል:: ለምሳሌ ትምህርት ከሆነ 
በአቅማችን መማር አለብን:: በቂ እንቅልፍ ያስፈልገናል:: 
መርዛማና እንደ አልኮል የመሳሰሉ ነገሮችን መውሰድ 
የለብንም:: አዕምሯችንን ይበልጥ ከሚያጨናንቁና እንደ 
ኢንተርኔትና ሌሎችም ጌሞች ማራቅ  ይኖርብናል::

በሌላ በኩል ደግሞ አዕምሯችን ራሱን እንዲገዛ ሳይሆን 
የምናስበውን ነገር ወረቀትና እስክርቢቶ ይዘን ማስፈር 
አለብን:: ለምሳሌ አንዳንድ ግዜ የአካል ብቃት እንቅስቃሴ 
ማድረግ፣ የምናስበውን ሀሳብ ፅፎ ወደ ቁምነገር መቀየርና 
የመሳሰሉት ነገሮች የተበታተነ ሃሳብን ቦታ ለማስያዝ 
ይረዳሉ:: ከዚህ ውጪ ያልተፈቱ ጉዳዮች በተለይ ስሜት 
አዘል ሀሳቦች አዕምሮን በጣም የመቆጣጠር ኃይል 
አላቸው:: ቁጣ፣ ኅዘን፣ ፍርሃትና የመሳሰሉት ሌሎች ስሜት 
አዘል ሃሳቦችና ከግንኙነታችን ጋር ያልተፈቱ ግጭቶች፣ 
ስጋቶች፣ ያልተሠሩ ሥራዎች ካሉ ማወራረድና ማስተካከል 
ያስፈልጋል:: 

ከዚህ ባለፈ መንፈሳዊ ድጋፍም ስለሚያስፈልግ 
መንፈሳዊ መጽሐፍቶችን ማንበብ፣ ፀሎት ማድረግ 
አዕምሮን የማረጋጋት ባሕሪይ አለው:: ከሰዎች ጋር ቁጭ 
ብሎ መነጋገርና አዕምሮን ትኩረት ሰጪ በሆኑ ነገሮች ላይ 
ማድረግን መማርም ጠቃሚና የተበታተነ ሃሳብን ወደ አንድ 
ለማምጣት የሚያግዝ መንገድ ነው:: አዕምሯችን ከእኛ 
ቁጥጥር ውጪ ከመሆኑ በፊት ነገሩን ማስቆም የሚቻልበት 
የተወሰነ ግዜ ይኖራል:: 

እንደዚህ አይነት በሀሳብ ጭልጥ ብሎ የመሄድና የሃሳብ 
መበታተን ችግርን በቶሎ ካላስቆምነው ብዙ ከሄደ በኋላ 
ከእኛ ቁጥጥር ውጪ ይሆናል:: ችግሩ ከቁጥጥር ውጪ 
ከመሆኑ በፊት ለማስቆም ጥረት ማድረግም ያስፈልጋል:: 
ዋናው ነገር ግን አዕምሮን ቀስ እያሉ እያስተማሩ 
ወደሚፈለግበት ሁኔታ መመለስ ነው:: እንደድባቴና ሌሎች 
የአዕምሮ ችግሮች ከሆኑ ግን የጤና ባለሙያዎችን ማማከር 
ያስፈልጋል:: ያልተፈቱና ምክር የሚፈልጉ ጉዳዮች ካሉ 
ደግሞ የሥነ ልቦና ባለሙያዎችን ቀርቦ ማማከር የግድ 
ይላል:: 

ከዛ በተረፈ በቂ እንቅልፍ አለመተኛት፣ ድካምና 
ሌሎችም ያልተዘጉ የሕይወት መዝገቦችም ለሃሳብ 
በመበታተንና በአንድ ሃሳብ ላይ ላለመፅናት ምክንያት 
ሊሆኑ ስለሚችሉና አሁን ያለንበት ዘመንም በጣም 
አዕምሮን የሚደበድብ ከመሆኑ አኳያ ለብቻ ሆኖ የጥሞናና 
የአርምሞ ግዜ መውሰድም ሌላኛው አማራጭ ነው:: 
የተወሰነ ግዜ ለብቻ መሆንም አዕምሮን ለማረጋጋት እድል 
ይሰጣል:: 

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲስ ዘመን   ቅዳሜ ግንቦት 17 ቀን 2016 ዓ.ም

ለሀገራዊ ምክክሩ ስኬት ሁሉም የድርሻውን ይወጣ! የፅዱ ኢትዮጵያ መሠረትየአንድ ሀገር ሕዝቦች ለጋራ ዕድገት፣ ነፃነትና ሉዓላዊነት፣ በጥቅሉም ለሁለንተናዊ ደኅንነትና ብልጽግናቸው በጋራ 
የመቆማቸውን ያህል፤ በተለያዩ ማኅበራዊ፣ ኢኮኖሚያዊ ብሎም ፖለቲካዊ ጉዳዮች ምክንያት የማይግባቡባቸው 
ሁኔታዎች ይፈጠራሉ:: እነዚህ ያለመግባባቶች ደግሞ በሕዝቦች በዋናነትም የጉዳዩ አቀንቃኝና አራማጆች ችግሮቹን ቁጭ 
ብሎ ለመወያየትና ለመፍታት ባላቸው እሳቤና ቁርጠኝነት ልክ በአጭሩ ሊፈቱ፤ አልያም ወዳልተፈለገ ልዩነት ሊያመሩ 
ይችላሉ::

በዚህ ረገድ አለመግባባቶችን መክረው ወደመፍትሔ የደረሱ ሕዝቦች የመኖራቸውን ያህል፤ አለመግባባቶቻቸው 
ወደ ልዩነት፤  ልዩነቶችን ወደ ግጭትና የእርስ በእርስ ጦርነት ያስገባቸው ሕዝቦች ስለመኖራቸውም የታሪክ መዛግብት 
ያሳያሉ:: ይሄ አለመግባባት ወደ ልዩነት፣ ልዩነቱም ወደ ግጭትና ጦርነት ያመራባቸው ሀገራት ሕዝቦች ደግሞ፤ አንድም 
በድህነትና ኋላ ቀርነት ውስጥ የሚዳክሩ ሲሆኑ፤ ካልሆነም የጥንካሬያቸው ምንጭ የሆነውን አንድነታቸውን አላልተው 
ተበታትነዋል::

ኢትዮጵያም እንደ ሀገር፤ ኢትዮጵያውያንም እንደ ሕዝብ በዚህ መልኩ ሊገለጡባቸው የሚችሉ በርካታ ጉዳዮች 
አሉባቸው:: ምክንያቱም ኢትዮጵያውያን በአንድ ቆመው ወራሪን አሳፍረው ነፃነትና ሉዓላዊነታቸውን አጽንተዋል:: 
እውቀቶቻቸውን ደምረውም በዓለም ሥልጣኔ (በባሕል፣ በሥነጥበብና ሥነ ሕንጻ፣ በሥነጽሑፍና ሥነፈለክ፣ …) ውስጥ 
የሚጠቀስ ተግባርን ፈጽመዋል፤ ይሄንኑ የሚናገር ዐሻራንም አኑረዋል::

ከዚህ በተቃራኒው ደግሞ በተለያዩ ምክንያቶች የፍላጎትም ሆነ የአስተሳሰብ ልዩነትን በልኩ አጣጥሞ ከመጓዝ ጋር 
በተያያዙ የተፈጠሩ ቅራኔዎች አሉ:: እነዚህ ቅራኔዎች ደግሞ የርስ በርስ ግጭትን ብሎም ጦርነትን እንድናስተናግድ 
እያደረጉን ዛሬም ድረስ ዘልቀዋል::

እነዚህ አለመግባባቶች፣ ልዩነትና ቅራኔዎች ደግሞ ወደ ግጭትና ጦርነት የማምራታቸው ምክንያት፣ በችግሮቹ 
ዙሪያ ቁጭ ብሎ መነጋገርና መፍታት ባለመቻላችን ነው:: ዛሬም በዚህ መልኩ ለችግሮቻችን መነጋገርና መመካከርን 
ባለማስቀደማችን፤ አንዳንዶች ችግሮችን በጠብመንጃ መፍታት ይቻላል የሚል እሳቤን ይዘው ዘልቀዋል:: ለዚህም እንደ 
ሀገርም፣ እንደ ሕዝብም ከጦርነት አዙሪት መውጣት ተስኖናል::

ይሄን ከፍ ያለ ችግር፣ ከትናንት እስከ ዛሬም ዋጋ እያስከፈለን ያለ ጉዳይ ግን ከዚህ በኋላ ተሸክመነው ልንጓዝ አይገባም:: 
ይሄ ደግሞ የሕዝቦች ብቻ ሳይሆን የመንግሥትም ከፍ ያለ ፍላጎት ያለበት ጉዳይ ነው:: ለዚህም ነው ከለውጡ ማግስት 
ኢትዮጵያን እና ኢትዮጵያውያንን በኅብረ-ብሔራዊ የደመቀን አብሮነትና አንድነት አጽንቶ ለማዝለቅ ባለ መሻት ምክንያት፤ 
ኢትዮጵያውያን በልዩነቶቻቸውና ችግሮቻቸው ላይ ቁጭ ብለው እንዲመክሩ፣ ችግሮቻቸውን ፈትተው፣ ልዩነቶቻቸውንም 
አቻችለውና አጥብበው እንዲጓዙ የሚያስችላቸውን ዓውድ ለመፍጠር እንዲቻል ሀገራዊ ምክክር እንዲካሄድ ተወጥኖ ወደ 
ተግባር የተገባው::

በዚህ ረገድ እንደ ሀገር የተከማቹ እና አሁንም ድረስ የሚታዩ ችግሮችን በውይይት ለመፍታት እና ለሕዝቦች 
አብሮነት መጠናከር ሀገራዊ ምክክርን እንዲያመቻች የኢትዮጵያ ሀገራዊ ምክክር ኮሚሽን በአዋጅ ተቋቁሞ፤ ኮሚሽነሮች 
ተመድበውለት እና አደረጃጀት ተፈጥሮለት ወደሥራ ገብቷል:: በዚህም የቅድመ ዝግጅት ተግባራቱን አጠናቅቆ፤ በዝግጅት 
ጊዜ ተግባሩም አጀንዳ መረጣ ለማካሄድ በሚያስችለው ደረጃ ላይ ደርሷል:: ይሄን ካደረገ በኋላም ተጠባቂውን ምክክር 
ያካሂዳል::

በመንግሥት ጽኑ መሻትና ቁርጠኝነት ተወጥኖ፤ በኮሚሽኑ ኃላፊነትን ለመወጣት ባለ መነሳሳት ተጉዞ እዚህ ደረጃ ላይ 
የደረሰው የሀገራዊ ምክክሩ ሂደት ታዲያ፤ ተጠባቂው ምክክር ሊደረግ እና ተፈላጊው ውጤት ሊመጣ የሚችለው በኮሚሽኑ 
ትከሻ ላይ ብቻ ተንጠልጥሎ አይደለም:: ይልቁንም ከሁሉም ዜጋም ሆነ ተቋም ከፍ ያለ ሚናንም፣ ኃላፊነትንም  መወጣት 
ይጠይቃል::

ኮሚሽኑም ቢሆን ይሄንኑ ስለሚገነዘብ፣ በምክክር ሂደቱ ያግዙኛል፣ ተልዕኮዬን እንዳሳካ አቅም ይሆኑኛል 
ያላቸውን ባለድርሻዎች አብረውት እንዲሠሩ በሚችለው ሁሉ እየጣረ ነው:: ቀርቦ ያማክራል፤ ሀሳብ ይሰበስባል፤ አቅም 
ይገነባል፤ በሕግና አሠራሮች ላይ ያወያያል፤ ሁሉም ዜጋና ተቋም ስለ ኢትዮጵያ እና ኢትዮጵያውያን ችግሮች መፈታት 
የሚጠበቅባቸውን ኃላፊነት እንዲወጡ ደጋግሞ ያሳስባል::

በዚህ በኩል በየደረጃው ያለው ሕዝብ፣ የኃይማኖት ተቋማት፣ የሚዲያ ተቋማት፣ የፖለቲካ እና የተለያዩ ሲቪክ 
ድርጅቶች፣… ሁሉም በየፈርጃቸው ከፍ ያለ ኃላፊነት አለባቸው:: ለምሳሌ፣ የመገናኛ ብዙኃን፣ የሀገራዊ ምክክሩ እንዲሳካ 
በማድረግ በኩል ከፍ ያለ ኃላፊነት አለባቸው:: በዚህም ዜጎች ግንዛቤ ኖሯቸው በምክክሩ ሂደት ንቁ ተሳትፎ እንዲኖራቸው 
ለማስቻል መረጃ የመስጠት፣ የማስገንዘብ እና የመነጋገር ባሕልን ለማጎልበት የሚያስችሉ ዘገባዎችንና ፕሮግራሞችን 
መሥራት ይኖርባቸዋል::

በዚህ ረገድ መልካም ጅምሮች ቢኖሩም፤ አሁንም ግን ከኮሚሽኑ ከፍ ያለ ተግባርና ኃላፊነት፣ ከጉዳዩም ክብደት 
አኳያ ሲታይ ብዙ መሥራት ይጠበቅባቸዋል:: በተለይ ኮሚሽኑ ተግባሩን ለማጠናቀቅ የሚቀረው ጊዜ የአስር ወራት 
እድሜ ከመሆኑ አኳያ፤ ከመገናኛ ብዙኃኑም ሆነ ከመላው ሕዝብና ተቋም ከፍ ያለ የቤት ሥራ ይጠበቃል:: ይሄን ማድረግ 
የሚቻለውም ሀገራዊ ምክክሩ ከችግሮቻችን መውጫ መሆኑን ሁሉም መገንዘብ ሲችል እንደመሆኑ፤ ለምክክሩ መሳካት 
ሁሉም በዚሁ መንፈስ የድርሻውን ሊወጣ ይገባል!

እስመ ለዓለም   

አዲስ አበባ ከተማን ለነዋሪዎቿ፣ ለእንግዶቿ፣ ለጎብኚዎቿ 
ምቹ በማድረግ ሂደት በእጅጉ የሚያስፈልጓት ምንም ቀራቸው 
የማይባሉ ግዙፍና ውብ ሕንጻዎች፣ ሰፋፊ መንገዶች፣ 
የአረንጓዴ ስፍራዎች ብቻ አይደሉም፤ ከተማዋ ያረጁ ያፈጁ 
መንደሮቿ መታደሳቸውን፣ በአዲስ መልክ መገንባታቸውን፣ 
የውሃ የአሌክትሪክና የቴሌኮም አገልግሎቶቿ የተሳለጡ 
መሆናቸውን ብቻ አልነበረም የምትናፍቀው:: 

ከተማዋ መንገደኞቿ፣ እንግዶቿ በአጠቃላይ ሕዝቦቿ 
በአንቅስቃሴ ወቅት የሚገለገሉባቸው መፀዳጃ ቤቶችን በእጅጉ 
ሲፈልጉ ኖረዋል:: ሰውና ናቸውና ያሰቡት ቦታ ሳይደርሱ በፊት 
የሚያስፈልጋቸውን የመፀዳጃ ቤት አገልግሎት ባለማግኘት 
ተቸግረው ኖረዋል:: በዚህ ችግር የተነሳም ሳይወዱ በግድ 
የማይፈልጉትን አድርገዋል:: በየጥጋ ጥጉ ተፀዳድተዋል፤ 
የፍሳሽ መውረጃ ቦዮችን የአረንጓዴ ስፍራዎችን ላልተገባ 
ተግባር አውለዋል:: 

እነዚህ ዜጎች ማኅበረሰቡ ወይም መንግሥት የሕዝብ 
መፀዳጃ ቤቶችን በበቂ ሁኔታ ባለማዘጋጀታቸው/በአንዳንድ 
ስፍራዎች ደግሞ ጨርሶ ባለማዘጋጀታቸው/ሳቢያ ይህን አይነት 
ችግር ብቻ አልደረሰባቸውም:: ጥፋተኞቹ እነሱ ብቻ ተደርገው 
ተወቅሰዋል፤ በአንዳንድ ቦታዎች ደግሞ እዚህ አካባቢ 
መሽናት … ብር ያስቀጣል የሚል ማሳሳቢያ ተላልፋችኋል 
ተብለው የገንዘብ ቅጣት የተጣለባቸውም ጥቂት እንዳይደሉ 
ይገለጻል:: ከተማዋ በተከለከለ ስፍራ መፀዳዳትን በሚከለክሉ 
ማስታወቂያዎች ብትሞላም፣ መፀዳዳቱን ስትከለክል ኖራለች::

 በአንድ ወቅት ከአዲስ አበባ ከተማ ውጪ በሆነ አንድ 
ከተማ የገጠመኝን ላንሳላችሁ:: በአንድ ግቢ ውስጥ የቤቱን 
ባለቤት ጨምሮ በርካታ ነዋሪዎች ቤቶችን ተከራይተው 
ይኖራሉ:: ተከራዮች የሆነ ሰዓት ላይ ግቢ ውስጥ ተሰባስበው 
ይጫወታሉ:: አንድ ቀን ያንን ጨዋታቸውን ሞቅ አርገው 
ይዘዋል:: የግቢው አጥር በቀርከሃ ወይም ሽንበቆ የታጠረ ነው 
/ይህ አይነት አጥር በአካባቢው የቅርጮ አጥር ተብሎ ይጠራ 
ነበር/::  በጨዋታቸው መሐል አንድ ሰው ወደ አጥሩ ተጠግቶ/ 
ወደ እነሱ አቅጣጫ/ መሽናት ይጀመራል:: 

ከመካከላቸው አንዱ ወደ ሰውዬው ፊቱን መልሶ አንተ 
እዚህ ለምን ትሸናለህ ሲል በቁጣ ይጠይቀዋል:: ሰውዬም ‹‹ 
አሞኝ ነው›› ሲል ይመልሳል:: ‹‹ ቢያምህስ ለምን ትሸናለሀ 
የሚል መልስ ያገኘው ያ ግለሰብ ‹‹ያመመ ጊዜማ አልጋ ላይስ 
ይሸና አይደል›› ያለውና ሁሉኑም አድማጭ አስቆ ከቁጣቸው 
የመለሰው ገጠመኝ ታወሰኝ::

ሰዎች ሰዎች ናቸውና በመንገድ ላይ እያሉ መፀዳጃ ቤት 
ሊያስፈልጋቸው ይችላል:: መንገድ ላይ መፀዳዳትን አንዳንዶች 
ችግሩን ለጠጪዎች ብቻ ይሰጡታል:: እነዚህ የማኅበረሰበ 
ክፍሎች በዚህ በኩል ብዙ ስማቸው ሊጠራ ቢችልም፣ ሽንት 
መቋጠር የማይችሉ፣ መቋጠርም የሌለባቸው፣ የታመሙ 
መንገድ ላይ የሚሸኑበት ሁኔታ ሊገጥም ይችላል:: ሰው 
በፕሮግራም አይታመም:: 

በዚህ ላይ የጎዳና ተዳዳሪዎች፣ ሆቴል ቤቶችንና መሰል 
ተቋማትን ልገልገል ቢሉ የማይፈቀድላቸው፤ የከተሞችን 
መውጫ መግቢያ የማያውቁ በርካታ ሰዎች ይኖራሉ:: ሆቴል 
ቤቶች አገልግሎቱን እንዲሰጧቸው መጠየቅ የሚቸገሩ በርካታ 
ናቸው:: ሆቴል ቤቶችስ ቢሆኑ ከደንበኞቻቸው ውጪ ያለውን  
ሕዝብ ማስተናገድ ያለባቸውም አይመስለኝም::  

በተለይ ሰዎች በብዛት በሚንቀሳቀሱባቸው የከተማ 
ክፍሎች መፀዳጃ ቤቶች በበቂ ሁኔታ የግድ ማስፈለጋቸው 
ጥርጥር የለውም:: በተለይ በአዲስ አበባ ከተማ የመፀዳጃ 
ቤቶች ጨርሶ አልነበሩም አይደለም የምለው:: በየዘመኑ 
መፀዳጃ ቤቶች እንዲኖሩ ለማድረግ ስለመሞከሩ ብዙ 
አሻራዎችን መጥቀስ ይቻላል፤ ግን ጥቂትና የተወሰኑ ቦታዎች 
ላይ ነው የነበሩት:: 

የከተማዋን ስፋት ታሳቢ ያደረጉ የሕዝብ መፀዳጃ 
ቤቶች አልነበሩም:: በከተማዋ መልሶ ልማትና በተለያዩ 
ኢንቨስትመንቶች መስፋፋት ሳቢያ እንዲፈርሱ የተደረጉ 
መፀዳጃ ቤቶች በርካታ ናቸው:: እነዚህ መፀዳጃ ቤቶች 
የተተኩበት ሁኔታ ግን የለም፤ አገልግሎቱ በስፋት እንዲኖር 
ለማድረግ ይጀመራል፤ ግን ዘላቂ ተደርጎ አይሠራበትም:: 

በአንዳንድ ታክሲ ተራዎች አካባቢ ተንቀሳቃሽ መፀዳጃ 
ቤቶች ወደ ሥራ እንዲገቡ ተደርገው እንደነበር አስታውሳለሁ:: 
እነዚያ መፀዳጃ ቤቶች ሊስፋፉ ቀርቶ ጨርሶ ተጠርገው 
የጠፉበት ሁኔታ ነው የተመለከትነው::

 የአዲስ አበባ ውሃና ፍሳሽ አገልግሎት በመቶ ሚሊዮኖች 
በሚገመት ብር በከተማዋ የተለያዪ አካባቢዎች በርካታ 
የሚባሉ መፀዳጃ ቤቶችን፣ የንጹሕ መጠጥ ውሃ አገልግሎት 
ጭምር የተካተተባቸው መፀዳጃ ቤቶችን ገንብቶ ወደ ሥራ 
አስገብቶም ነበር:: ያ ወቅት በመፀዳጃ ቤት ግንባታ ትልቅ ሥራ 

የተሠራበት ወቅት ነበር:: አብዛኞቹ የተገነቡት በመንገድ ክልል 
ላይ እንደመሆኑ ከመንገድ ማስፋፋት ጋር ተያይዞ እየተነሱ 
ናቸው:: እሱም ቢሆን ግን በአንድ ወቅት በዘመቻ ተሠራ፤ 
ከዚያ በኋላ የከተማዋን መስፋፋት ታሳቢ ባደረገ መልኩ 
ሥራው እንዲስፋፋ ሲደረግ አልታየም:: 

እነሱም ቢሆኑ ታዲያ እንደ መፀዳጃ ቤትነታቸው ፀድተው 
ብዙ ርቀት አልተጓዘም:: መፀደጃ ቤት ተብለው ራሳቸውም 
ያልፀዱ ሆኑ:: ተገቢው እድሳት በወቅቱ የማይከናወንላቸው 
በመሆናቸው በጣም የቸገረው ካልሆነ በቀር የሚገለገልባቸው 
አይደሉም:: 

የችግሩ ስፋት ሌላ አማራጭ እንዲመጣ አድርጓል፤ 
በአንዳንድ አካባቢዎች ጀሪካኖችን በመቁረጥ መንገደኞች 
አገልግሎቱን ሲፈልጉ ገንዘብ እየከፈሉ የሽንት አገልግሎት ብቻ 
እንዲያገኙ እያደረጉ ይገኛሉ:: ይህ የሆነ ጥግና ዞር ያለ ስፍራ 
ላይ ጀሪካኖቹን በማስቀመጥ የሚሰጥ አገልግሎት አገልግሎቱ 
ግን ወንዶችን ብቻ ታሳቢ ያደረገ መሆኑም ሌላው ችግሩ ነው:: 

እነዚህ አገልግሎት ሰጪዎች በባሊ /በጀሪካን/ 
ያጠራቀሙትን ፍሳሽ የት ሊደፉት እንደሚችሉ ሲታሰብ 
ችግሩ የበለጠ አሳሳቢ መሆኑን እንረዳለን:: የሚደፉት በየፍሳሽ 
ማስወገጃ ቦዮቹ ሊሆን እንደሚችል ጥርጥር የለውም፤ የፍሳሹ 
ቀጣይ መዳረሻ ደግሞ ወንዞች መሆናቸው ሲታሰብ የፅዳት 
ጉዳይ በዋናዋ የሀገሪቱ መዲና አዲስ አበባ ከተማ ምን ያህል 
አሳሳቢ ደረጃ ላይ እንደደረሰ ከሚያመላክቱት መካከል 
ይጠቀሳል:: 

ከተሞቻችን በተለይ ዋና ዋና ከተሞቻችን ይህን መሠረታዊ 
ችግር ለመፍታት ዘላቂ ሥራ መሥራት ሲጠበቅባቸው ግን 
አልሠሩም:: በዚህ የተነሳ በተለይ የአዲስ አበባ ከተማን ገጽታ 
በእጅጉ አበላሽቶታል:: 

መንግሥት እጅግ በርካታ ሀገራዊ ግዙፍ ፕሮጀክቶች 
እያሉት የጉዳዩን አሳሳቢነት ከግምት ውስጥ በማስገባት ወደ 
ፅዱ ኢትዮጵያ ንቅናቄ መግባቱ ትክክልና ወቅታዊ ነው፤ ይህ 
ብቻም አይደለም፤ ለችግሩ ዘላቂ መፍትሔ  ለማስቀመጥም 
መሠረት የሚጥል ይሆናል:: 

በእዚህ ንቅናቄ ኅብረተሰቡን ለማሳተፍ በአንድ ጀምበር 
በዲጂታል ቴሌቶን በተካሄደ የገንዘብ ማሰባሰብ ሥራ 154 
ሚሊዮን ብር ገቢ ማሰባሰብ ተችሏል:: በማግስቱ ከ200 
ሚሊየን ብር በላይ ደርሷል:: ገንዘብ የማሰባሰቡ ተግባር 
አሁንም ድረስ እየተካሄደ የሚገኝ ይመስለኛል:: 

በእዚህ ንቅናቄ ደረጃቸውን የጠበቁ መፀዳጃ ቤቶች 
በከተማዋ የተለያዩ አካባቢዎች እንደሚገነቡ ይጠበቃል:: 
ጠቅላይ ሚኒስትሩ ሥራውን ከማስጀመርም በላይ ብዙ ርቀት 
እንዲደርስ ማድረግ የሚያስችል ሥራ አስጀምረዋል::  እነዚህ 
መፀዳጃ ቤቶች በቂ ማሳያዎች ናቸው ሊሆኑ የሚችሉት:: 

በየደረጃው ያሉ የመንግሥት አካላት፣ ክልሎች ከተማ 
አስተዳደሮች ባለሀብቶችን፣ መላ ኅብረተሰቡን፣ በጤና 
በከተማ ልማትና በመሳሰሉት ላይ የሚሠሩ መንግሥታዊ 
ያልሆኑ ድርጅቶችን በማስተባበር ይህን ሥራ የላቀ ደረጃ ላይ 
ማድረስ ይጠበቅባቸዋል:: 

ይህም ሥራ የሥራው የመጀመሪያው ምዕራፍ እንጂ 
የመጨረሻው አይደለም፤ ሥራው ዘላቂ መደረግ ይኖርበታል:: 
በከተማዋ ለቤቶች ልማት፣ ለገበያ፣ ለመናኸሪያ፣ ወዘተ ራሱን 
የቻለ ቦታ እንደሚዘጋጀው ሁሉ ለመፀዳጃ ቤቶችና አብረውት 
ለሚገነቡ አረንጓዴ ስፍራና ዕረፍት መውሰጃ ስፍራ የሚውል 
ቦታ በፕላን መመላከት፣ በካርታ ደረጃ መዘጋጀት ይኖርበታል:: 

በከተማዋ የት የት አካባቢ ላይ የሕዝብ መፀዳጃ ቤቶች 
ሊኖሩ እንደሚገባ መለየትም ይኖርበታል፤  ንቅናቄው ለመፀዳጃ 
ቤት የሚያስፈልጉ ቦታዎች ተለይተው እንዲቀመጡ፣ 
ደረጃቸውም የተጠበቀ እንዲሆን የሚያደርግ ዐሻራ ያኖራል 
ብዬ አምናለሁ:: 

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

መንግሥት እጅግ በርካታ ሀገራዊ 
ግዙፍ ፕሮጀክቶች እያሉት የጉዳዩን 

አሳሳቢነት ከግምት ውስጥ 
በማስገባት ወደ ፅዱ ኢትዮጵያ 

ንቅናቄ መግባቱ ትክክልና
 ወቅታዊ ነው

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

ሕይወት ከነሰንኮፉ  … 
መልካምሥራ አፈወርቅ 

ዕድገት ውልደቱ  ከለምለሙ የገጠር መንደር ውስጥ 
ነው:: ምዕራብ ሸዋ ዞን ኖኖ ወረዳ:: ሱሌማን እንደ ሀገሬው 
ባሕልና ወግ በሥርዓት ተኮትኩቶ አድጓል:: ለእናት አባቱ 
ታዛዥ ለቃላቸው ተገዢ ሆኖ:: እሱ ወላጆቹ ያሉትን 
ይሰማል፣ የተባለውን በአክብሮት ይፈጽማል:: በቤተሰቡ 
ዘንድ ተወዳጅ ነውና ምርቃትና ምሥጋና በረከቱ  ናቸው::  

ሱሌማን ግዛው መልካም ገበሬ ነው:: አርሶ ማደርን፣ 
ዘርቶ ማፈስን ከልጅነቱ ያውቀዋል:: ዕድሜው ሲደርስ 
ወላጆቹ ሊድሩት፣ ጎጆ ሊያወጡት ፈለጉ:: ‹‹እምቢኝ›› 
አላለም:: ለቃላቸው ታዛዥ፣ ለሀሳባቸው ተገዢ ሆነ:: ግዜው 
ሲደርስ  የልባቸውን መሻት ሞላ:: በወግ ማዕረግ ተድሮ  
የሦስት ጉልቻን ወግ ጀመረ:: 

  አባወራነት… 
አሁን ሱሌማን በቤቱ የወላጆቹ ልጅ አይደለም:: 

ከልጅነት ዓለም ወጥቶ የጎጆው አባወራ ሆኗል:: ባለቤቱ 
መልካምና ቅን  ሴት ነች:: ቤት ትዳሯን አክባሪ፣ ባሏን ወዳድ 
መሆኗ በእሱ ፊት ሞገስ ሰጥቷታል:: ጥንዶቹ ከዚህ ቀድሞ 
ሌላ ሕይወት አያውቁም:: ሁለቱም  ለትዳር ዓለም አዲስ 
መሆናቸው ኑሮን በመልካም እንዲመሩት ምክንያት ሆኗል::

ፍቅርና ሠላም ካለ ትዳር በልጅነት መልካም ነው:: 
በእኩል ይዘው በጋራ ያድጉበታል:: በመተሳሰብ በመግባባት 
ይኖሩታል:: የጥንዶቹ ሕይወትም እንዲሁ ሆኖ ተገንብቷል:: 
ለጎጇቸው፣ ለኑሯቸው መዝለቅ ሁለቱም ዋልታ ማገር 
ሆነዋል:: ‹‹አንተ ትብስ እኔ ›› ይሉት ብሂል በእነሱ ጎጆ 
እውነት ሆኖ ዓመታትን ተሻግረዋል::

አሁን የባልና ሚስት ጎጆ በልጆች በረከት ታድሷል:: 
ልጆች ሲመጡ የቤተሰብ ቁጥር ሲጨምር፣ ኃላፊነት 
ይበዛል:: እንዲያም ሆኖ የሁለቱ ትዳር ክፍተት የለውም:: 
በፍቅር በመተሳሳብ ዘልቋል:: ልጆች ትምህርት ቤት ሲገቡ፣ 
አባወራው ስለእነሱ መኖር አቅም ጉልበቱን ይከፍላል:: 
ከእርሻው ሲውል ስለነጋቸው እያሰበ፣ አርቆ እያለመ ነው:: 
ተምረው ተለውጠው ራሳቸውን  እንዲለውጡ፣ ወገናቸውን  
እንዲጠቅሙ  ይሻል::

 አራተኛው ልጅ… 
ሀሊድ የሱሌማን አራተኛ ልጅ ነው:: እናት አባቱ እንደ 

ያስቡለታል:: ትምህርት ቤት ውሎ ሲመጣ የተማረውን  
ይነግራቸዋል፣ ያየውን  ያጋራቸዋል:: ተወዳጁ ሀሊድ ልጅነቱ 
ብሩህ ሆኖ ተጀምሯል:: ከባልንጀሮቹ፣ ከእኩዮቹ ሲውል 
ደስተኛ ነው:: አንደኛ ክፍልን ተሻግሮ ሁለተኛውን ከጀመረ 
ሰነባብቷል::

ከቀናት በአንዱ ሀሊድ ትምህርት ቤት ውሎ ሲመለስ 
በፊቱ ላይ ድካም ታየ:: ይህን ያስተዋሉ ቤተሰቦች ጠጋ ብለው  
ምክንያቱን ጠየቁ:: እየጨነቀው ልብሱን ገልጦ አሳያቸው:: 
ሆዱ ላይ  ከተለመደው ውጭ  የተለየ  ዕብጠት አለ:: አሁንም  
በድንጋጤ ምክንያቱን ደግመው ጠየቁት:: ትንሹ ልጅ 
ስለሆነበት ነገር አንዳች ምላሽ መስጠት አልቻለም:: ሁኔታው 
እንዳስጨነቃቸው ቀናትን በዝምታ አለፉ:: 

ስለትንሹ ልጅ የሆድ ዕብጠት አባት ሀሊድ አልሰማም:: 
ሚስቱን ጨምሮ መላው ቤተሰብ እሱ እንዳያውቅ 
በምስጢር ይዘውታል:: ይህ  ዝምታ ግን እንደነበረው 
አልቀጠለም:: አንድ ቀን  አባት የልጁን የሆድ ላይ ዕብጠት  
ሊያየው ግድ ሆነ:: ይህ አይነቱ ለውጥ ለእሱ አዲስ ነው:: 
እየደነገጠ ልጁን ደጋግሞ ጠየቀው:: ሀሊድ ትምህርት ቤት 
ሲጫወት ስለመውደቁ ተናገረ::

ሱሌማን ስለልጁ ጤና ውሎ አላደረም:: በአካባቢው  
ከሚገኝ ጤና ጣቢያ ወስዶ አስመረመረው:: የጤና 
ባለሙያዎቹ ለትንሹ ልጅ ትኩረት ሰጥተው አስፈላጊውን 
ሁሉ አደረጉ:: ተገቢውን ምርመራ ሲያጠናቅቁ ግን 
ሀሳባቸው በአንድ ቃል  ተደመደመ:: ሁኔታው  በእነሱ 
አቅም የሚቻል ባለመሆኑ ከፍ ወዳለ ሆስፒታል  መሄድ  
እንዳለበት  አሳወቁ::

  ወሊሶ ላይ…
አባትናልጅ ከጤና ጣቢያው የተጻፈላቸውን ማስረጃ 

ይዘው ወሊሶ ሆስፒታል ደርሰዋል:: አሁንም ትንሹ ልጅ 
ተኩረት አግኝቶ እየታከመ ነው:: ቀን በቀን ተገቢው 
ምርመራ በሚገኘው ውጤት እየታገዘ ጥረቱ ቀጥሏል:: 

ሀኪሞቹ የስምንት ዓመቱን ሕጻን የጤና ችግር ለማወቅ  
እየታገሉ ነው:: ከቀናት በኋላ አባት ሱሌማን ስለምርመራው 
መልስ አገኘ:: አሁንም የልጁ ሕመም ከሆስፒታሉ አቅም 
በላይ  መሆኑ ተነገረው:: አባት ግራ ተጋባ ይሻላል ብሎ 
በመጣበት ስፍራ አሁንም ለውጥ አላገኘም:: ቢደነግጥም 
የሚባለውን ለመቀበል ራሱን አዘጋጀ::

የአባትና ልጅ ቀጣይ አማራጭ ወደሌላ ከፍ ያለ 
ሕክምና ማምራት ሆነ:: ለምርመራው ከቆዩበት ወሊሶ ወደ 
ጥቁር አንበሳ  ሆስፒታል ተላኩ::  አባት ሱሌማን ከዚህ 
ቀድሞ አዲስ አበባን አይቶት፣ ረግጦት አያውቅም:: ጉዳዩ 
የልጅ ነገር ቢሆንበት ፊቱን ሳይመልስ ለመንገዱ ተዘጋጀ::

ከሆስፒታሉ ሲደርስ የተጻፈለትን አሳይቶ ልጁን 
ሐኪም ዘንድ አቀረበ:: በሀሊድ ላይ አስፈላጊው ምርመራ 
አንድ በአንድ ቀጠለ:: ከልጁ የተገኙ ናሙናዎች ወደ ውጭ 
አገር መላክ ነበረባቸው:: እንደታሰበው ሁሉም በግዜው 
ተከወነ:: የምርመራው ውጤት እስኪደርስ በትዕግስት 
መጠበቅ ግድ ሆኗል::

  የምርመራው ውጤት…
 ከጊዜያት በኋላ ወደውጭ አገር የተላከው የሀሊድ 

የምርመራ ውጤት ለሚመለከተው ክፍል ደረሰ:: አባት 
የሚባለውን ሊሰማ ሐኪሞች ፊት ቀረበ:: የልጁ ችግር 
ምን እንደሆነ ለማወቅ በጭንቀት ቀናት ሲቆጥር ቆይቷል:: 
ሐኪሙ አባትን  ከፊት ለፊቱ አስቀምጦ በእጁ የሚገኘውን 
የምርመራ ውጤት አሳወቀው:: አሁን ትንሹ ሀሊድ የደም 
ካንሰር እንዳለበት ተረጋግጧል::

ሱሌማን ከዚህ ቀድሞ ስለማንኛውም አይነት የካንሰር 
ሕመም ሰምቶ አያውቅም:: ዛሬ በልጁ ላይ ተገኘ ስለተባለው 
የደም ካንሰርም ግንዛቤ ይሉት የለውም:: የሚነገረውን ሁሉ 
አንድ በአንድ በትኩረት አዳመጠ:: ስለሕመሙ ምንነት 
ባያውቅም  የልጁ  ችግር በሕክምና  መለየቱ አስደሰተው :: 

አባት ወደ ጆሮው ከደረሱ እውነታዎች መሐል 
ሕክምናው ዓመታት ይፈጃል መባሉ አስደንግጦታል:: 
እስከአሁን ቤቱን ትቶ ፣ ሥራውን ፈቶ ለልጁ ጤና ብዙ 
ተንከራቷል:: መድኃኒቱ ተገኝቶለት፣ ድኖ ቤቱ ይገባል 
ያለው ሀሊድ በሕክምና ዓመታትን ሊዘልቅ ነው:: ይህኔ 
አቅሙን አሰበው:: ለሕክምናው ጥቂት የማይባል ገንዘብ 
ያስፈልጋል:: ይህን ሲታየው በጭንቀት አንገቱን ደፋ:: 
መጪው  የእንግልት ግዜ  ይበልጥ  አሳሰበው::

በድንጋጤ ክው ያለው አባት ከሐኪሞቹ ቀርቦ አወጋ:: 
ሁሉም ለልጁ የሚደረገው የዓመታት ሕክምና ግድ መሆኑን 
አስረዱት:: ይህ ካልሆነ የሀሊድ በሕይወት መቀጠል አሳሳቢ 
መሆኑን ሲያውቅ ወደራሱ ተመልሶ ከውስጠቱ ተስማማ :: 
ከልጁ  ማንም፣ ምንም  እንደማይበልጥበት  ገባው ::

 ሱሌማን ቀጥሎ ስለሚጠበቅበት ግዴታዎች በግልጽ 
ተነገረው:: ለእሱ በወጉ ያልተረዳውን የደም ካንሰር ሕክምና  
ለመጀመር ጊዜ የሚያሻው አልሆነም:: ሀሊድ ሂደቱ በፍጥነት 
ተጀመረለት:: ፈታኙ የኬሞ ቴራፒና የጀርባው ላይ ናሙና    
እሱን ጨምሮ  ሲያስጨንቅ፣ ሲያስለቅሰው ከረመ:: 

ያለፉትን ፈታኝ ቀናት ዛሬ ላይ ሆኖ ሲያስበው አባት 
ዓይኖቹ በዕንባ ይሞላሉ:: በእነዛ የጭንቅ ጊዜያት ሕመሙን 
በእኩል ተጋርቷል:: ልጁ ሲደክም እሱም ዝሏል፣ ሲታመም፣ 
ሲጨነቅ ቀድሞ ውድቋል:: ከሁሉም ግን  ከማደንዘዣው 
አልነቃ ባለ ግዜ የሆነውን ሁሉ አይረሳም:: እንደእሱ 

ሕክምና ላይ ከሆኑት ልጆች ጥቂቶቹ የመትረፍ ዕድል 
አልነበራቸውም:: በሕይወት አለመኖራቸውን ሲያውቅ 
ሰማይ ተደፍቶበታል:: ስሙ በተጠራ ግዜም የልጁን አስከሬን 
ሊቀበል መስሎት መፈጠሩን  እስኪጠላ አንብቷል::

በወቅቱ ማንም ከጎኑ አልነበረም:: እነዛን የጭንቅ ቀናት 
ያለፋቸው እሱ ብቻውን ከተሰጠው ፅናት  ጋር ነበር:: ዛሬ  
ሀሊድ በመልካም ቁመና ላይ ይገኛል:: ቀድሞ አልራመድ 
ያሉት እግሮቹ መፍጠን ጀምረዋል:: መላወስ የማይችለው 
አንደበቱ ለማወራት ታድሏል:: ፊቱን በሳቅ ሞልቶ 
እስትንፋስ የሰጠው ኃይል ስለነገው ተስፋን እያመላለሰ 
ነው:: አሁን ያማረውን ለመብላት፣ ያሻውን ለመጠጣት፣ 
ከልካይ የለውም:: 

አባት ሱሌማን ይህን ለውጥ ሲመለከት የትናንቱን  
ስቃይ በ ‹‹ነበር ›› ያስበዋል:: ዛሬም  ቢሆን  ከባዱን 
የሕይወት ሸክም  እንዳዘለ ነው:: በአዕምሮው ያለ ጥያቄ 
ምላሽ ሳይኖረው ቀናትን መግፋት ይዟል:: ብርቱው አባወራ 
የተበተኑት ቤተሰቦቹ  የእሱን ድምፅ እየናፈቁ ነው:: ካሉበት 
የመከራ ሕይወት ይታደጋቸው ዘንድ ይጠብቁታል:: ‹‹አንዱን 
ጥሎ አንዱን አንጠልጥሎ›› የሆነበት ሱሌማን ስለነእሱም 
ዕንቅልፍ  የለውም:: ልቡ ለሁለት ተከፍሎ አርቆ ያስባል::

የእሱ ማንነት መልሕቋ እንደራቃት ጀልባ ይመስላል:: 
ከወዲያ ወዲህ የሚዋልለው ልቦናው ማረፊያውን እስኪያገኝ 
ከድካሙ አያርፍም:: አንድ ቀን ግን ሁሉም ሞልቶ ችግሩ 
እንደሚወገድለት  አያጣውም:: ለዛሬው ግን ሕይወትን 
ከነሰንኮፉ ተቀብሎ የነገውን ዓለም በተስፋ ይጠብቃል:: 
ይህ ይሆን ዘንድ የትናንት ክፉና በጎ አጋጣሚዎች 
አስተምረዋታል::

የመጀመሪያው ቆይታ እንዳበቃ ሀሊድ የታዘዘለትን 
መድኃኒት ይዞ ወደሀገርቤት ተመለሰ:: ከወራት በኋላ 
ለተጨማሪ ምርመራ ሆስፒታል ተገኝቶ ሕክምናውን 
ይቀጥላል:: በሆዱ ላይ የታየው ዕብጠት መፍትሔ ካገኘ 
ወዲህ የቤተሰቡ ሠላም ተመልሷል:: የሁለተኛ ክፍል ተማሪ 
ቢሆንም ትምህርቱን በአግባቡ መቀጠል አልቻለም::

ሱሌማን ስለልጁ ጤና በብዙ ተፈትኗል:: በእሱ 
ትከሻ የሚያድረው ጎጆ እስኪራቆት ገንዘቡን አሟጦ 
ጉልበቱን ጨርሷል:: ለመንገድ ምልልስና ለመድኃኒቶች 
ግዢ የሚያስፈልገው ወጪ የዋዛ አልነበረም:: ይህን ሁሉ 
ለመሸፈን የእሱ ጥረት ግድ ነበር:: አይቶት በማያውቀው  
ከተማ የታመመ ልጅ  ይዞ መዞር ቀላል አይደለም:: ይህ 
ይሆን ዘንድ በዚህ መስመር  ማለፍ በሻካራማው መንገድ 
መራመድ ግድ  ሆኗል::

 በፈተናዎች መመላስ... 
የእነ ሱሌማን አካባቢ ሠላም ከራቀው ቆይቷል:: 

በየምክንያቱ የሚነሳው ግጭት መንድ ላሰበ ሰው የሚሆን 
አይደለም:: ‹‹ኮሽ›› ባለ ቁጥር መድረሻው የሚጠፋቸው 
ነፍሶች ሁሌም በጭንቀት ውለው ያድራሉ:: በየአጋጣሚው 
ቤቶች ይቃጠላሉ፣ ንብረቶች ይዘረፋሉ፣ ሰላም  የለሽ  ቀናት 
ዕንቅልፍ አልባ ሌሊቶች፣ በአካባቢው ከነገሰ ቆይቷል::

ይህ እውነት ለአባትና ልጅ እጥፍ መከራ ነው:: ቀጠሮ 
ባለ ግዜ የነደደውን አመድ ረግጦ መውጣቱ ይከብዳል:: 
በቅርቡ በእነሱ መኖሪያ አካባቢ ድንገቴ ግጭት ተነሳ:: 
ሁኔታው ከወትሮው ባስ ያለና የጠነከረ ነበር:: አጋጣሚ ሆኖ 
ሱሌማንና  ልጁ ወደ ሀገርቤት ተመልሰዋል::

ሌሊቱን የተነሳው ከባድ ግጭት ለመላው ቤተሰብ 
እንደዋዛ‹‹አልፏል›› ተብሎ የሚወራ አልሆነም:: ሕይወት 
አጥፍቶ ቤታቸውን አውድሟል፣ ንብረት አዘርፎ፣ በዱር 
በጫካው አሰድዷል:: ንጋት ላይ ሱሌማን ልጆቹን ለማሸሽ 
ብዙ ታገለ:: እነሱን ከአንዱ ዘንድ ደብቆ አባቱን ለመፈለግ 
ተሯሯጠ::

በድንገት ያየው እውነት ግን ከአዕምሮው በላይ ሆነበት:: 
የሚወዳቸው አባቱ የግጭቱ ሰይፍ አላጣቸውም:: የቆመበት 
ቦታ የእሳቸውን መገደል በዓይኑ አሳየው:: ሱሌማን አምሮ 
እያለቀሰ የአባቱን አስከሬን አነሳ:: ሲረጋጋ ወደቤቱ አማተረ 
::ንብረቱ ወድሟል:: መኖሪያው ተቃጥሏል:: ውስጡ እየጋየ 
አባቱን አፈር አለበሰ::

አሁን የሱሌማን ልብ ለብዙ ተከፍሏል:: ቤት ይሉት 
የለውም:: ሚስት ልጆቹ ከጫካ ናቸው:: የሀሊድ የሕክምና 
ቀጠሮም  ደርሷል:: ክፉኛ ተጨነቀ፣ ሆድ ባሰው፣ ኀዘንና  
መከራ የዋጠው አባወራ የቱን ይዞ የቱን እንደሚለቅ ግራ 
ገባው::

  አይቀሬው መንገድ…
  አባቱን ቀብሮ፣ ሙሉ ቤተሰቡን ከጫካ ጥሎ ሀሊድን 

በእጁ የያዘው አባት ለአይቀሬው መንገድ ተዘጋጅቷል:: 
የቤተሰቡ  ሕይወት በትግል ቢተርፍም:: ስለ ትንሹ ልጅ 
ደግሞ እያሰበ ነው:: ስለእሱ ብዙ ደክሟልና ጤናው ስብራት 
እንዲያገኘው አይሻም:: በቀጠሮው ለሕክምናው ለማድረስ 
አዲስ አበባ ላይ ተገኝቷል::  

አሁን ስለሚስቱና ስለሕጻናት ልጆቹ በቂ መረጃ 
የለውም:: እግሩ ካሰበው ቢያርፍም ልቡ ደግሞ ርቆ ሄዷል:: 
ሚስቱ ተመልሳ የምትገባበት ቤት የለም:: አለፍ ብሎ 
ለመራቅም አቅም አላገኘችም:: ሱሌማን በየአፍታው እነሱን 
እያሰበ ይጨነቃል:: የሱሌማን ጭንቀት ተጋብቶብኛል:: 
ስለ ቆመበት መንታ መንገድ እያሰብኩ ጫካ ስለተደበቁት 
ሚስት ልጆቹ ምን እንደሚያስብ ጠየቀኩት:: ዕንቅልፍ 
አልባው አባወራ በእጅጉ ከፍቶታል:: ከጥቂት ቀናት በፊት 
ወላጅ  አባቱን አፈር አልብሷል:: ዛሬም ትኩስ ኀዘንተኛ 
ነውና ሆድ እየባሰው ነው::

ሱሌማን ሀሊድን እያሳከመ ቢሆንም ስለ ቀሪው ቤተሰብ 
መጨነቁ አልቀረም:: እነሱን ወደሌላ ሀገር ጥግ አስይዞ 
ለየልጁ  ሕክምና ዳግም ይመለሳል:: ነገ ምን እንደሚሆን 
አያውቅም:: የእሱ መቆም ግን ለሌሎች መኖር ግድ መሆኑን 
ተረድቷል:: እነሱን ሳይታደግ ቀርቶ ጉዳት ቢያገኛቸው እሱ 
ቆሞ መሄድ አይችልም:: እንዲህ ከሆነ ደግሞ  የትንሹ ሀሊድ 
ሕይወት አደጋ ላይ ነው::

ጠንካራው አባወራ በፈተናዎች መሐል እየተመላለሰ 
የነገን መልካም መሆን ያስባል:: ትናንት የሀሊድ እኩዮች 
በሞት ሲለዩ አይቷል:: ልጁ ደግሞ ፈጣሪና ሕክምናው 
አግዞት በታላቅ ለውጥ ውስጥ ነው:: እሱና ቤተሰቦቹ 
ትናንት ከሞቀ ጎጆ መልካም ሕይወት ይመሩ ነበር:: ዛሬ 
ደግሞ ድንገቴ  የግጭት  አጋጣሚዎች ለይቷቸዋል:: እሱ 
የትናንት ክፉ ታሪክ በዛሬው መልካም ገጽታ እንደሚተካ 
ተስፋ አለው:: 

የእሱ ማንነት መልሕቋ እንደራቃት ጀልባ ሆኖ 
ይመሰላል:: ከወዲያ ወዲህ የሚዋልለው ልቦናው 
ማረፊያውን እስኪያገኝ ከድካሙ አያርፍም:: አንድ ቀን 
ግን ሁሉም ሞልቶ ችግሩ እንደሚወገድለት አያጣውም:: 
ለዛሬው ግን ሕይወትን ከነሰንኮፉ ተቀብሎ  የነገውን ዓለም 
በተስፋ ይጠብቃል:: ይህ ይሆን ዘንድ የትናንት ክፉና በጎ 
አጋጣሚዎች አስተምረዋታል::

አሁን ሱሌማንና ልጁ  ‹‹ቤት ለእንግዳ›› ብሎ 
በተቀበላቸው የማቲዎስ ወንዱ የኢትዮጵያ ካንሰር ሶሳይቲ 
እልፍኝ ውስጥ ይገኛሉ:: ካገር ቤት ሲመጡ እንደቤታቸው 
ያርፉበታል:: ወደ ከሕክምና ሲሄዱና ሲመለሱም አድርሰው 
የሚመልሷቸው  አሳቢዎች ብዙ ናቸው::

አባትና ልጅ እንደትናንቱ ስለ ልብስ ማረፊያና 
ትራንስፖርት አይጨነቁም:: ‹‹አይዟችሁ›› ብለው 
የሚያበረቷቸው ከጎናቸው አሉ:: ሱሌማን ጠንካራው፣ 
አባወራ ተንከራታቹ አባት ስለሕይወት ሲል ሕይወቱን 
ከነሰንኮፉ ተቀብሏል:: ነገ ሌላ ቀን ነውና ተስፋው 
አይጨልም:: ዛሬን እየተራመደ ስለነገው መልካምነት  
ያስባል::

ሕፃን ሀሊድና ጓደኞቹ፤

ከጤና ሚኒስቴር ጋር በመተባበር በየአሥራ አምስት ቀኑ  የሚታተም   

በሽታዎች ሰውን የሚይዙበት ባህርይያቸው 
ላይ ተመስርተው ተላላፊ እና ተላላፊ ያልሆኑ 
ተብለው በሁለት ዋና ዋና ክፍሎች ይመደባሉ:: 
በተለምዶ ሰዎች ትኩረት የሚሰጧቸው ተላላፊ 
ካልሆኑት ይልቅ ተላላፊ ለሆኑት በሽታዎች ነው:: 
አንድ ተላላፊ የሆነ በሽታ በወረርሽኝ መልክ 
እየተስፋፋ ነው ሲባል ሰዎች የሚያደርጉት ትኩረት 
እና ተላላፊ ባልሆኑ በሽታዎች እንዳይያዙ ምክረ 
ሃሳብ ሲሰጣቸው የሚያደርጉት ትኩረት በእጅጉ 
ይለያያል:: ለዚህም ከአምስት ዓመት በፊት በዓለም 
አቀፍ ደረጃ ተከስቶ የነበረው የኮረና ወረርሽኝ ምን 
ያህል ሰዎችን አስጨንቆ እንደነበር ለማስረጃነት 
ማቅረብ እንችላለን::     

ተላላፊ በሽታዎች በተበከለ አየር፣ በምግብ፣ 
በውሃ፣ እንዲሁም በንክኪ አማካይነት ከታመመው 
ሰው ወደ ጤነኛ ሰው የሚተላለፉ ናቸው:: 
የሚያሳድሩት የጤና ተፅዕኖም ከመቅጽበት 
ይታያል::  ስለሆነም  ሰዎች  በበሽታዎች ላለመያዝ  
የቻሉትን ያህል ትኩረት ያደርጋሉ፤ ተላላፊ ያልሆኑ 
በሽታዎች ግን  ከሰው ወደ ሰው የማይተላለፉና 
ግለሰቡ በሚያደርገው ጥንቃቄ የሚወሰኑ በመሆኑ 
ሰዎችን አዘናግቶ የማጥቃት ባህሪይ አላቸው:: 
ተላላፊ ያልሆኑ በሽታዎች በጊዜ ሂደት የሚከሰቱ 
እንደመሆናቸው በየወቅቱ የጤና ክትትልና 
ምርመራ ካላደረግን በስተቀር አፋጣኝ ምላሽ 
የማንሰጣቸው ናቸው::  ድንገት ሲከሰቱም አካልን 
እስከ መጉዳት ወይም ሕይወትን እስከመንጠቅ 
ይደርሳሉ::    

በዓለም አቀፍ ደረጃ ተላላፊ ባልሆኑ በሽታዎች 
እየተከሰተ ያለው ሞት ተላላፊ በሆኑ በሽታዎች 
ከሚከሰተው ሞት እንደሚበልጥ መረጃዎች 
ያመላክታሉ። ተላላፊ ያልሆኑ በሽታዎች የልብ 
ሕመም፣ ስትሮክ፣ ካንሰር፣ የስኳር በሽታ እና ሥር 
የሰደደ የሳንባ በሽታ ዋና ዋና የሚባሉት ሲሆኑ 
ሌሎችንም የሚያካትት ነው:: በአጠቃላይ በዓለም 
አቀፍ ደረጃ ከሚሞቱት ሰዎች ሰባ በመቶ  በላይ 
የሚሆኑት በእነዚህ በሽታዎች ምክንያት የሚሞቱ 
መሆናቸውን መረጃዎች ያመላክታሉ።

ተላላፊ ያልሆኑ በሽታዎች ትኩረት 
ሳይሰጣቸው ቢቆዩም የሚያሳድሩት ተጽዕኖ ከጊዜ 
ወደ ጊዜ  እየጨመረ በመምጣቱ አሁን ላይ ትኩረት 
አግኝተው ተገቢው ሥራ እየተሠራባቸው ይገኛል::

ሥር የሰደዱ ተላላፊ ያልሆኑ በሽታዎች በመባል 
የሚታወቁት ለረጅም ጊዜ የሚቆዩ እና የጄኔቲክ፣ 
የፊዚዮሎጂ፣ የአካባቢ እና የባህርይ ሁኔታዎች 
ውጤቶች ናቸው። ዋና ዋናዎቹ ተላላፊ ያልሆኑ 
በሽታ ዓይነቶች የልብና የደም ቧንቧ በሽታዎች 
(እንደ የልብ ድካም እና ስትሮክ ያሉ)፣ ካንሰሮች፣ 
ሥር የሰደደ የመተንፈሻ አካላት በሽታዎች (እንደ 
ሥር የሰደደ የሳንባ ምች እና አስም ያሉ) እና የስኳር 
በሽታዎች ናቸው።

ለበሽታዎቹ መጨመር ምክንያት የሆኑ 
አራት ዋና ዋና መንስዔዎች ይጠቀሳሉ:: እነዚህም 
ትምባሆ መጠቀም፣ የአካል ብቃት እንቅስቃሴ 
አለማድረግ፣ ጎጂ የአልኮል አጠቃቀም እና ጤናማ 
ያልሆኑ አመጋገቦች ናቸው።
     ካንሰር (Cancer)፡ ምንነት፣ መንስዔው 

እና ምልክቶች
ካንሰር አንዳንድ የሰውነት ሕዋሳት ከቁጥጥር 

ውጭ በሆነ መንገድ አድገው ወደ ሌሎች የሰውነት 
ክፍሎች በመስፋፋት መንስኤ የሚሆኑበት በሽታ 
ነው። ካንሰር በትሪሊዮን በሚቆጠሩ ህዋሶች 
በተሠራው የሰው አካል ውስጥ በማንኛውም ቦታ 
ሊጀምር ይችላል።

የካንሰር በሽታ የተለያዩ የሰውነት ክፍሎችን 
ሊያጠቃ የሚችል ሲሆን ስያሜውንም የሚያገኘው 
በሽታው በተገኘበት የሰውነት ክፍል ስም ነው:: 
ለምሳሌ የጡት፣ የማህፀን በር ጫፍ፣ የሳንባ፣ 
የጉበት፣ የኩላሊት/ፊኛ፣ የቆዳ፣ የደም፣ የአጥንት፣ 
የመሳሰሉት ተብለው ይታወቃሉ::

ትምባሆ መጠቀም፣ አልኮል መጠጣት፣ ጤናማ 
ያልሆነ አመጋገብ፣ የአካል ብቃት እንቅስቃሴ 
አለማድረግ እና የአየር ብክለት ለካንሰር እና ለሌሎች 

ተላላፊ ያልሆኑ በሽታዎች
ተላላፊ ያልሆኑ ህመሞች የሚያጋልጡ ናቸው።

ከበሽታው ምልክቶች ያልታወቀ ክብደት መቀነስ፣ 
ድካም፣ የምሽት ላብ፣ የምግብ ፍላጎት ማጣት፣ አዲስ 
የማያቋርጥ ህመም፣ ተደጋጋሚ ማቅለሽለሽ ወይም 
ማስታወክ፣ ደም ያለው ሽንት፣ ዓይነ ምድር ላይ 
ያለ ደም (በልዩ ምርመራ የሚታይ ወይም ሊታወቅ 
የሚችል) ነው::

የካንሰር በሽታ ቶሎ ምልክት ስለማያሳይ የከፋ 
ደረጃ ላይ ሳይደርስ የቅድመ ካንሰር ምርመራ ማድረግ 
በጣም ወሳኝ ነው:: ብዙዎቹ የካንሰር በሽታዎች ቀደም 
ብለው ከታወቁ እና ውጤታማ ሕክምና ከተደረገ 
መዳን ይችላሉ::

የስኳር በሽታ (Diabetes): ምንነት፣ 
መንስዔው እና ምልክቶች

ሰውነት የምንበላቸውን አብዛኛዎቹን ምግቦች 
ወደ ስኳር (ግሉኮስ) በመሰባበር ወደ ደም ውስጥ 
ይለቅቃል። የስኳር በሽታ ሥር የሰደደ (ለረጅም 
ጊዜ የሚቆይ) የጤና ሁኔታ ሲሆን ይህም የሰውነት 
ምግብን ወደ ኃይል የመቀየር ሁኔታን የሚያዛባ ነው:: 

ብዙ መሽናት (በተለይ ማታ)፣ በጣም 
መጠማት፣ የክብደት መቀነስ፣ በጣም መራብ፣  
የእይታ መደብዘዝ፣ የእጅና እግር መደንዘዝ ወይም 
መንቀጥቀጥ፣ ከፍተኛ ድካም እና የቆዳ መድረቅ ዋና 
ዋናዎቹ የስኳር በሽታ ምልክቶች ናቸው::

የስኳር ህመም የሚከሰተው ሰውነታችን ኢንሱሊን 
የሚባለውን ንጥረ ነገር በበቂ ሁኔታ ማምረት ሲያቆም 
ወይም የተመረተው ኢንሱሊን ሥራውን በአግባቡ 
መሥራት ሳይችል ሲቀር ነው::

የስኳር ህመም ዋና ዋና ምልክቶች ሽንት ቶሎ 
ቶሎ መምጣት፣ ቶሎ ቶሎ ውሃ መጠማት፣ ቶሎ 
ቶሎ መራብ፣ ከፍተኛ የሰውነት ክብደት መቀነስ፣ 
የድካም ስሜት መጨመር፣ ለሁሉም ነገር ፍላጎት 
ማጣትና ትኩረት ማነስ፣ የዓይን ብዥታ፣ የእጅና 
እግር መደንዘዝ ወይም መንቀጥቀጥ፣ የቆዳ መድረቅ፣ 
የሰውነት ቁስል ቶሎ አለመዳን እና የመሳሰሉት 
ናቸው::

የስኳር በሽታ ለዓይነ ስውርነት፣ ለኩላሊት ሥራ 
መዛባት፣ ለልብ ድካም፣ ለስትሮክ እና ለታች እግሮች 
መቆረጥ ዋና መንስኤ የሚሆን በሽታ ነው። በጊዜ 
ካልታወቀ እና ክትትል ካልተደረገለት እስከ ሞት 
ሊያደርስ የሚችል በሽታ ነው::

ማንኛውም ሰው ዕድሜው 45 ከሆነ ምንም 
ዓይነት ህመም ወይም ምልክት ባይኖረውም የስኳር 
መጠኑን ተልክቶ ማወቅ አለበት::

 ከፍተኛ የደም ግፊት (Hypertension): 
ምንነት፣ መንስዔው እና ምልክቶች

የደም ግፊት ማለት የደም ወሳጅ ቧንቧዎችን 
ግድግዳ የሚገፋ የደም ኃይል ነው። በእያንዳንዱ 
የልብ ምት ደም ወደ ደም ወሳጅ ቧንቧዎች ውስጥ 
ይገባል:: ከፍተኛ የደም ግፊት የሚባለው ከመደበኛ 
በላይ የሆነ የደም ግፊት ነው::

ለደም ግፊት ሊያጋልጡ የሚችሉ መንስዔዎች 
ጤናማ ያልሆነ አመጋገብ (ከመጠን በላይ የጨው 
ፍጆታ፣ ከፍተኛ ስብ የበዛበት አመጋገብ፣ አነስተኛ 
መጠን ያለው አትክልትና ፍራፍሬ አመጋገብ)፣ 
የአካል ብቃት እንቅስቃሴ አለማድረግ፣ ትምባሆ እና 
አልኮል መጠጣት እና ከመጠን ያለፈ ክብደት ወይም 
ውፍረት፣ በቤተሰብ ውስጥ የደም ግፊት በሽታ ካለ፣ 
ከ65 ዓመት በላይ እድሜ፣ አብሮ የሚኖር የስኳር 
ወይም የኩላሊት በሽታዎችን ያጠቃልላል።

የደም ግፊት በሽታ ቅድመ ምልክት ስለማያሳይ 
የደም ግፊት ያለባቸው ሰዎች አብዛኞቹ ችግሩ 
እንዳለባቸው አያውቁም:: በዚህም ምክንያት በሽታው 
ድምጽ አልባ ገዳይ ይባላል::

ምልክት ካሳየም ማለዳ የሚሰማ ራስ ምታት፣ 
ነስር፣ መደበኛ ያልሆነ የልብ ምት፣ የእይታ ብዥታ 
እና ጆሮ ውስጥ የሚረብሽ ድምፅ መሰማት ናቸው:: 
የከፋ ደረጃ ላይ ሲደርስ ድካም፣ ማቅለሽለሽ፣ 
ማስታወክ፣ ግራ መጋባት፣ ጭንቀት፣ የደረት ሕመም 
እና የጡንቻ መንቀጥቀጥ ሊያስከትል ይችላል::

የልብ ህመም (Heart Disease): ምንነት፣ 
መንስዔው እና ምልክቶች 

የትንፋሽ እጥረት፣ በግራ ትከሻ ላይ የህመም 

ስሜት፣ የእግሮች እብጠት፣ ድካም፣ መደበኛ ያልሆነ 
የልብ ምት፣ ልብ የማቃጠል ስሜት፣ ማቅለሽለሽ፣ 
ማስታወክ እና የሆድ ወይም የጀርባ ህመም ዋና ዋና 
የልብ ህመም ምልክቶች ናቸው::

የተለያዩ የልብ ህመሞች ያሉ ሲሆኑ 
መንስዔዎቻቸውም የተለያዩ ናቸው:: ከፍተኛ የደም 
ግፊት፣ የደም ኮሌስትሮል እና ሲጋራ ማጨስ ለልብ 
ህመም መከሰት ዋና ዋና መንስዔዎች ናቸው። 
ወደ 18 ሚሊዮን የሚጠጉ ሰዎች በዚህ ህመም 
ሕይወታቸው እንደሚያልፍ የዓለም ጤና ድርጅት 
መረጃ ያሳያል::

ተላላፊ ያልሆኑ በሽታዎች መከላከያ እና 
መቆጣጠሪያ መንገዶች

ተላላፊ ያልሆኑ በሽታዎች የሥርጭታቸው 
መጠን እና የሚያደርሱት የጉዳት ደረጃ ቢለያይም 
በሁሉም የእድሜ ክልልና በሁሉም ቦታ የሚከሰቱ 
በሽታዎች ናቸው:: ተላላፊ ካልሆኑ በሽታዎች ጋር 
ተያያዥነት ያላቸው አጋላጭ ሁኔታዎች እና የድንገተኛ 
አደጋ መንስዔዎችን መቀነስ ላይ አተኩሮ መሥራት 
የበሽታዎቹ ዋነኛ የመከላከያ መንገድ ነው:: ተላላፊ 
ያልሆኑ በሽታዎች በግለሰቦች እና በህብረተሰቡ 
ላይ እንዲሁም ሀገር ላይ የሚያደርሱትን ተፅዕኖ 
በሚፈለገው ሁኔታ ለመቀነስ የሴክተሮች እና ሌሎች 
ባለድርሻ አካላት ከበሽታዎቹ ጋር ቁርኝት ያላቸውን 
ችግሮች ለመቀነስ፣ ለመከላከል እና ለመቆጣጠር 
የሚወሰዱ ርምጃዎችን ለማጠናከር ቅንጅታዊ ጥረት 
ማድረግ ያስፈልጋል::

ተላላፊ ያልሆኑ በሽታዎች ላይ ውጤታማ ሥራ 
ለመሥራት የተጠናከረ ክትትል ማድረግ ላይ ማተኮር 
ወሳኝ ጉዳይ ነው:: ይህም መለየት፣ መመርመር፣ 
ማከም እና የማስታገሻ ክብካቤ የሚያስፈልጋቸው 
ሰዎች አቅርቦቱን እንዲያገኙ ማድረግን ያካትታል:: 
አስቀድሞ ልየታንና በጊዜ ማከምን ለማጠናከር 
ከፍተኛ ውጤት የሚያመጡ መሠረታዊ የሆኑ 
የመከላከያ ተግባራት በመጀመሪያ የጤና አገልግሎት 
አማካኝነት ሊሰጡ ይችላሉ:: እነዚህ ዘዴዎች እጅግ 
ተመራጭ እና ወጪ ቆጣቢ መሆናቸውን መረጃዎች 
ያሳያሉ:: ምክንያቱም የመከላከያ ርምጃዎች ቶሎ 
ከተወሰዱ ከፍተኛ ወጪ ለሚያስወጣ ሕክምና 
የመዳረግ እድልን በከፍተኛ ደረጃ ስለሚቀንስ ነው::

ሀገራችን በአሁኑ ጊዜ ተላላፊ ያልሆኑ በሽታዎችን 
ለመከላከልና ለመቆጣጠር በትኩረት በመሥራት 
ላይ ትገኛለች:: ህብረተሰቡ በእነዚህ በሽታዎች 
ዙሪያ ያለው ግንዛቤ እንዲሻሻል በተለያዩ ዘዴዎች 
ተከታታይ የግንዛቤ ማስጨበጫ የኮሙዩኒኬሽን 
ሥራዎች ተሠርተዋል::

ያልዳበረ የጤና መድህን ሽፋን ያላቸው 
ሀገራት ተላላፊ ላልሆኑ በሽታዎች መሠረታዊ 
የሆኑ የመከላከያ ተግባራትን ለሁሉም ህብረተሰብ 
ተደራሽ የማድረግ ሁኔታ ዝቅተኛ መሆኑን 
በዓለም ጤና ድርጅት የተደረገው ዓለም አቀፋዊ 
የዳሰሳ ግኝት ያመላክታል:: በመሆኑም በሀገራችን 
በጅምር ደረጃ ላይ የሚገኘውን የጤና መድህን 
እንቅስቃሴ ማጠናከርና ተደራሽ ማድረግ በሽታውን 
ለመከላከልና ለመቆጣጠር ለሚደረገው ጥረት 
አስተዋፅኦ ያደርጋል::

የጤና መድህን አገልግሎት በሀገራችን ተግባራዊ 
መሆን ከጀመረ ከ2003 ዓ.ም አንስቶ 56 ሚሊዮን 
የሚገመቱ ዜጎች የአገልግሎቱ ተጠቃሚ መሆን 
እንደቻሉ የተቋሙ መረጃ ያመላክታል:: በተለይም 
የማህበረሰብ አቀፍ ጤና መድህን አገልግሎት 
በአነስተኛ ዓመታዊ  መዋጮ ሙሉ የጤና አገልግሎት 
ማግኘት የሚያስችል በመሆኑ ህብረተሰቡ ለሕክምና 
የምከፍለው ገንዘብ የለኝም ሳይል  በዓመት አንድ 
ጊዜ በሚከፍለው ክፍያ ብቻ ተላላፊ ያልሆኑ 
በሽታዎችን ተመርምሮ የማወቅ እድል ይኖረዋል:: 
የበሽታውን ደረጃ እየተከታተለ አስፈላጊውን 
ሕክምና እና መድኃኒት የማግኘት እድል እንዲኖረው 
በጤና መድህን አገልግሎት በወቅቱ መታቀፉ የበለጠ 
ተጠቃሚ እንደሚያደርገው እግረ መንገዳችንን 
ጠቁመን ማለፍ እንፈልጋለን::      	  

ማንኛውም ሰው 
ዕድሜው 45 ከሆነ 

ምንም ዓይነት ህመም 
ወይም ምልክት 

ባይኖረውም የስኳር 
መጠኑን ተልክቶ 

ማወቅ አለበት

ስፖርት
ብርሃን ፈይሳ

ከአህጉረ እስያ እና አፍሪካ ወደ አሜሪካ 
የተሻገረው ዳይመንድ ሊግ ዛሬ በኦሪጎን ዩጂን 
ይካሄዳል:: የኦሊምፒክን መዳረስ ተከትሎ 
አትሌቶች አቅማቸውን ለመፈተሽ በሚመርጡት 
በዚህ ውድድር ስመጥር እና የዓለም ክብረወሰንን 
መጨበጥ የቻሉ በርካታ አትሌቶች በተለያዩ 
ርቀቶች እንዲሁም የሜዳ ተግባራት ውድድሮች 
ይፎካከራሉ:: ከእነዚህ መካከል ከፍተኛ የአሸናፊነት 
ግምት የተሰጣቸው ኢትዮጵያዊያን አትሌቶችም 
ተፎካካሪ ናቸው:: የጎረቤት ሀገር ኬንያ የኦሊምፒክ 
10ሺ ሜትር ሰዓት ማሟያ ሩጫ በውድድሩ የተካተተ 
ሲሆን፤ ኢትዮጵያዊያን አትሌቶችም ከዳይመንድ 
ሊግ በተሰረዘው በዚህ ርቀት የሚካፈሉ መሆኑ 
ተረጋግጧል:: 

የዳይመንድ ሊግ 5ኛ መዳረሻ በሆነው ዩጂን 
በሚካሄደው በዚህ ውድድር ላይ በተለያዩ ርቀቶች 
ውጤታማ የሆኑ አትሌቶች ተሳታፊ መሆናቸው 
ታውቋል:: ዝነኞቹ ኢትዮጵያዊያን አትሌቶችም 
ከ800 ሜትር አንስቶ የተለመደ ብቃታቸውን 
ለማስመስከር ተዘጋጅተዋል:: በውድድሩ በይበልጥ 
ትኩረት የሳበው ግን የ10ሺ ሜትር ቻምፒዮናና 
የ5ሺ ሜትር የዓለም ክብረወሰን ባለቤቷ አትሌት 
ጉዳፍ ጸጋይ ተሳትፎ ነው:: ባለፈው ዓመት እዚሁ 
ዩጂን ዳይመንድ ሊግ ላይ ጉዳፍ ጸጋይ በ5 ሺ ሜትር 
የዓለም ክብረወሰንን በማሻሻል የርቀቱን ክብር 
መቀዳጀቷ ይታወሳል::     በተያዘው የውድድር ዓመት 

ጉዳፍ ጸጋይ በዩጂን ዳይመንድ ሊግ ከበርካታ ኬንያውያን ጋር ተፋጣለች

በቤት ውስጥ ውድድር ስኬት የጀመረችው አትሌቷ 
በዳይመንድ ሊጉ የቀጠለች ሲሆን፤ ክብረወሰን 
የመስበር እቅድ እንዳላትም ሲነገር ቆይቷል:: ይሁንና 
ከዩጂን በተገኘው መረጃ አትሌቷ በተጠበቀችበት 
የ1ሺ 500 ሜትር አሊያም 5ሺ ሜትር ሳይሆን በ10ሺ 

ሜትር ርቀት እንደምትካፈል ተረጋግጧል:: 
እንደሚታወቀው ከቅርብ ዓመታት ወዲህ 

በዳመንድ ሊግ 10ሺ ሜትር ርቀት ተሰርዟል:: 
ይሁንና የኬንያ አትሌቲክስ በፓሪሱ ኦሊምፒክ 
ሀገሪቷን የሚወክለውን ብሄራዊ ቡድን ለመለየት 
የሚያስችለውን የሰዓት ማሟያ ውድድር ዛሬ በዩጂን 
ያካሂዳል:: ይህንንም ተከትሎ በዝርዝሩ ከተካተቱት 
ኬንያዊያን አትሌቶች መካከል ሁለት ኢትዮጵያዊያን 
መኖራቸው ታውቋል:: በዓለም አትሌቲክስ ቻምፒዮና 
አስደናቂ በሆነ ፉክክር አሸናፊ የሆነችው ጉዳፍ ከሁለት 
ወራት በኋላ በሚካሄደው ኦሊምፒክ በዚህ ርቀት 
የምትሮጥ ስለመሆኗም አመላካች ይሆናል:: በሰዓት 
ማሟያው ከሚሮጡ አትሌቶች መካከልም ፈጣኑ 
ሰዓት የጉዳፍ ሲሆን፤ ከተፎካካሪዎቿ ኬንያዊያን 
አትሌቶች ጋር መገናኘቷ በቀጣይ ለሚኖራት ተሳትፎ 
ከፍተኛ ጠቀሜታ እንደሚኖረው ይጠበቃል:: ከጉዳፍ 
ባለፈ አትሌት ቦሰና ሙለቴ በዚህ ርቀት ውድድሩ ላይ 
የምትካፈል አትሌት ናት:: 

ሌላኛው እጅግ ከፍተኛ ፉክክር እንደሚያስተናግድ 
የሚጠበቀው ርቀት ደግሞ 5ሺ ሜትር ሲሆን በርካታ 
ኢትዮጵያዊያን አትሌቶች እንዲሁም በዜግነት 
ኔዘርላንዳዊቷ ሲፈን ሃሰን ተካፋይ መሆናቸው 
ታውቋል:: በዚህ ርቀት ከሚሳተፉ አትሌቶች መካከል 
ከግማሽ በላይ የሚሆኑት ወጣት ኢትዮጵያዊያን 
አትሌቶች በበላይነት የማጠናቀቅ እድላቸው የሰፋ 
እንደሚሆንም ይጠበቃል:: 14:12.98 የሆነ ሰዓት ያላት 
እጅጋየሁ ታዬ የውድድሩ ፈጣን አትሌት ስትሆን ሲፈን 
ሃሰን እና ፍሬወይኒ ኃይሉ ደግሞ ለአሸናፊነት በብርቱ 

የሚጠበቁ አትሌቶች ናቸው:: በ1ሺ 500 ሜትርም 
በተመሳሳይ ባለፈጣን ሰዓት አትሌት የሆነችው ድርቤ 
ወልተጂ የምትሳተፍ ይሆናል:: ከሳምንት በፊት 
እዚያው አሜሪካ በተካሄደ ውድድር ድንቅ ብቃቷን 
ያሳየችው አትሌቷ ባለፈው ዓመት በዓለም ቻምፒዮና 
የብር ሜዳሊያ ማስመዝገቧ የሚታወስ ነው:: እጅግ 
ተስፈኛ ከሆኑ የርቀቱ አትሌቶች መካከል አንዷ 
የሆነችው ወጣቷ ድርቤ በዳይመንድ ሊጉ ብቻም 
ሳይሆን በፓሪስም አቅሟን ታስመሰክራለች በሚል 
ትጠበቃለች:: ሂሩት መሸሻ እና ወርቅነሽ መሰለም 
ጠንካራ ሊባሉ የሚችሉ የርቀቱ አትሌቶች ናቸው:: 

የአትሌቲክሱ ዓለም በቅርቡ ከተዋወቃቸው 
ወጣት ኮከብ አትሌቶች መካከል አንዷ የሆነችው ጽጌ 
ድጉማ በዚህ ውድድር የምትካፈል ሲሆን፤ በተለይ 
ከአሜሪካዊቷ አትሌት ጋር የሚኖራቸው ትንቅንቅ 
ከወዲሁ አጓጊ ሆኗል:: ከሳምንት በፊት አሜሪካ ላይ 
በተካሄደው ውድድር በዚህ ርቀት እጅግ አስደናቂ 
የአሸናፊነት ተጋድሎ ያደረገችው አትሌቷ በኡጋንዳዊቷ 
ተፎካካሪዋ 0ነጥብ006 ሰከንድ በሆነ ልዩነት ተበልጣ 
ሁለተኛ ደረጃን መያዟ የሚታወስ ነው:: ለዓለም አቀፍ 
የውድድር መድረኮች አዲስ ብትሆንም የማይታመን 
ብቃት በማሳየት ላይ የምትገኘው አትሌቷ በተለይ 
ከአሜሪካዋ አቲንግ ሙ ጋር ሊኖራት የሚችለው 
ፉክክር ተጠባቂ ነው:: በርቀቱ የኦሊምፒክ እና 
የዓለም ቻምፒዮና ሜዳሊያዎችን ጠራርጋ በመውሰድ 
የምትታወቀው አትሌቷ ምናልባትም በአዲሲቷ 
ኢትዮጵያዊት ኮከብ ልትፈተን እንደምትችል 
ይገመታል::        

በኦሊምፒክ 10ሺ ሜትር ተጠባቂ ከሆኑ አትሌቶች 

መካከል ቀዳሚዋ አትሌት ጉዳፍ ጸጋይ፤ 

በኢትዮጵያ ኢንጂነሪንግ ኮርፖሬሽን የትራንስፖርት ዘርፍ የሻሸመኔ መንገድ ጥገና ዲስትሪክት 
በዲስትሪክቱ ግቢ ውስጥ የሚገኙ የተለያዩ ያገለገሉ የቢሮ እና የካንፕ መገልገያ ዕቃዎችን በግልጽ 
ጨረታ አወዳድሮ መሸጥ ይፈልጋል፡፡ 
በጨረታው ለመሳተፍ የሚፈልግ ማንኛውም ኢትዮጵያዊ ዜግነት ያለው ተጫራች በመንግስት 
የንብረት  አወጋገድ መመሪያ ቁጥር 9/2003 መሠረት ከዚህ በታች የተጠቀሱትን የተጫራቾች 
መመሪያ  በማሟላት በጨረታው እንዲሳተፍ ተጋብዟል፡፡ 
1. በጨረታው መሳተፍ የሚፈልጉ ተጫራቾች ሻሸመኔ ከተማ ቀበሌ 10 በተለምዶ ኖክ አካባቢ  

እየተባለ በሚጠራው የዲስትሪክቱ ግዢ አቅርቦት እና ንብረት አስተዳደር ቡድን ቢሮ 
ዘወትር  በሥራ ቀናትና ሰዓት ከጠዋቱ 2፡00 ሰዓት እስከ 11፡30 ሰዓት በመቅረብ ንብረቶችን  
በመመልከት የማይመለስ ብር 200.00 በኢትዮጵያ ንግድ ባንክ የባንክ ሂሳብ ቁጥር  
1000002579859 ገቢ በማድረግ ገቢ ያደረጉበትን ስሊፕ በመያዝ በመክፈል መውሰድ 
ይችላሉ፡፡ 

2. ተጫራቾች የሚገዙትን ያገለገሉ ልዩ ልዩ ንብረቶች ብር 10,000.00 /አስር ሺህ/ የጨረታ  
ማስከበሪያ በባንክ በተረጋገጠ (ሲፒኦ) ከጨረታ ሰነዱ ጋር በማያያዝ በታሸገ ኤንቨሎፕ 
በማድረግ  በዲስትሪክቱ ግዢ አቅርቦት እና ንብረት አስተዳደር ቡድን ለዚሁ ጨረታ 
በተዘጋጀ የጨረታ  ሳጥን ውስጥ ጨረታው ከመዘጋቱ በፊት ማስገባት ይኖርባቸዋል፡፡ 

3. ተጫራቾች ለሁሉም ዕቃዎች በጥቅል ዋጋ መስጠት ግዴታ ይኖርባቸዋል፡፡ 
4. የጨረታ ሳጥኑ ጨረታው ከወጣበት ቀን ጀምሮ በ16ኛው ቀን ከጠዋቱ በ4፡00 ሰዓት ተዘግቶ  

በዚያኑ ቀን ጠዋት በ4፡15 ሰዓት ተጫራቾች ወይም ህጋዊ ወኪሎቻቸው በተገኙበት  
በዲስትሪክቱ መሰብሰቢያ አዳራሽ ይከፈታል፡፡ ሆኖም የመክፈቻ ቀኑ የዕረፍት ቀን ላይ 
ወይም  የበዓላት ቀናት ላይ ከዋለ በሚቀጥለው የስራ ቀን ይሆናል፡፡ 

5. ተጫራቹ በራሱ ምርጫ ጨረታው በሚከፈትበት ጊዜ ሳይገኝ ቢቀር የጨረታውን መከፈት 
አያስተጎጉልም፡፡ 

6. የጨረታ አሸናፊ የሚሆነው ብልጫ ዋጋ ያቀረበው ይሆናል፡፡ 
7. ዝርዝር የጨረታ አፈፃፀም መመሪያውን የጨረታ ሠነዱ ላይ ይመልከቱ፡፡ 
8. ዲስትሪክቱ ጨረታውን በሙሉም ሆነ በከፊል የመሠረዝ መብቱ የተጠበቀ ነው፡፡ 
9 ለተጨማሪ መረጃ በስልክ ቁጥር 046-211-46-16 መጠቀም ይችላሉ፡፡ 

በኢ.ፌ.ዴ.ሪ የኢትዮጵያ መንገዶች አስተዳደር የሻሸመኔ 
መንገድ ጥገና ዲስትሪክት

የጨረታ ማስታወቂያ 
የጨረታ ቁጥር ኢመአ/ሻሸ/032/2016 

በደቡብ ሬዲዮና ቴሌቪዥን ድርጅት የቦንጋ ቅ/ጽ/ቤት በ2016 በጀት ዓመት ለመ/ቤቱ የተለያዩ 
የህንጻ መሳሪያዎች ፣ ሞተር ሳይክል ፣ የቢሮ ዕድሳት እና ኤሌክትሮኒክስ ዕቃዎችን በግልፅ 
ጨረታ  አወዳድሮ ለመግዛት ይፈልጋል።
ስለዚህ መስፈርቱን የሚታሟሉ ተጫራቾች እንድትሳተፉ  ይጋብዛል። 

1. በዘርፉ የታደሰ ሕጋዊ የንግድ ፈቃድ ያላቸው፤ የቫት ተመዝጋቢ የሆኑ፤ የንግድ ምዝገባ  
የምስክር ወረቀት ያላቸው እና የዘመኑን ግብር የከፈሉበትን ማስረጃ የሚያቀርቡ፤ 

2. በአቅራቢነት ዝርዝር የተመዘገቡ ስለመሆኑ ማረጋገጫ የሚያቀርቡ፤ 
3. ለጨረታ ማስከበሪያ ብር 30,000.00 /ሰላሳ ሺህ/ በባንክ በተመሰከረለት ሲፒኦ /CPO/ 

ከጨረታ  ሰነድ ጋር ማቅረብ ወይም የጨረታ ሰነድ ሳጥን ከመከፈቱ በፊት ማስያዝ 
ይኖርባቸዋል። 

4. የጨረታ ሰነድ ለመግዛት ሲመጡ የማይመለስ ብር 100.00 /አንድ መቶ ብር/ እና የተጫራቹን 
የታደሰ ንግድ ፈቃድ ኮፒ መያዞን አይዘንጉ። 

5. ይህ ማስታወቂያ ከወጣበት ቀን አንስቶ ባሉት ተከታታይ 15 ቀናት ውስጥ የጨረታ  ዶክመንት 
ኦርጅናል እና ሁለት ኮፒዎች በማያያዝ በሰም በታሸገ ኤንቨሎፕ በማሸግ በደቡብ  ሬዲዮና 
ቴሌቪዥን ድርጅት የቦንጋ ቅ/ጽ/ቤት በመገኘት ለዚሁ ጨረታ በተዘጋጀለት ሳጥን ውስጥ 
ማስገባት አለባቸው። 

6. የጨረታው ሳጥን የሚዘጋው በ15ኛው ቀን 11፡30 ሰዓት ሲሆን ጨረታው የሚከፈተው  
በ16ኛው ቀን ከጠዋቱ 4፡00 ሰዓት ይሆናል። 

7. ጨረታው የሚዘጋበትና የሚከፈትበት ቀን የእረፍት ወይም የበዓል ቀን ከሆነ በሚቀጥለው 
የሥራ  ቀን ይሆናል። 

8. ጨረታው የሚዘጋበትና የሚከፈትበት ቦታ በደቡብ ሬዲዮና ቴሌቪዥን ድርጅት የቦንጋ  
ቅ/ጽ/ቤት ሆኖ የድርጅት ባለቤት ወይም ሕጋዊ ወኪሎቻቸው በተገኙበት ይሆናል ። 

9. ተጫራቾች ባይገኙ ጨረታውን ላለመዝጋትና ላለመክፈት መ/ቤቱ አይገደድም። 
10. መ/ቤቱ የተሻለ አማራጭ ካገኘ ጨረታውን በሙሉ ሆነ በከፊል የመሰረዝ መብቱ የተጠበቀ 

ነው። 
ለበለጠ መረጃ ስልክ ቁጥር᎓- 047-331-06-69 ደውለው ይጠይቁ። 

የጨረታ ማስታወቂያ 

የደቡብ ሬዲዮና ቴሌቪዥን ድርጅት የቦንጋ ቅ/ጽ/ቤት 

